
ስዊዘርላንድ - ሞት ዝናፍቑ ገያሾ ስዊዘርላንድ - ሞት ዝናፍቑ ገያሾ 
ዝበጽሕዋ ሃገርዝበጽሕዋ ሃገር

ስነ-ስርዓት መመረቕታ ተማሃሮ ኮለጅ ስነ-ስርዓት መመረቕታ ተማሃሮ ኮለጅ 
ምህንድስናን ቴክኖሎጂን ማይ-ነፍሒምህንድስናን ቴክኖሎጂን ማይ-ነፍሒ

ቀመር ህይወትቀመር ህይወት ዳህሳስ ጽባቐን ምስጢርን ባሕሪ!ዳህሳስ ጽባቐን ምስጢርን ባሕሪ! ዙር ፈረንሳ 2024፡ ዝለዓለ ዙር ፈረንሳ 2024፡ ዝለዓለ 
ገንዘባዊ ሽልማት ዝረኸቡ ገንዘባዊ ሽልማት ዝረኸቡ 

ተቐዳደምቲተቐዳደምቲ

ኤርትራውያን ነበርቲ ዓባይ-ብሪጣንያ ፌስቲቫል ኣቃኒዖም
ኤርትራውያን ነበርቲ ዓባይ ብሪጣንያ፡ ‘ውሕስነት ሰላም ብመኸተ’ ብዝብል ቴማ፡ ብ20ን 21 ሓምለ - 

ኣብ ከተማ ለንደን ፈስቲቫል ኣቃኒዖም። 
ኣብ’ቲ ብፈጻሚ ጉዳያት ኤምባሲ ኤርትራ ኣብ ዓባይ-ብሪጣንያን ኣየርላንድን ኣቶ ሳልሕ ዓብደላ 

ዝተኸፍተ ዓመታዊ ሃገራዊ ምትእኽኻብ፡ ካብ ከተማታት ለንደን፡ ኒውካስል፡ ሊድስ፡ ሸፊልድ፡ ኖቲንግሃም፡ 
ማንቸስተር፡ ለስተር፡ ኮቨንትሪ፡ በርሚንግሃም፡ ዌክፊልድ፡ ሃደርስፊልድን ካልኦት ከተማታትን ዝመጽኡ 
ብርክት ዝበሉ ኤርትራውያን ተሳቲፎም።
ኣቶ ሳልሕ፡ ኣገዳስነት ፈስቲቫል ኣብ ሃገራዊ ጥምረትን ህንጸት ወለዶታትን ድሕሪ ምጥቃስ፡ ናይ ሎሚ 

ዓመት ፈስቲቫል - ፕሮፈሽናል ተቐዳዳማይ ብሽክለታ ቢንያም ግርማይ ኣብ ቱር-ደ-ፍራንስ ታሪኽ ኣብ 
ዝሰርሓሉ ህሞት ይጽምበል ብምህላዉ፡ ተወሳኺ ድምቀት ምዃኑ ገሊጹ።
ሓላፊ ህዝባውን ኮማውን ጉዳያት ኣቶ ተወልደ ዮውሃንስ፡ ‘ህልው ኩነታት ሃገርና ብመንጽር ዓለማውን 

ዞባውን ኩነታት’ ብዝብል ኣርእስቲ ንተሳተፍቲ ኣብ ዝገበሮ ሰሚናር ድማ፡ ኣብ ዞባውን ኣህጉራውን 
ዝምድናታት ተመዝጊቡ ዘሎ ገስጋስ ፍረ ዘይክማህ ጽንዓትናን መኸተናን ምዃኑ ኣረዲኡ። 
ኣብ’ቲ ዕለት፡ ኣብ ኣካዳሚያዊ ትምህርቶም ጸብለል ንዝበሉ ብቐዳማይን ካልኣይን ዲግሪ ዝተመረቑ፣ 

ከምኡ’ውን ናይ ታሪኽን ፖለቲካን ስልጠና ንዝተኸታተሉ ልዕሊ 60 መንእሰያት ወረቐት ምስክር 
ተዓዲሉ።
ፈስቲቫል ኤርትራውያን ነበርቲ ዓባይ-ብሪጣንያ፡ ህቡባት ድምጻውያንን ሙዚቀኛታትን ብዘቕረብዎ 

መሰናድኦታት ከምዝደመቐ ተሓቢሩ።

ኣብ ዓዲ-ዃላ፡ መስመራት 
ቀዋሚ ቴለፎን ይዝርጋሕ ኣሎ
ኣብ ከተማ ዓዲ-ዃላ፡ መርበባት ቀዋሚ ቴለፎን ይዝርጋሕ 

ከምዘሎ፡ ሓላፊ ፕሮጀክት ኤሪ-ተል ኣቶ ኣብርሃም ተስፋስላሴ 
ገሊጹ።
እቲ ዕላማ፡ ተገልገልቲ ውሑስ ኣገልግሎት ቴለፎንን 

ኢንተርነትን ክረኽቡ ከምዝኾነ ዝሓበረ ኣቶ ኣብርሃም፡ ኣብ’ቲ 
ብሓገዝ ማሽነሪ ዝነጣጠፍ ዘሎ ስራሕ፡ ኣባላት ሓይልታት 
ምክልኻል ንዝገብርዎ ዘለዉ ኣበርክቶ ሞጒሱ።
ሓላፊ ህንጻዊ ስርሓት ኤሪ-ተል ኢንጂነር ሃብቶም መሓሪ 

እውን፡ እቲ ስራሕ መቐጸልታ ናይ’ቲ ኣብ መላእ ሃገር 
ዝካየድ ዘሎ ምስፋሕ መስመራት ቴለፎንን ኢንተርነትን 
ኰይኑ፡ ብጽፈት ይሳለጥ ከምዘሎ ኣረዲኡ።

ደቡብ - ኣብ ሰለስተ ንኡሳን ዞባታት ኩነታት ትምህርቲ ተገምጊሙኣብ ዞባ ደቡብ - ንኡሳን ዞባታት 
መንደፈራ፡ ማይ-ምነን ዓዲዃላን፡ 
ውጽኢት ዓመተ-ትምህርቲ 2023/2024ን 
ዝግምግም ርክብ ተኻዪዱ።
ሓላፊት ቤት-ጽሕፈት ትምህርቲ ኣብ 

ንኡስ ዞባ መንደፈራ መምህር ብላለ 
ኣርኣያ ኣብ ዘቕረበቶ ጸብጻብ፡ መጠን 
ምሕላፍ ኣብ መባእታ 93.6 ሚእታዊት፣ 
ኣብ ማእከላይ ደረጃ 85.3 ሚእታዊት፣ 
ኣብ ካልኣይ ደረጃ ድማ 70 ሚእታዊት 

ከምዝነበረ ጠቒሳ፡ ንዝበለጸ ውጽኢት - 
ወለድን ኣብያተ-ትምህርትን ብውህደት 
ክሰርሑ ኣዘኻኺራ።
ኣብ’ቲ ገምጋም፡ ብሉጻት ተመሃሮ 

ዘፍርያ ኣብያተ-ትምህርቲ መተባብዒ 
ክግበረለን፣ ጻዕቂ ተመሃሮ ኣብ ክፍሊ 
ንምፍታሕ ተወሳኺ ክፍልታት ክህነጽ፣ 
ስልጠና መማህራን ክድፋኣሉ ለበዋታት 

ቀሪቡ። 
ብተመሳሳሊ፡ ኣብ 

ንኡስ ዞባ ዓዲ-ዃላ ኣብ 
ዝተኻየደ ገምጋማዊ 
ኣኼባ፡ ሓላፊ ቤት-
ጽሕፈት ትምህርቲ 
መምህር ተስፋይ 
ስብሃቱ፡ መጠን 
ምሕላፍ ኣብ መባእታ 
91.6 ሚእታዊት፡ 
ኣብ ማእከላይ ደረጃ 
81.2 ሚእታዊት፡ ኣብ 
ካልኣይ ደረጃ ድማ 

80.5 ሚእታዊት ከምዝዀነ፣ መጠን 
ምቁራጽ ምስ ዝሓለፈ ዓመት ክነጻጸር 
እንከሎ ከኣ ብ1.4 ሚእታዊት ከምዝነከየ 
ሓቢሩ። 
ኣብ ንኡስ ዞባ ማይ-ምነ ድማ፡ ግዝያዊ 

ሓላፊ ቤት-ጽሕፈት ትምህርቲ መምህር 

ባህታ ወልዳይ፡ ኣብ ኩሉ ደረጃታት 
መጠን ምሕላፍ ብማእከላይ ገምጋም 
87.5 ሚእታዊት ከምዝነበረ ድሕሪ 
ምሕባር፡ ብቕዓት ተመሃሮ ኣብ ማእከላይን 
ካልኣይን ደረጃ ንምምሕያሽ፡ መማህራን 
ዝያዳ ጻዕሪ ክገብሩ ኣተሓሳሲቡ። 

ኣብ መዛዘሚ ናይ’ቲ ገምጋማት፡ ሓላፊ 
ጨንፈር ትምህርቲ ዞባ ደቡብ መምህር 
ህብትዝጊ ኪዳነ፡ ብቕዓት ትምህርቲ 
ንምሕያል ዝምድና መማህራንን ወለድን 
ወሳኒ ብምዃኑ - ኣብ መጻኢ ብዝለዓለ 
ውህደት ክስራሕ ተላብዩ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት

ፍርቱና ኤፍሬም 

ትንሱእ ፍስሃየ

ሳምራዊት ሃብተ

ቤተልሄም ታደሰ

24 ሓምለ 2024 - ገጽ 2

         ዓለማዊ ዛዕባ ኣብ ማሕበራዊ መራኸቢታት             ዓለማዊ ዛዕባ ኣብ ማሕበራዊ መራኸቢታት              ዓለማዊ ዛዕባ ኣብ ማሕበራዊ መራኸቢታት          ዓለማዊ ዛዕባ ኣብ ማሕበራዊ መራኸቢታት
ታደሰ ተኽለታደሰ ተኽለ

ስዊዘርላንድ - ሞት ዝናፍቑ ገያሾ ዝበጽሕዋ ሃገርስዊዘርላንድ፡ ካብ ካልኦት ሃገራት 
ዓለም ፍልይቲ ዝገብርዋ ሓያሎ ነገራት 
እኳ ምጥቃስ ዝከኣል እንተዀነ፡ ኣብ’ዚ 
እዋን እዚ ከኣ ዝያዳ ካልእ - ካብ ሓያሎ 
ሃገራት ዓለም ናብኣ ብዝውሕዙ በጻሕቲ 
ኣርእስቲ ኰይና ኣላ። ብዘይምሕር ሕማም 
ዝተታሕዙ ሕሙማትን ኣረጋውያንን 
ናብ’ታ ሃገር ብብዝሒ ዝገሽሉ ዘለዉ 
ምኽንያት ግን፡ ሃገር ንምርኣይ፡ ንምዝናይ 
ወይ ንምዝንጋዕ ኣይኰነን። 
ኣብ ካልኦት ሃገራት ክልኩል ዝዀነ ወይ 

ብሕግታት ዝተቐየደ፡ ኣብ ስዊዘርላንድ 
ግና - ብክኢላታት ሕክምና ዝካየድ ናይ 
“ምሕረት ቅትለት” ተባሂሉ ዝፍለጥ ናይ 
ግልግል መስርሕ ንምቕባል፡ ዓመታዊ 
ብዙሕ ሰብ እዩ ዝገሻ። እዚ፡ ብቐታሊ 
ሕማም ተታሒዞም ቃንዛ ዝበዝሖም 
ወይ ናይ ሕማም ስቓይ ዝበርትዖም ሰባት፡ 
ብናይ ስድራ-ቤታቶም ምትብባዕ ወይ 
ብናይ ባዕሎም ድሌት ዝካየድ ናይ ሞት 
መስርሕ (ዩታናስያ) ግን፡ ኣብ ስዊዘርላንድ 
ጥራይ ዘይኰነስ ኣብ ሓያሎ ሃገራት 
እውን ክትግበር ጸኒሑ እዩ።
ኣብ’ዚ ቅንያት እዚ፡ ኣብ ስዊዘርላንድ 

ከም እተማህዘ ዝንገረሉ ዘሎ ሓድሽ 
“ሳርኮ’” ዝተባህለ ናይ ግልግል መቕተልቲ 
ዝካየደሉ ሳንዱቕ፡ ብዙሕ ክውገዓሉ 
ቀንዩ ኣሎ። ‘ሳርኮ’ ዝብል ስም፡ ጥንታዊ 
ኣስከሬናት ዝዕሸገሉ ዓይነት ሳንዱቕ ካብ 
ዝጽወዓሉ ‘ሳርኮፋገስ’ ዝብል መጸውዒ 
ዝወጽአ ኰይኑ፡ ኣብ መንጎ መሃዝቱን 
ተቓወምቱን ምስሕሓብ ፈጢሩ ኣሎ። 
ኣቐድም ኣቢሉ፡ ‘ዩታናስያ’ ዝቕበል ሰብ 
ሓካይም ብዝእዝዝሉ መርፍእ ተወጊኡ 
ይመውት ነይሩ። በዚ ‘ሳርኮ’ ዝተባህለ 
ሳንዱቕ ግና - ብምዕፋን ከም ዝመውት 
እዮም መሃዝቱ ዘረድኡ። 
እቲ ዝቕተል/ዝመውት ሰብ፡ ናብ’ቲ 

ብደብዛዝ ሰማያውን ሕብሪ ዕንቊን 
ዝተሰለመ ማይ-ማዮ ሳንዱቕ ምስ ኣተወ፡ 
ኣሳፊሑ ይድቅስ እሞ መልጎም ይጸቅጥ። 
ኣብ’ታ ሳንዱቕ ዝጸንሐ ኦክስጅን እናጐደለ 

ክኸይድ እንከሎ፡ ዝተቓጸለ ኦክስጅን ወይ 
ካርቦንዳዮክሳይድ ከኣ እናዛየደ ይኸይድ። 
እቲ ሰብ ከኣ፡ በብቝሩብ እናተዓፈነ 

ዘስተንፍሶ ኣየር እናሰኣነ ስለዝመጽእ - 
መወዳእታኡ ይመውት። 
ተቓወምቲ፡ ናይ’ዚ ምህዞ እዚ ኣገባብ 

ኣቀታትላ ‘ዘሳቒ’ ስለዝዀነ፡ ኣብ ተግባር 
ከይውዕልን ክእገድን ይጽውዑ ኣለዉ። 
ደገፍቱ ከኣ ብኣንጻሩ፡ “እናኣዛነየ” 
ብህዱእ ኣማውታ ዝወስድ ምዃኑ 
ይገልጹ። እቲ ዋሕዲ ኦክስጅንን ብዝሒ 
ካርቦን ዳዮክሳይድን - ናይ “ባህታ” 
ዓይነት ስምዒት ከም ዝፈጥርን፡ ልክዕ 
ከም’ቲ ናብ ርሑቕ መገሻ ክትነቅል 
እንከለኻ ዝስመዓካ ሃዋህው እናጐልበበካ 
ከም እትታኸስን የረድኡ። ትንፋስ 
ብምኽላእ ዝግበር ኣቀታትላ ናይ ጭካነ 
ብምዃኑ፡ እዚ መሳርሒ እዚ ኣብ 
ግብሪ ከይውዕል ዝከላኸሉ ተጣበቕቲ 
- ብዙሓት ደገፍቲ እናረኸቡ ይመጽኡ 
ከምዘለዉ እዩ ዝሕበር።
ናይ ግልግል ሞት ብውሳኔ እቲ 

መዋታይ ኰይኑ፡ ክኢላታት ሕክምና 
ብዝድግፍዎ ምኽንያታትን ኣገባብን 
ዝካየድ እዩ። እቲ መርፍእ ብምውጋእ 
ዝካየድ መቕተልቲ እንተዀነ እውን፡ 
ኣብ ሓያሎ ካልኦት ሃገራት ክልኩል 

ስለዝዀነ፡ ነቲ መስርሕ ክፍጽሙ ዝደልዩ 
ሰባት - ከም በጻሕቲ ሃገር ኰይኖም ናብ 
ስዊዘርላንድ ይኣትዉ። ኣብ’ታ ሃገር፡ 

ነቲ መስርሕ ኣቀታትላ ዘሳልጡ - ከም 
“ኢግዚት ስዊዘርላንድ” ዝኣመሰሉ ናይ 
ድለላ ትካላት ኣለዉ። ነቲ ጋሻ ካብ 

ምቕባሉ ክሳብ ስነ-ስርዓት ሞቱ ኩሉ’ቲ 
ዘድልዮ ይሕግዝዎ፣ ድሕሪ ሞቱ ከኣ፡ ሬሳ 
ኣብ ምቅጻልን ምስክር ወረቐት ሞት ኣብ 
ምውጻእን የሳልጡሉ። 
እዚ ‘ሳርኮ’ ተባሂሉ ተሰምዩ ዘሎ ሓድሽ 

ብምዕፋን ዝቐትል ሳንዱቕ፡ ኣብ’ዚ 
ቅንያት እዚ ስርሑ ክጅምር ትጽቢት 
ተገይሩ እኳ እንተነበረ፡ ኣብ ኣገልግሎት 
ከይውዕል ኣብያተ-ፍርዲ የጠንቅቑ 
ምህላዎም ተፈሊጡ ኣሎ። 
ደገፍቲ ህይወት (ፕሮ-ላይፍ) ዝበሃሉ 

ተጣበቕቲ፡ እቲ መሳርሒ ዝተማህዘሉ 
ምዕቡል ቴክኖሎጅን ጽባቐ ስነ-ጥበብን፡ 
ኣብ ሞት ቁም-ነገር ከምዘሎን ሞት ክብሪ 
ዘለዎ ኣጋጣሚ ከም ዝዀነን ኣምሲልካ 
- ብዝምስጥ መንገዲ ዝተዳለወ ምዃኑ 
ብምግላጽ፡ ብትሪ ይቃወሙዎ። እዚ 
ኣገባብ ኣቀታትላ እዚ፡ ካብ’ቲ ብመርፍእ 
ዝግበር መስርሕ ዝተፈልየ ብምዃኑ፡ 

ሓላፍነት ተቐቢሉ ንጹር ዝዀነ ኣሰራርሓን 
ሓበሬታን ዝህብ ክኢላ የድልዮ። እተን 
ትካላት ድለላ ዝህባኦ መግለጺታት ከም 
ተኣማኒ ሓበሬታ ክውሰድ ከም ዘይግባእ 
ብምጥንቃቕ፡ ተጣበቕቲ ህይወት 
ጸቒጦም ይምጒቱ።
ኣብ’ቲ ብመርፍእ ዝካየድ ኣቀታትላ 

ዝቃወሙ ወገናት እውን እንተዀነ፡ እቲ 
መስርሕ ብሓጺር ግዜ ዝውዳእ ከምዘይኰነ 
- እቲ ተቐታሊ ፈጺሙ ክሳብ ዝመውት 
ሓያሎ ሰዓታት ከምዝወስደሉ የረድኡ። 
ብመርፍእ ዝቕተል፡ ክልተ መርፍእ 
እዩ ዝውጋእ። እቲ ቀዳማይ መደንዘዚ 
መርፍእ ምስ ተወግአ፡ ድሕሪ ዝተወሰነ 
ደቓይቕ፡ ካልእ ፈሳሲ ይውጋእ። ካብ 
ሒደት ደቓይቕ ክሳብ ሓያሎ ሰዓታት 
ኣብ ዝወስድ ግዜ ኸኣ ይመውት። 
ነዚ፡ እቶም ደገፍቲ ርእሰ-ቅትለት - 

ናይ ‘ምሕረት ሞት’ ክብልዎ እንከለዉ፡ 
ተጣበቕቲ ህይወት ከኣ ‘ኣሰቓዪ 
ኣቀታትላ’ ይብልዎ።

መወዳእታ ዘይብሉ ክትዕ ሕክምናዊ ርእሰ-ቅትለት
ኣብ’ቲ ኣገባብ ኣቀታትላ ጥራይ ዘይኰነ 

- ብቐንዱ ኣብ’ቲ ስሙ እውን፡ ናይ 
ምሕረት ሞት ተባሂሉ ክጽዋዕ ከም ዘይብሉ፡ 
እቲ ንርእሰ-ቅትለት ዝሕግዝ ሕክምና 
ክተርፍ ከምዘለዎ - ዝጽውዑ ወገናትን 
መንግስታትን ኣለዉ። 
ውልቀ-ሰብ ህይወቱ ከም ድላዩ ከመርሓ 

ተፈጥሮኣዊ መሰሉ ከም ዝዀነ፡ ካብ ሕልናኡ 
ንላዕሊ ካልእ ሰብ ክውስነሉ ከምዘይግባእ 
- ዝማጐቱ ደገፍቲ ብወገኖም፡ እቲ ናይ 
ግልግል ሕክምና ክቕጽል ይጽውዑ።
ንጹር ዘይኰነ ወይ እውን ተመዛዛኒ 

ርእይቶ ዘለዎም ገለ ወገናት እውን ክህልዉ 
ይኽእሉ እዮም - ብብርቱዕ ቃንዛ ዝሳቐ 
ሞቱ ዘይተርፈሉ ሕሙም፡ ኣብ ስቓይ 
ክቕጽል ከምዘይብሉ ዝኣምኑ። ህይወት 
ክብርቲ ህያብ ስለዝዀነት፡ ብድልየት ሰብ 
ክትቋረጽ ከምዘይብላ ዝገልጹ ከኣ - በቲ 
ካልእ። 
መስርሕ ዩታናስያ ዝድግፉን ዘይድግፉን 

ክነጻጸር እንድሕር ኰይኑ፡ ንህዝቢ ዓለም 
ኣብ ክልተ መቒልካ ክካየድ ኣይከኣልን። 
ካብ ማሕበረ-ሰብ ናብ ማሕበረ-ሰብ፡ ካብ 
ሃገር ናብ ሃገር ዝተፈላለየ ገዛኢ ኣረኣእያ 
ኣሎ። ኣፍሪቃውያን፡ ብመንጽር ኣረኣእያ 
ኤውሮጳውያን ንሕክምናዊ ርእሰ-ቅትለት 
ደገፍ ወይ ተቓውሞ ክህቡ ይጽገሙ። 
ኤውሮጳውያን፡ ሕክምናዊ ርእሰ-ቅትለት 
ከካይዱ ዝደፋፍኦም ምኽንያት፡ ናይ 
ሕማም ቃንዛ ጥራይ ኣይኰነን። ብዙሓት 
ብጽምዋ ዝጽገሙ ኣረጋውያን፡ ሕክምናዊ 
ርእሰ-ቅትለት ከምዘካይዱ ይፍለጥ። 
ቅድሚ ሒደት ዓመታት፡ ሓደ ወዲ 

104 ዓመት ጥዕናኡ ምሉእ ዝነበረ በይኑ 

ዝነብር ኣውስትራልያዊ - ናብ ስዊዘርላንድ 
ከይዱ ርእሰ-ቅትለት ዝፈጸመሉ ዜና 
ተቓሊሑ ነይሩ። እቲ ዓመታቱ ምውዳእ 
ከም ዝኣበዮ ዝገለጸ ኣቦሓጎ፡ ኣብ መዓርፎ 
ነፈርቲ ስዊዘርላንድ ምስ ወረደ - ብትሑት 
ዜማ ክደርፍ ከምእተሰምዐ ዘሰነይዎ 
ይገልጹ። ዕድመ ክውስኽ ኣብ ምህለላ 
ዝሓድር፡ ‘ዕድመኻ ይንዋሕ’ ኢሉ ኣብ 
ዝምርቕ ኣፍሪቃዊ ማሕበረ-ሰብ፡ ናይ’ዚ 
ኣውስትራሊያዊ ሽማግለ ምኽንያት ቅቡል 
ኣይገብሮን። 
ደገፍቲ ‘ዩታናስያ’ - መዋታይ ክብረቱ 

ሓልዩን ህይወቱ ወጋጊኑን ክመውት ዘኽእል 
ኣገባብ ከም ዝዀነ እዮም ዝገልጹ። እዚ፡ ኣብ 
ጽምዋ ንዝነብሩ ኤውሮጳውያን ምስ ሞቱ 
ኸኣ ከይተፈልጠ ንሓያሎ ኣዋርሕ ወይ 
ዓመታት ናይ ምጽናሕ ፍርሒ ንዘለዎም 
ወገናት - ዝወሃብ ምኽንያት ክኸውን 
ይኽእል።
ዩታናስያ “ሰብኣዊ ህይወት ዘቃልልን 

ክብረት ዘሕስርን ምርጫ እዩ” ይብልዎ 
ተቓወምቲ። ብኣቐንዛዊ ቀታሊ ሕማም 
ዝተታሕዘ ሰብ፡ ኣብ ክንዲ ክመውት 
ምምናይ ስምዒት ቃንዛ ዘጥፍኡ ሓያላት 
ኣፋውስ እናተጠቕመ - ክሳብ ፍጻመ 
መዓልቱ ክጸንሕ ከምዝግባእ ድማ 
የገንዝቡ። ኣገባብ ዩታናስያ ከም ባህሊ 
እንድሕር ተወሲዱ ድማ፡ ኣብ ልዕሊ 
ዝተወጽዑ ሕሙማት ዝግበር ክንክንን 
ሓልዮትን እናላሕለሐ ክኸይድ ከም 
ዝኽእል ተቓወምቱ ይካትዑ። ብሰንኪ 
ልምዲ ዩታናስያ ሓካይም እውን ኣብ 
ሞትን ሕየትን ዝውስኑ ሓያላት እንድሕር 
ኰይኖም፡ ሕሙማት ናብ ሓካይም ዝነበሮም 

እምነት ክወርድ ይኽእል።
እዚ ኣገባብ ኣማውታ እዚ ዝዀነ ‘ሰናይ 

ነገር የብሉን’ ዝብሉ ወገናት፡ ኣብ መንጎ 
ኣባላት ስድራ ዘሎ ፍቕሪ ከላሕልሕ ዝኽእል 
ኣሉታዊ ልምምድ ስለ ዝዀነ፡ መሰረት ሃገር 
ዝዀነት ተወራራሲት ስድራቤት ከዕኑ ከም 
ዝኽእል ይሰግኡ። ብዝሒ ሽማግለታት 
ካብ ዘሰክፈን ሃገራት ኤውሮጳ ዝተፈልየ 
ኣቃውማ ህዝቢ ዘለወን ሃገራት ኣፍሪቃ፡ 
ዩታናስያ ከም ሓደ ሳይንሳዊ ምዕባለ ገይረን 
ኣይቅበላኦን። ኣብ ኣፍሪቃ ዘይተደላዪ ሰብ 
የለን። 
እዚ ኣገባብ ርእሰ-ቅትለት እዚ፡ ሓደስቲ 

ኣፋውስ ከይመሃዝን ምርምር ከይካየድን 
ተስፋ ዝዓጹ ልምዲ ከም ዝዀነ ገይሮም 
ዝቘጽርዎ ተቓወምቲ እውን ኣለዉ። ናይ 
ምሕረት መቕተልቲ እናተባህለ ዝጽዋዕ 
ዩታናሲያ ኣብ ሓያሎ ሃገራት ኤውሮጳ 
ብዝተፈላላየ መለክዒታት ዝፍቀድ እኳ 
እንተዀነ፡ ኣብ ከም ብሪጣንያን ሩስያን ግና 
- ፈጺሙ ዝተኸልከለ ምዃኑ ይፍለጥ። ነዚ 
ኣገባብ ፍቓድ ምሃብ ንመዋታይ ናይ ሞት 
መሰል ምሃብ ጥራይ ዘይኰነስ፡ ንቐታላይ 
ናይ ምቕታል መሰል ከም ምሃብ ተገይሩ 
ክውሰድ ኣለዎ ዝብሉ እውን ኣለዉ። ኣብ 
ዝበዝሓ ሃገራት ዓለም፡ ዩታናሲያ ክልኩልን 
ክሳብ ንሕልፈት ዘእስር ቀዳማይ ደረጃ ናይ 
ምቕታል ገበንን ተገይሩ ዝቝጸረሉ ኩነታት 
እውን ኣሎ።
ኣዝዮም ንዝተወጽዑ ክሓውዩ ንዘይክእሉን 

ብቓንዛ ንዝሳቐዩን እንተዝፍቀድ ፍትሓዊ 
እዩ ዝብሉ ወገናት፡ ሓንሳእ ብሓያሎ 
ቅድመ ኩነትን እንተታትን ተቛጺርዎ 
ፍቓድ እንተረኺቡ እውን፡ ካብ ግዜ ናብ 
ግዜ እናተቐየረን እናተማሓየሸን ዓብላሊ ናይ 
ምቅትታል ባህሊ ከየእቱ ስግኣቶም ይገልጹ።
ኣብ ኣተረጓጉማ “ሞት” ክትዕ ዝፈጥሩ 

ክኢላታት ሕክምናን ሕግን እውን ኣለዉ 
እዮም። ብሓገዝ መተናፈሲ ብህይወት 
ዝቕጽል - ግና “ሓንጎሉ ስራሕ ዘቋረጸ” ሰብ፡ 
ሓካይም ሞይቱ ክብልዎ ይኽእሉ። ልቡ 
ስለ ዝሃርምን ስለ ዘተንፍስን ግና - ስድራቤት 
“ህያው” እዩ ክብልዎ ይኽእሉ። 
ሓካይም ናይ መተናፈሲ ናውቲ ክዓጽዉ 

እንተደልዮም፡ ስድራ ክባራበር እዩ ኢሎም 
ክካትዑ ይኽእሉ። ኣብ መወዳእታ ግን፡ 
ቤት-ፍርዲ ምስ ሓካይም እዩ ዝውግን።

ስነ-ስርዓት መመረቕታ ተማሃሮ ኮለጅ ምህንድስናን ቴክኖሎጂን ማይ-ነፍሒዮርዳኖስ ጸጋይ

ናሆም ገብረሚካኤል

ናትናኤል ኣለምሰገድ

ሸዊት ተስፋጽዮን

ዓድል ኣደም

 ዘለናዮ እዋን ግዜ ክረምቲ ብምዃኑ፡ 
ኮለጃት ሃገርና ነቶም ንዓመታት ኣብ 
ማህደረን ብዝተፈላለዩ ዓውድታት 
ፍልጠት ከስንቓኦም ዝጸንሓ ተማሃሮአን 
ኣብ ምፍናው እየን ዝርከባ ዘለዋ። ንሕና 
ከኣ ንስነ-ስርዓት መመረቕታ ተማሃሮ 
ኮለጅ ምህንድስናን ቴክኖሎጂን ማይ-
ነፍሒ ንምስናድ ካብ ከተማ ኣስመራ 

ጸሓይ ከይበረቐት ተበጊስና መገዲ ጎዳይፍ 
ኣቕኒዕና። ተምሳጥና ኣብ ህያብ ክረምቲ 
ዝኾነ ሓምላይ ትርኢት ተጸሚዱ ከሎ 
ኢና ከይተፈለጠና ምስ’ቶም መዓልቲ 
መመረቕታኦም ክጽምብሉ ናብ 
ቀጽሪ ማይ-ነፍሒ ክውሕዙ ዝጸንሑና 
ተመረቕትን ዕንባባ ዝሓዙ ወለዲን 
ተጸምቢርና፡ ተኻፈልቲ ሓጎሶም ክንከውን 
ሓቢርና ናብ’ቲ ብዝተፈላለዩ ጭርሖታት 
ዝወቀበ ኣዳራሽ ዘምራሕና። 
ኮለጅ ምህንድስናን ቴክኖሎጅን ማይ-

ነፍሒ፡ ንመበል 17 ግዜ እዩ ብሰንበት 
21 ሓምለ መመረቕታ ተኻይዱ። ናይ 
ክብሪ ዕዱም ሚኒስተር ህንጻ ኣቶ ኣብራሃ 
ኣስፋሃ፡ ፈጻሚ ዳይረክተር ላዕለዎት 
ትካላት ትምህርትን ምርምርን ዶ/ር ሃይለ 
ምሕጹን፡ ላዕለዎት ሰበ-ስልጣን መንግስትን 
ግንባርን፡ መራሕቲ ሃይማኖት፡ መማሃራንን 
ሰራሕተኛታት ምምሕዳርን እቲ ኮለጅ፡ 
ተመረቕቲ፡ ወለዲ ተመረቕትን ዕዱማት 
ኣጋይሽን ኣብ ዝተረኽብሉ ኣጋጣሚ 
ድማ፡ እቲ ስነ-ስርዓት መመረቕታ 
ብውዕዉዕ መንፈስ ተሰላሲሉ።
እቲ ጽምብል ሰዓት 8፡30 ብዝኽረ 

ሰማእታት ምስ ተጀመረ፡ ዲን ኮለጅ 
ምህንድስናን ቴክኖሎጅን ማይ-ነፍሒ 
ዶ/ር ኣርኣያ ዘርኣይ በቲ ኣጋጣሚ 
ንተመረቕቲ፡ ወለድን፡ ማሕበረ-ሰብ 
ኮለጅን ኩሎም መሻርኽትን ናይ ዮሃና 
መልእኽቱ ኣመሓላሊፉ። ዶ/ር ኣርኣያ፡ 
ተመረቕቲ ኣብ ኮለጅ ዝቐሰምዎ 
ትምህርቲ፡ ነቲ ኣብ ሃገርና ዘሎ ብድሆታት 
ምህናጽ ሃገር ክገጥሙ ዘኽእሎም 
ዕቑር ዓቕሚ ስለዝኾነ ክንዮ መጻሕፍቲ 
ዝኸይድ ትርጉም ከምዘለዎ ኣረዲኡ። 
ኮለጅ ምህንድስናን ቴክኖሎጅን ማይ-

ነፍሒ ሎሚ ዓመት - 20 ብሕርሻዊ 
ምህንድስና፡ 31 ብከሚካላዊ ምህንድስና፡ 
29 ብሲቪላዊ ምህንድስና፡ 24 ብስነ-
ፍልጠትን ምህንድስናን ኮምፕዩተር፡ 21 
ብምህንድስና ኤለክትሪክን ኤለክትሮኒክስን፡ 
21 ብምህንድስና ባሕሪ፡ 26 ብሜካኒካዊ 
ምህንድስና፡ 31 ብምህንድስና ዕደና - 
ብጠቕላላ  203 ተማሃሮ ብማዕርግ ዲግሪ 
ኣመሪቑ። ብዘይካ’ዚ፡ 19 ብቴክኖሎጂ 
ተሽከርከርቲ፡ 23 ብቴክኖሎጂ መተግበርያ 

ኮምፕዩተር፡ 22 ብቴክኖሎጂ ናውቲ 
ኮምፕዩተርን ስርዓተ መርበብን፡ 11 
ብቴክኖሎጂ ህንጻ፡ 20 ብኤለክትሪካዊ 
ቴክኖሎጂ፡ 25 ብኤለክትሮኒክስ ቴክኖሎጂ፡ 
24 ብቴክኖሎጂ ዕደና፡ 10 ብቴክኖሎጂ 
ምብራድን ምጣነ ኣየርን፡ 24 ብቴክኖሎጂ 
ቅየሳን ንድፍን - ብጠቕላላ 178 ተማሃሮ 
ድማ ብማዕርግ ዲፕሎማ ኣመሪቑ። 
እዘን ክፍልታት እዚ’ኣተን፡ በብዓውደን 
ምህንድስናውን ቴክኖሎጂያውን 
ትምህርትን ስልጠናን ይህባ። እዚ 
ብደረጃ ዲግሪ ዝወሃብ ትምህርቲ፡ 
መሰረታዊ ምህንድስናዊ ትሕዝቶ 
ዘለዎ ስልጠና ኮይኑ፡ ንሓሙሽተ 
ዓመታት ዝቕጽል እዩ። ናይ 
ዲፕሎማ መደብ ድማ ንሰለስተ 
ዓመታት ዝቕጽል፣ ብግብሪ ዝተሰነየ 
ምህንድስናውን ቴክኖሎጂያውን 
ስልጠና ዝሓቖፈ ድማ እዩ። ሎሚ 
ዓመት እዚ ኮለጅ ብደረጃ ዲግርን 
ዲፕሎማን ዘምሃሮም 37 ሚእታዊት 
ደቂ-ኣንስትዮ ዝርከኣባኦም ብድምር 
381 ተማሃሮ ከመርቕ በቒዑ ኣሎ። 
ዶ/ር ኣርኣያ ኣስዒቡ፡ ተመረቕቲ 

ካብ’ዚ ኮለጅ ብዓወት ተፋንዮም፡ 
ናብ ዝቕጽል ጉዕዞ ህይወቶም ኣብ 
ዝሰግሩሉ ዘለዉ ዕለት፡ ናይ ምህዞ 
ዓቕሞም ከሐይልዎ፡ እቲ ዝጸንሐ 
ልምዳዊ ኣሰራርሓ ንምምሕያሽ 

ካብ ምሕታትን ምምርማርን ድሕር 
ከይብሉ፡ ኣብ መስርሕ ንዝገጥሞም 

ዝተራቐቐ ግድላት ንምፍታሕ ድማ 
ውሕሉል ፍታሕ ከናድዩን ፍልጠቶም 
ንምኽዕባት ናይ ምሉእ ዕምሪ ተማሃሮ 
ክኾኑን ተላብዩ። 
ወኪል ተመረቕቲ መንእሰይ ደሊና 

መብራህቱ ብወገና፡ ዝሓለፍዎ ህይወት 
ኮለጅ፡ ብዙሕ ትምህርታዊ ግድልን 
ናይ ለውጢ ክብን ለጠቕን ከምኡ’ውን 
መስገደላት ንኽሰግሩ ስለዝቐሰቦም፡ ከም 
መርኣያኡ ኣብ ምንባር ጥበብ ከማዕብሉን 
ንጹር ራእን ዕላማን ሒዞም ክጐዓዙን 
ኣብ ስራሖም ድማ ኣድማዕቲ ክኾኑን 
ባብ ከምዘርሓወሎም ገሊጻ። መንግስቲ 
ኤርትራ፡ ‘ትምህርቲ መሰረት ኩሉ እዩ’ 
ካብ ዝብል ፖሊስ ተበጊሱ፡ ካብ ቅድመ 

ትምህርቲ ክሳብ ናይ ኮለጅ ደረጃ  ብናጻ 
ሳላ ዘምህር ዘሎ፡ ኣብ’ዚ ደረጃ’ዚ ክበጽሑ 
ከምዝሓገዞም ጠቒሳ፡ ንሳቶም’ውን 
ብወገኖም ንዘምሃሮም ህዝቢ፡ መንግስቲ፡ 
ሃገርን ወለድን ብዓጸፋ ክኽሕሱ ድሉዋት 
ምህላዎም ሓቢራ።
ሚኒስተር ህንጻ ኣቶ ኣብርሃ ኣስፍሃ 

ነዚ ዕለት ኣመልኪቱ ኣብ ዘስመዖ 
ቃል፡ ተመረቕቲ ዝቐሰምዎ ፍልጠት፡ 
መሰረታውን ሕመረትን ናይ’ቲ ንመጻኢ 
ብዝተፈላለዩ ዓውድታት ምህንድስናውን 
ቴክኖሎጂያውን ሞያ ዘበርክቱሉን 
ዝዓብዩሉን ባይታ ከምዝኾነ ገሊጹ።  
ዘለናዮ ዘበነ ሓበሬታን ቴክኖሎጅን፡ 
ኣገዳስነት ትምህርቲ ብፍላይ ድማ 
ዓውድታት ምህንድስናን ቴክኖሎጂን 
ግሉጽ ምዃኑ ዘዘኻኸረ ኣቶ ኣብርሃ 
ኣስፍሃ፡ ዓለምና ካብ ብሰብ ዝስርሑ 
ስርሓት ሓሊፉ ናብ ኣርተፊሽላዊ ብልሕን 
ኣገልግሎታት ሮቦትን ኣብ እትሰጋገረሉ 
ዘላ እዋን፡ ተመረቕቲ ሕጂ’ውን ነቲ 
ቀሲሞምዎ ዘለዉ መሰረታዊ ፍልጠት 
ምህንድስናን ቴክኖሎጂን፡ ኣጸቢቖም 
ከጐልብትዎን ክመራመሩሉን ኣዘኻኺሩ።
ኣቶ ኣብርሃ ኣስዒቡ፡ ዘለናዮ ግዜ 

መድረኽ ቴክኖሎጂን ምህንድስናን፡ ካብ 
ግዜ ናብ ግዜ እናማዕበለን እናተራቐቐን 
ዝመጽኣሉ ዘሎ እዋን ስለዝኾነ፡ ተመረቕቲ 
ኣብ ርእሲ እቲ ዝቐሰምዎ ፍልጠትን 
ክእለትን፡ ብውልቃዊ ጻዕሮም ከምኡ’ውን 
መንግስትን ህዝብን ብዝፈጠረሎም 

ዕድላትን ተጠቒሞም ተወሳኺ ፍልጠትን 
ክእለትን እናደርዑ፡ ኣብ ዝድለ ስርሓት 
ምዕባለ ኣበርከትቲ ክኾኑ ኣተሓሳሲቡ። 
ኣብ’ቲ ዕለት ብውህሉል ብሉጽ ነጥቢ 

ተሸላሚ ወርቂ መዳልያ ዝኾነ ተመራቒ 
ዓውዲ ስነ-ፍልጠትን ምህንድስናን 
ኮምፕዩተር መንእሰይ ናሆም ገብረሚካኤል፡ 
እቲ ዝረኸቦ ዓወት ሓባራዊ ጻዕሪ ስድራ-
ቤቱ፡ ህዝብን መንግስትን ምዃኑ ድሕሪ 
ምጥቃስ፡ ምስጋናኡ ኣመሓላሊፉ። ኣብ 
ኮለጅ፡ ዕላማኻ ኣነጺርካ ግዜኻ ብግቡእ 
ምስ እተመሓድር፡ ዘይትዕወተሉ 
ምኽንያት ከምዘየለ ዝገለጸ መንእሰይ 
ናሆም፡ ነቲ ኣብ’ቲ ጉዕዞ ብየማነ ጸጋም 
ዝመጽኦ ዝነበረ ጽልዋታት፡ ናብ ረብሓኡ 

ብምምእዛን፡ ኣካዳምያዊ ትምህርቱ 
ብዓወት ክዛዝም ከምዝኸኣለ ኣረዲኡ። 
መዓልቲ ምረቓ ናይ ዓመታት ጻዕርኻ 
እትሓፍሰላን ካብ ምቕባል ናብ ምሃብን 
ምብርካትን እትሰጋገረላን ዕለት ምዃና 
ብምምልካት ከኣ፡ ኣብ’ቲ ዝተመደበሉ 
ቦታ ብኣድማዕነት ክሰርሕን እጃሙ 
ከበርክትን ድሉው ምህላዉ ሓቢሩ።
ካልእ ኣብ’ታ ዕለት ብብሉጽ ነጥቢ 

ተሸላሚ ወርቂ መዳልያ ዝኾነ 
ብሲቪላዊ ምህንድስና ዝተመረቐ 
መንእሰይ ናትናኤል ኣለምሰገድ እዩ። 
ንሱ፡ ሰረት እዚ ረኺብዎ ዘሎ ዓወት፡ 
እቲ ኣብ ሳዋ ዝቐሰሞ ነብሰ ምርኮሳን 
ግዜኻ ብግቡእ ምምሕዳርን ምዃኑ 
ገሊጹልና። ሂወት ኮለጅ ኣዝዩ ሰፊሕን 
ብዙሕ ተሓታትነት ዘልብስን መድረኽ 
እኳ እንተኾነ፡ ዕላማኻ ኣነጺርካ፡ 
ንግዜኻ ብግቡእ እንተተጠቒምካሉ 
ግን ክብጻሕ ዘይከኣል ዕላማን ክጭበጥ 
ዘይከኣል ዓወትን ከምዘየለ ኣብሪሁ። 
መዓልቲ መመረቕታ ዝሰፍሐ 
ምዕራፍ እትጅምረሉ ዕለት ምዃኑ 
ድሕሪ ምዝኽኻር ከኣ፡ ትምህርቲ 
ክሳብ ብህይወት ዘለኻ ዘይዛዘም መስርሕ 
ስለዝኾነ፡ ኣብ’ዚ ዓውዲ ዘለዎ ፍልጠት 
ኣስፊሑ ኣብ ግብሪ ከውዕሎ፡ ሓደ ካብ 
ናይ መጻኢ መደባቱ ምዃኑ ሓቢሩና። 
መንእሰይ ሸዊት ተስፋጽዮን፡ ኣብ’ዚ 

ዕለት ተሸላሚት ወርቂ መዳልያ 
ክትከውን ዝበቕዐት እንኮ ጓል-ኣንስተይቲ 
እያ። እዛ ብዓውዲ ከሚካላዊ ምህንድስና 
ዝተመረቐት መንእሰይ ንዝተጐናጸፈቶ 
ዓወት ኣመልኪታ፡ ናይ ትምህርቲ 
ጉዕዞኣ ብንእሽቶኣ እንከላ ብዘጋጠማ 
ምፍላይ ወላዲታ፡ ኣዝዩ በዳሂ 
ከምዝነበረ ገሊጻትልና። እንተዀነ፡ 
በዚ ከይተሰናበደት፡ ናይ ገዛን 
ትምህርትን ዕዮ እናማለአት፡ ድርብ 
ሓላፍነት ተሰኪማ ሳላ ዝጸዓረት፡ ናይ 
ኮለጅ ትምህርታ ብዓወት ክትዛዝሞ 
ከምዝኸኣለት ኣረዲኣ።  ነዚ ዓወት 
ክትዓትር ዘኽኣላ፡ ክቱር ድሌትን 
ንዕኡ ተኸቲሉ ዝመጽእ ግቡእ 
ምሕደራ ግዜን ጻዕርን ምንባሩ ድማ 
ኣብሪሃትልና። ዕለት መመረቕታ 
ፍሉይ ስምዒት ዝፈጥር ከቢድ 
ሓላፍነት ዘሰክም ዕለት ምዃኑ ድሕሪ 
ምጥቃስ ከኣ፡ ኣብ’ዚ ደረጃ ንኽበጽሕ 
ዝጸዓረ ህዝብን መንግስትን ጻማኡ 
ንምኽፋል እትጅምረሉ መድረኽ 
ምዃኑ ሓቢራ። ኣብ’ቲ ኣጋጣሚ 
ንወላዲኣ ኣቶ ተስፋጽዮን ተኽለ፡ 
ንዓወት ሸዊት ኣመልኪትና ኣብ 
ዝተወከስናሉ፡ ሸዊት ከም እንኮ ጓል ናይ’ቲ 
ስድራ በቲ ዘጋጠመ ምፍላይ ወላዲታ 
ከይተሰናበደት፡ ኣብ ገዛ ከም ኣደ ኣብ 
ትምህርቲ ከኣ ከም ተማሃሪት ኮይና ስለ 
ዝሰርሐት፡ ነዚ ዓወት ክትጐናጸፍ ምኽኣላ 
ሕቡን ምዃኑ ሓቢሩና። ጓለንስተይቲ 
ድርብ ጾር ተሰኪማ ንዘጋጠማ ብድሆታት 
ሰጊራ ማዕረ ደቂ-ተባዕትዮ ዓወት 
ክትጐናጸፍ ከም እትኽእል ጓሉ ህያው 

ኣብነት ምዃና ድማ ገሊጹልና። ኣብ 
መወዳእታ፡ ነቲ ንትምህርቲ ቀዳመት ሂቡ 
ዘምሃረ ህዝብን መንግስትን ምስጋናኡ 
ኣቕሪቡ። 
ብተመሳሳሊ ዓውዲ ብብሉጽ ነጥቢ 

ዝተመረቐ መንእሰይ ዓድል ኣድም 
ብወገኑ፡ ዓወት ማለት ጻዕሪ፡ ዘይምሕላል፡ 
ውሑድ ድቃስን ንጹር ራእን ምህላው 
ማለት ምዃኑ ድሕሪ ምጥቃስ፡ ዕላማኻ 
ኣነጺርካ፡ ነቲ ኣገዳሲ ረቛሒ መገዲ ዓወት 
ዝኾነ ግዜ ብግቡእ ምስ እተማሓድሮ፡ 
ዘይትዕወተሉ ምኽንያት ከምዘየለ ገሊጹ። 
ናይ ኮለጅ ህይወት፡ ጸቕጢ መዘና፡ ግዜያዊ 
ድሌታትን ካልእን ዝኣመሰሉ መሰናኽላት 
ዝርኣየሉ መድረኽ እኳ እንተዀነ፡ ነዚ 
ዅሉ በዲህካ ነቲ ዓወት ከትጐናጸፈሉ 

ዘኽእለካ መገዲ ምስ እትመርጽ ግን፡ 
ዓወት ቀረባ ምዃኑ ኣብሪሁ። ብሕጂ 
ናብ ኮለጃት ዝጽምበሩ ተማሃሮ፡ ቀንዲ 
ዕላማኦም ኮለጅ ምእታው ዘይኮነስ፡ 
ኮለጅ ምስ ኣተዉ ብዝግባእ ተማሂሮም 
ተዓዊቶም ክወጽኡ ክኸውን ተማሕጺኑ። 
እቲ ናይ መመረቕታ መደብ ንብሉጻት 

ተማሃሮ ነፍሲ-ወከፍ ዓውደ ትምህርቲ 
ሽልማት ምስ ተዓደለ፡ ብብሉጽ ነጥቢ 
ጎባልል ኮለጅ ምህንድስናን ቴክኖሎጂን 
ማይ-ነፍሒ ንዝኾኑ ኣርባዕተ ብሉጻት 
ተመረቕቲ ድማ ወርቂ መዳልያ 
ተዋሂቡ። ብድሕሪ’ዚ፡ እቲ መደብ 
ብሃገራዊ መዝሙር ተዛዚሙ። 
ኮለጅ ምህንድስናን ቴክኖሎጂን ማይ-

ነፍሒ ኣብ 2004 ዝተመስረተ ኮይኑ፡ 
ካብ 2008 ክሳብ ሕጂ ብጠቕላላ 6,907 
ተማሃሮ ኣመሪቑ ኣሎ። ካብዚ’ኣቶም 
እቶም 3340 ብቐዳማይ ዲግሪ ዝተመረቑ 
ክኾኑ ከለዉ፡ እቶም 3567 ድማ 
ብዲፕሎማ ዝተመረቑ እዮም።

ስእሊ - ክብሮም ጸሃየ

ሪፖርታዥ 

ኣስመራ

ማዕረ ክንዲ’ዚ ዘይክእል ከርሲ 
ዘለኒ ኣይመስለኒን ነይሩ። ሎሚ 
ምሸት በይነይ ብእግረይ ክዛወር 
ወጺአ። ካብ ገዛ ወጺአ ናብቲ ዝቐረበ 
ጥዑይ ኣየር ዝረኽበሉ በረኻ ገጸይ 
ከይደ። ጸሓይ ከም ኣመላ ትዓርብ 
ነይራ። ኣብቲ ገምገም ኰይነ ኸኣ 
ተዓዚበያ። ንልዕሊ ፍርቂ ሰዓት 
ኮፍ ኢለ ተዓዚበ። ስቕ ኢለ 
ናብኣ እጥምት። ሓንሳእ’ኳ ነዛ 
ክሳደይ ኣይጠወኹን። ኣዒንተይ 
ሰም ኣቢለየን ድየ ኣየበልኩን’ውን 
እጠራጠር ኣለኹ። ፍርቂ ሰዓት ኮፍ 
ዝበልኩ ኰይኑ ኣይተሰማዓንን። 
እታ ጸሓይ ትዓርበላ፡ ጠቕሊላ 
በቲ ጫፍ ዘሎ ኣጻድፍ ትኽወለላ 
ኣጋጣሚ ርእየያ ኣይፈልጥን። 
ኣብኡ እንከለኹ ዕራርቦ ምህላው 
ጥራይ’የ ዘስተውዕል ነይረ። ሎሚ 
ግን ቀስ እናበለት ክትሰቱዅ 
ርእየያ። ክቈጻጸሮ ዘይክእል ስምዒት 
መጺኡ ባሕሪ ከብደይ ገማጢሉዎ። 
ኣይከኣልኩን  ነቢዐ። በይነይ 
ተነኽኒኸ። ሃንደበት ዝመጽአ 
ስምዒት’ዩ። ኣብቲ ዘይጓዳእ ገጽ 
ጸሓይ፡ ጸሓየይ ተራእያትኒ። ገጽ 
ሳራ ተራእዩኒ። ኣብ ፍርቂ ሰዓት 
ክትጠፍኣኒ ዝረኣኹዋ ጸሓይ፡ ነታ 
ኣብ ናይ ፍርቂ ሰዓት ምግላለይ 
ዝጠፋኣትኒ ሳራ ኣዘኪሩኒ። 

ህይወት ብዘይ ሳራ እንታይ 
ክትመስል ትኽእል ኢለ 
ሓሲበ  ኣይፈልጥን። እንተ 
ዝፈልጥ ከምታ ጸሓይ ትም ኢለ 
ኣይምተዓዘብኩዋን። ነፍሲወከፍ 
መዓልቲ ብጥንቃቐ እናተሃንጸት 
ዓመት ተሰሪሓ። ንጽባሕ ዝሓዝኩሉ 
ነገር የብለይን። ነተን መዓልታት 
ከኣ ኣብ መዓልተን ብምልኣት 
እነብረን ነይረ። ንጽባሕ ይኹነለይ 
ዝበልኩዎ ነገር የለን። ንጽባሕ 
እናፈራሕኩ ልበይ ክጐድኦ 
ኣይደልን ነይረ። ቍስሊ ልቢ 
ብቐሊል ስለ ዘይሓዊ፡ ቍስሊ ልቢ 
ክድበስ ቀሊል ስለ ዘይኰነ። ቍስሊ 
ልቢ ይንጽለካ፣ ሓጐስካ የህድሞ፣ 
ሕልሚኻ የህድሞ፣ ኣብ ሎሚ 
ክትነብር ከም ዘይትኽእል ዝገብር 
ሓይሊ ኣለዎ። ኵሉ ኸኣ ኰይነዮ 
ኣለኹ። 

ሳሕቲ፡ ልበይ ክጕዳእ ባዕለይ 
ዘፍቀድኩ ኰይኑ ይስመዓኒ 
እዩ። ሳራ ብፍቓዳ ክትኣቱን 
ክትወጽእን ኣፍቂደላ እየ። ፍቓዳ 
ኰይኑ ኣትያ፣ ፍቓዳ ኰይኑ ኸኣ 
በይኑ ገዲፋቶ ወጺኣ። ምናልባት 
ምስ ኣተወት ክርግጦዶ ነይሩኒ 
ይኸውን? ኣይመስለንን። እቲ 
ቅኑዕ መገዲ’የ ሒዘ ነይረ። ማዕጾ 
ስለ ዝኸፈትኩላ ኣይኰነትን 
ሃዲማ። ጽባሕ እንተ ተመሊሳ’ውን 
ልበይ ከምኡ ኢሉ ከም ዝጸንሓ 

ትፈልጥ እያ። ከምቲ መጀመርታ 
ዝነበረ መዓልታት፡ ኣብ ህይወትካ 
ምስኻ ኰይኑ ዝውስን ሰብ ኣኣቲኻ 
ንሎሚ ክትነብር ኣሸጋሪ’ዩ። 
ንጽባሕ ሓሚመሉ ዘይፈልጥ 
ሽዑ ሓሚመሉ፣ ትረቢጸሉ። ኣብ 
ዘይተጨበጠ ዕንኪሊል ኰለል 
እና’በልኩዋ ከይነብር ሰጊአ። 

“ማዕጾኻ ዕጸዎ፡” ኢላትኒ። 
ኣይመለስኩላን፣ ማዕጾይ’ውን 
ኣይዓጸኹን። ቀልጢፈ ከሕጕሳ 
ከም ዘይክእል ንነብሰይ ኣእሚነያ። 
ምናልባት ብገለ ወገኑ ቅኑዕ 
ውሳነ’ዩ። ብገሊኡ ኸኣ ከም 
በሊሕ ኲናት ይወግኣካ። ከም 
ዘይወጽእ እሾዅ “እ…ህ…!” 
ከብለካ ይነብር። ነቲ ዝዓበየ ጾረይ 
ቅድም ከራግፍ ከም ዘለኒ ደጋጊመ 
ንነብሰይ አዘኻኽራ ነይረ። ሳራ 
ውሽጠይ ትፈልጦ እያ። ንምንታይ 
ማዕጾይ ጋህ ኣቢለዮ ይርደኣ’ዩ። 
ምናልባት ሓደ መዓልቲ ጸወታ 
ገዛ-ገዛ ኰይኑ እንተ ተሰሚዑዋ 
ክትወጽኣሉ ክፉት ምዃኑ ትፈልጥ 
እያ። ምናልባት ሓደ መዓልቲ 
እንተ ተመሊሳ ንዓኣ ወትሩ ክፉት 
ምዃኑ’ውን ትፈልጥ እያ። ተኸፊቱ 
ከም ዘሎ ብዘይካኣ ዝርእዮን 
ዘስተውዕሎን የለን። ንሓሳባተይ 
ቅኑዕ ነይሩ ድዩ ኣይኰነን ክፈልጥ 
ብዙሕ ተጨኒቐ’የ። እንሓንሳእ 
ቅኑዕ እናሓንሳእ ከኣ ጌጋ ኰይኑ 
እናተሰምዓኒ ብዙሕ ተዋጢረን 
ተኸላቢተን። መወዳእታኡ ግን … 
There is not right or wrong. 
It’s just the moment. I have 
always a moment. I deal 

with it and live there.

ብፍቓዳ ክትወጽእ ስለ ዘፍቀድኩላ 
ጥራይ ንዓይ ዝፎዅሰኒ ይመስለኒ 
ነይሩ። “ባዕላ ዝወሰነቶ እዩ፡” 
እናበልኩ ነብሰይ ካብ ክሲ ከህድማ 
ዝኽእል ይመስለኒ ነይሩ። ባዕላ ስለ 
ዝኸደት ኵሉ ቀልጢፈ ዝኽእሎ፡ 
ዝዋጽኦን ዝጸሮን ይመስለኒ ነይሩ። 
ብፍቓዳ ምኻዳ ንቓንዛ ናፍቖታ 
ዘጕድለለይ መሲሉኒ ነይሩ። ግን 
ኣይኰነን። ክትውጽእ ክትውስን 
እንከላ ዘሕለፈቶ ላዕልን ታሕትን 
ብዓይነይ ርእየዮ እየ። ብቐጥታ 
ድዩ ብተዘዋዋሪ፡ ብዝርደኣኒ 
ድዩ ዘይርደኣኒ ኣገባብ፡ ኣብኡ 
ኢድ ነይሩኒ እዩ። ናፍቖተይ 
መሊሱ ክብርትዕ እምበር፡ 
ክጐድል ኣይረኣኹዎን። ክንድኡ 
ክናፍቓ ምዃነይ እንታይ ኰይነ 
ዘይሓሰብኩዎ። በይነይ ዘለኹ 
ኰይኑ ይጥዕመኒ ኣሎ። ብርቱዕ 
ጽምዋ፣ ኣብዛ ከተማ ብዘይካይ 
ሰብ ዘሎ ኰይኑ ኣይጥዕመንን 
ዘሎ። ጽምዋ ሕሱም’ዩ፣ ናፍቖት 
ሕሱም’ዩ። ኵሉ ከም ዝጸርኩዎ 
ኰይነ ነዊሕ ተጓዒዘ’የ። ኵሎም 
ፈተውተይ ኣባይ ለውጢ 
ኣይረኣዩን። ከም ዝኸኣልኩዎ 
ገይሮም’ዮም ወሲዶሞ። ውሽጠይ 
ቦዅቢኹ ምህላው ግን እዛ 
ጸሓይ ቀሊዓቶ። ናፊቐያ ኣለኹ። 
ብፍላይ ሕጂ ኣብ ጐድነይ ክትህሉ 
ደልየያ። ግን ኣይከኣልን ካብ ኰነ 
ዝግበር ነገር የለን። I must deal 
with it!

ምሉእ ተስፋይምሉእ ተስፋይ 

ሱራፌል ተስፋብሩኽ

ሪ

ሪ

ሓ

ናፍቖት ኣለኒ!ናፍቖት ኣለኒ!

ሓደ መዓልት ክልወጥ ከም ዘለኒ ኵሉ ግዜ ንነብሰይ ዘዘኻኽራ 
ጕዳይ እዩ። መዓስ’የ እቲ ዝድልዮ ለውጢ ዝገብሮ ግን ክፈልጥ 
ኣይክእልን። ብዙሕ ናይ ሳይኮሎጂ መጽሓፍ ኣንቢበ። ሰብ ኣብቲ ዝሓስቦ 
ከም ዝነብር ይነግሩኒ። ሰብ መልክዑ ኣተሓሳስባኡ ምዃኑ ፈሊጠ። 
ክትልወጥ እንተ ደሊኻ ክትልወጥ ምዃንካ ክነግሩኻ እንከለውን ብሓቂ 
ንለውጢ ሓሲብካ ክትገብሮን ዘሎ ኵነታት ኣዝዩ በበይኑ ኰይኑኒ። 
አረ ኣብ ገሊኡስ እቲ ዘይደልዮን ኣብ ዝዀነ ሰብ ክህሉ ዘይምነዮን 
ስምዒታት ክፈጥሩለይ ምስ ጀመሩ ጸሊአዮም’የ። ንስነተይ - ሰብእናይ 
- ብናይ ሳይኮሎጂ መጽሓፍቲ ኣንቢበ ክረኽባ ኢለ ምሕሳበይ መሊሱ 
ኣሕሪቑኒ። ሳይካሎጂ ክገልጾ ዓቕመይ ዘይክኸውን ይኽእል እዩ። 
እቶም ዘንበብኩዎም መጽሓፍቲ ግን ክገልጾምን ክመዝኖምን ዝሽገር 
ኣይመስለንን። እቲ ዝበዝሕ፡ ፍታሕ ናይ ጸገማት ኰይኑ ዝመጽእ እዩ። 
እቲ እትደልዮ ክትፈልጥ፡ እቲ እትዀኖ ክትፈልጥ፡ ንስነትካ ክትረክብ 
ሳይኮሎጂ መጽሓፍቲ ስለ ዘንበብካ ዝርከብ ከም ዘይኰነ ፈሊጠ ኣለኹ። 
ኣብዞም መጽሓፍቲ ዝርከብ ኵነት-ኣእምሮ ናይ ብዙሓት ሰብ ኣሎ። 
ነቲ ናተይ ዝገጥም ክረክብ ፈቲነ። መጽሓፍ ምሉእ ክገብሮ ኣለኒ 
ኢለ እሓስብ ነይረ። እቲ ንዓይ ዘድልየኒ ግን ካብ ሓንቲ ምዕራፍ 
ኣይሓለፈን። ናይ ሳይኮሎጂ ባዕሉ ይፈልጥ።

እቲ ኣብ ባህረይ ክገብሮ ዝሓሰብኩ ለውጢ መእተዊ ስኢነሉ 
ነይረ። ገዛ ተዓጺኻ ምዕባይ ትርፉ ፈሊጠዮ። “ዝደለኺዮ ንገርኒ፡ ኵሉ 
ከምጽኣልኪ እየ፡” እናተባሃልኩ ዓብየ። ዝደለኹዎ ኣብ ዝደለኹዎ 
ሰዓት ይቕረበለይ ነይሩ። ኣብ ቍልዕነተይ ልዕሊ ሰበይ እምበር ትሕቲ 
ሰበይ ኣይነበርኩን። እቶም ኵሉ ክቕረበሎም ዕድል ዘይረኸቡ፡ ሽዑ 
ይቐንኡለይ ነይሮም ይዀኑ። ሕጂ ንዓይ ተገምጢሉኒ። ሳላ ሽዑ ደገ 
ዝለመዱ፡ ሕጂ ዝደለይዎ ክገብሩን ክዀኑን ክኢሎም ኣለው። ፍልልይ 
ተዓጺኻ ምዕባይን ብርሃን ጸሓይ፡ ንፋስ፡ ቍሪ፡ ጣዕሚን መከራን ናይዛ 
ዓለም እናረኣኻ ምዕባይን ኣባይ ርእየዮ። 

እዚ ጸገመይ ብገርሀይ ንሓደ ዝቐርበኒ መማህርተይ ነጊረዮ ነይረ። 
ካብ ዝነግሮ ነዊሕ’ዩ ገይሩ። ከም ቀደሙ እናመጽአ ግን የዕልለኒ 
ነይሩ። ብዙሕ ነገራት ከኣ ምሂሩኒ። ብፍላይ ንሰብ እንታይ ክዛረብ 
እንከሎ የኽፍኣሉን የጸብቐሉን ጽቡቕ ገይሩ ምሂሩኒ። ምስ ክልተ 
ማሓዙቱ ኣላልዩኒ። ንሰን ደቂ ቤት ትምህርቲና ኣይኰናን። መጀመርታ 
ተመሃሮ ይመስለኒ ነይሩ። ደቂ ገዛውቱ እየን። ክንራኸብ እነከለና፡ 
“ሓደ መዓልቲ ቡን ክንዕድመኪ ኢና፡” ይብላኒ ነይረን። መዓልቱ 
ኣኺሉ ናብ ገዛውቶም ሒዙኒ ከይዱ። 

ኣብ ገዛውቶም ስም በጻሕኩ ውሽጠይ ረቢሹኒ። ብሓቂ ፈሪሐ። 
ብሕማቕ ጠርጥረዮ ዘይፈልጥ፡ ሽዑ ፍሽኽታይ’ምበር ካልእ ምስኡ 
ኣይነበረን። እቲ ዝኣተናዮ ገዛን ገዛናን - አረ ገዛውትናን - ኣዝዩ 
ዘይመዛዘን እዩ። ሽቝርር እናበልኩ ኣትየ። ክልቲአን ማሓዙቱ ኣብኡ 
ጸኒሐን። ነታ ሓንቲ ገዛኣ እዩ። ውሽጡ ግን ከም ደጊኡ ኣይኰነን። 

ኵሉ በቲ ኣፍደገ ዝሓልፍ ሰብ “መዓልኪ ኣብርሀት.... እንዳ ኣብሪሂዋ 
ኣለኽን’ዶ፡” እናበለ እዩ ዝሓልፍ። ኣትዩ ዝርኢ ኸኣ የለን። ኣብርሀት 
ኣይነበረትን ጓል ግን ዓው ኢላ ዓጸፋ ትምልስ። ኣብ መንጎ ዕላል ክምኡ 
እንተ ኢሎም መሊሳትሎም ዕላላ ትቕጽል። ንዝበዝሑ ብድምጾም 
ትፈልጦም እያ። እናሓንሳእ ክልቲኦም የብርይዋ ነይሮም። ህይወት 
ገዛውቶም ከምኡ እዩ። ብርግጽ ንሕና ኣብ ጽቡቕ ገዛ፡ ናይ በይንና 
ካንሸሎ፡ ናይ በይንና መደቀሲ ዓራት ንድቅስ ኣለና። ኵሉ ዘለና ኸኣ 
ይመስለና። ቡን ኣብ ንሰትየላ ገዛ ታሪኽ ናይታ ገዛ ክንሰምዕ ከም ዘለና 
ኣቐዲምና ከምዚ ሕጊ ዓይነት ኣውጺእና ኣለና። 

ውሽጠይ እንታይዶ ነይሩዎ እዩ። ዘለዎ ከም ዘይብሉ ርእዩ፡ ማሓዙት 
ኣምጺኡለይ። ርእይ ከተብለን ዝፈተዋኻ ኣይኰናን። ከምቲ ገዛአን 
ካብ ደገአን ውሽጠን ይጽብቕ። ኣነ ኸኣ ብኣንጻሩ ካብ ደገይ ውሽጠይ 
ዘለዎ የብሉን። ምስ ሰብ ተላልየ ኵሉ ክፈልጥ ባህግይ እዩ። ምስ 
ሰብ ከመይ ገይረ ከም ዝሕወስ ጠፊኡኒ ነይሩ። ካብዚ መማህርተይ 
ብዙሕ ነገር ተማሂረ ኣለኹ። ድሮ ብሓገዙ ማሓዙት ገይረ። ጽባሕ 
ቀዳም ደጊምና ኣብታ ናይታ ሓንቲ መሓዛና ቡን ክንሰቲ ኢና። ታሪኻ 
ዝተፈልየ ከም ዝኸውን ጥርጥር የብለይን። ታሪኽ ካልእ ስድራቤት 
ሰሚዐ ኣይፈልጥን። ሰምሃር ታሪኽ ገዛኦም ከተዕልለና እናከላ፡ ውሽጣ 
ይጐድኣ ግዲ ነይሩ፡ ቀስ ኢላ ጐሮሮኣ ኣሕፊሳ ኣዕሊላትና። ኣነ ኣበይ 
ኣለኹ፡ ሰዓት ክንደይ ኰይኑ ኣሎ፡ ዋላ ሓንቲ ኣይፈልጥን ነይረ። 
ህይወት ኢለሞስ...

መንሱራ ኢብራሂምመንሱራ ኢብራሂም

ህይወት ኢለሞስ....ህይወት ኢለሞስ....

ኣናኽሱኒ እስኪ! ስነይ ክነክስ ደልየስ ነብሰይ ምግባር ከኣ ኣናኽሱኒ እስኪ! ስነይ ክነክስ ደልየስ ነብሰይ ምግባር ከኣ 
ኣብዩኒ። ምዃን ስኒ ምንካስ፤ ምጽናዕ፡ ምጽማም፡ ኒሕ ኣብዩኒ። ምዃን ስኒ ምንካስ፤ ምጽናዕ፡ ምጽማም፡ ኒሕ 
ምግባር ... ገለ’ዩ፣ ከምኡ ኣይኰንኩን ደልየ። ሰብ ክፉእ ምግባር ... ገለ’ዩ፣ ከምኡ ኣይኰንኩን ደልየ። ሰብ ክፉእ 
ምስ ገበረካ፡ ኣብ ልብኻ ጕድጓድ ፍሒሩ’ዩ ዝኸይድ። እቲ ምስ ገበረካ፡ ኣብ ልብኻ ጕድጓድ ፍሒሩ’ዩ ዝኸይድ። እቲ 
ፍሕንጪሩ ዝኸይድሲ በናኒ እዩ። እቲ ኣብ ልብኻ ዓሚቑ ፍሕንጪሩ ዝኸይድሲ በናኒ እዩ። እቲ ኣብ ልብኻ ዓሚቑ 
ዝኣተወ ግን፡ ክወጽእ እንከሎ ዘይመልእ ጕድጓድ’ዩ ዝገድፍ። ዝኣተወ ግን፡ ክወጽእ እንከሎ ዘይመልእ ጕድጓድ’ዩ ዝገድፍ። 
ከምቲ ክፉእ ግብሩ ክፉእ ግብሪ ክንዲ ምንታይ ሰብ ከም ከምቲ ክፉእ ግብሩ ክፉእ ግብሪ ክንዲ ምንታይ ሰብ ከም 
ዝሃሲ ከርእዮ ደልየ። ግን ከኣ “ንስኺ ካብኡ ብምንታይ ዝሃሲ ከርእዮ ደልየ። ግን ከኣ “ንስኺ ካብኡ ብምንታይ 
ትሕሺ?” ዝብል ሕቶ ውሽጠይ መልሲ ስኢነሉ። መልሲ እንተ ትሕሺ?” ዝብል ሕቶ ውሽጠይ መልሲ ስኢነሉ። መልሲ እንተ 
ኣለኩም ሃየ። ‘ባዕሉ ይፈልጥ’ ኢለ’ኮ ክርሕቆ እሓስብ እየ። ኦ ኣለኩም ሃየ። ‘ባዕሉ ይፈልጥ’ ኢለ’ኮ ክርሕቆ እሓስብ እየ። ኦ 
ጽቡቕ ሓሳብ መጺኣ! ከምኣ ትሓይሽ! ኣብዚኣ ስኒ ኣናኽሱኒ።ጽቡቕ ሓሳብ መጺኣ! ከምኣ ትሓይሽ! ኣብዚኣ ስኒ ኣናኽሱኒ።

ብሌን ግርማይብሌን ግርማይ

ልቦናን ፍልስፍናንልቦናን ፍልስፍናንልቦናን ፍልስፍናንልቦናን ፍልስፍናን
ምሉእብርሃን ሃብተገብሪኤልምሉእብርሃን ሃብተገብሪኤል

ቀመር ህይወት
“ጕዕዞ ዝለዓለ ክብሪ፡ ልሙጽ ኣይኰነን።” “ጕዕዞ ዝለዓለ ክብሪ፡ ልሙጽ ኣይኰነን።” 

- ፊሊፕ ሲድኒ  - ፊሊፕ ሲድኒ  
“ንስለ ህቡብነት ክትብል ክብርኻ “ንስለ ህቡብነት ክትብል ክብርኻ 

ኣይትሽጥ።” - ኣርተር ሾፐንሃወርኣይትሽጥ።” - ኣርተር ሾፐንሃወር

ኣብ ህይወትና ሓደ ካብ ዘጋጥመና ጸገም፡ 
ንማሕበራዊ ጽቕጠት (pressure) ብኸመይ 
ክንኣልዮ ከም ዘለና ስለ ዘይንፈልጥ እዩ። 
ሓደ መንእሰይ ኩሉ ሻብ ክዛረብ እንከሎ፡ 
ተታዕኒኑ ክዛረብ ከም ዝጀመረ ኣብ ከባቢኡ 
ዝነበሩ ሰባት ኣቕሊቦምሉ። 
“ስለምንታይ ኢኻ ጠባይካ ትቕይር 

ዘለኻ?” ሓደ ናይ ቀረባ ፈላጢኡ ኣቕሪቡ 
ሓቲትዎ። “ምኽንያቱ ኣብ ኣዘራርባኻን 
ኣካይዳኻን ለውጢ ገይርካ ኣለኻ።”
“ሰባት እንድዮም ናይ ኮዀብ ተዋሳኣይ 

መልክዕን ኣቃውማን ኣለካ ዝብሉኒ ዘለዉ።” 
ብቕንዕና መሊሱሉ። 
ዋላ ኮዀብ ተዋሳኣይ እንተ ዀንካኸ፡ 

ንኻልኦት ሰባት ብኸምኡ ኣገባብ ዲኻ 
ክትቀርቦም ዘለካ? ሰባት ተታዕኒንካ 
ክትቀርቦም እንከለኻ ድዮም ተገዲሶም 
ዝቐርቡኻ፡ ዋላስ ተመቕሊልካ ክትቀርቦም 
እንከለኻ እዮም? 
ግደ ሓቂ ኣብ ልዕሊ ካልኦት ሰባት ተምሳጥ 

ከነሕድር እንከለና፡ ንተግባርና ከም ዝውስኖ 
ዝከሓድ ኣይኰነን። በቲ ዘመዝገብናዮ ዓወት፡ 
መብዛሕትና ተፈላጥነት ክንረክብ ንደሊ 
ኢና። ብሓደ ነገር ክንሕበን እንከለና፡ ብዛዕባኡ 
ካልኦት ሰባት ክፈልጡልና ባህጊ ኣለና። 
ካልእ መዓልቲ ምስ ዝዀነ ሰብ ክትዘራረብ 
እንከለኻ ጽቡቕ ገይርካ ኣስተብህለሉ 
እሞ፡ ዕላል ክትጅምሩን ክልቴኹም ነቲ 
ዘመዝገብኩምዎ ውልቃውያን ዓወታትኩም 
ክትዝርዝሩ ክትጓየዩን ሓደ እዩ ዝኸውን።  
ስለምንታይ ኢና ግዳ፡ ንሰባት ክንምስጥ 

ምሒር ህንጡያት እንኸውን? ደቂ ሰብ 
ትርጕም ንምርካብ እምበረ መጠን ጥሙያት 
ኢና። የግዳስ እናሓንሳእ ነቲ ከም ዝግበኣና 
እንኣምነሉ ደረጃ ኣይንበጽሖን ኢና። ክንዲ 
ዝዀነ፡ ኣብ ልዕሊ ካልኦት ብምጅሃር ኢና፡ 
ተሃንና ከነውጽእ እንህንደድ። 
ሰባት፡ “ንስኻ እኮ ዓቢ ሰብ ኢኻ!” እንተ 

ኢሎምኻ፡ ቀልጢፍካ ኢኻ እትኣምኖም። 
ብእኡ መጠን ከኣ፡ ዕብየትካ ንገዛእ ርእስኻ 
ተእምና። ሓደ ስነ ጥበባዊ ወይ ስፖርታዊ 
ነቲ ብደገፍቱ ዝንገሮ ዝተጋነነ ኣድናቖት 
ሚእቲ ካብ ሚእቲ ዝኣምኖ እንተ ዀይኑ፡ 
ኣብ ሕማቕ እዩ ዝወድቕ። እቲ ምንታይሲ፡ 
ኣብ ዘየተኣማምን ነዊሕ ርሻን እዩ ንገዛእ 
ርእሱ ዝሰቕላ ዘሎ። ካብኡ ክወድቕ እንከሎ 
ድማ፡ ናይ ምድሓን ዕድሉ ምሒር ጸቢብ 
እዩ ዝኸውን።  
 ገለ ሊቃውንቲ፡ “እቶም ደድሕሪ 

ህቡብነት ንምርካብ ሸብዳዕዳዕ ዝብሉ፡ እቶም 
ንገዛእ ርእሶም እኹል ኣኽብሮት ዘይህቡ 
እዮም።” በሃልቲ እዮም። ናይ እዚ ትርጕም፡ 
“ኣነ ብዙሕ ዋጋ ዘለኒ ሰብ ዘይክኸውን 
እኽእል እየ። የግዳስ ንኻልኦት ሰባት ንዓይ 
ዋጋ ዘለኒ ሰብ ምዃነይ ከም ዝሓስቡ እንተ 
ገይረዮም፡ ብድሕሪኡ ክብረት ክስማዓኒ 
እዩ።” ከም ምባል እዩ ዘስምዕ።
 የግዳስ እዚ ሓቂ ኣይኰነን። እዚ ልክዕ ከም 

‘ናይ ዓያሹ ወርቂ’ (ብጫን ዘብረቕርቕን 
የግዳስ ዋጋ ዘይብሉ) ከም ምእላሽ እዩ 
ዝቝጸር። እወ ብውሽጥኻ እኮ ንገዛእ 
ርእስኻ ተታልላ ከም ዘለኻ ይሓቕየካ እዩ።
 ብዛዕባ ህቡብነት ምርካብ 

ልዕሊ ዓቐን ከቶ ከጨንቐና ኣይግባእን። 
ንኽብሪና ኣብ ውሽጥና እሞበር፡ ኣብ ግዳም 
ኣይኰንናን ክንእልሻ ዝግባእ። 
 ንዓኻ ኣብ ህይወት እቲ ዝለዓለ 

ትርጕም እትህቦ እንታይ እዩ። ነቲ ትርጕም 
ዝህበካ ጕዳይ ብምጭባጥ፡ ናብ ጥርዚ 
ዕብየት ከም ዝውጥጠካ ግበሮ። እቶም 
ብገዛእ ርእሶም ዕጕባት ዝዀኑ ሰባት፡ ነቲ 
ናይ ብሓቂ ክብሮም ካብ ህዝባዊ ተፈላጥነት 
መረጋገጺ ኣይደልዩሉን እዮም። 
 እዚ እቲ ቐንዲ ኣብ መንጎ 

ኣካልን ሩሕን ዝኽሰት ግርጭት እዩ። 
ኣካልና ካልኦት ሰባት ኣገደስቲ ምዃንና 
ክነግሩና እንከለዉ፡ ሕጕስ ፍንጭሕ እዩ 
ዝብል። ሩሕና ግዳ ነቲ ናይ ብሓቂ ትርጕም 
ዘለዎ ነገር ንምርካብ እዩ ሃሰው ዝብል። 
 ኣካልና፡ “ሃየ በሉ ንግዜኡ ኣገደስቲ 

ንኹን።” በሃሊ እዩ። ብመንጽሩ ሩሕና፡ 
“ሃየ በሉ ኵውን ንግበሮ።” ይብል። ኣካልና 
ብድሆታት ከጋጥሙ እንከለዉ፡ ዘልሓጥ 
ይብል። ብመንጽሩ ሩሕና ብኸመይ ነቲ 
ቅኑዕ ነገር ከም ዝገብር ኣማእዚኑ ይፈልጥ። 
ኣብ ህይወትካ ዕዉት ክትከውን እንተ 

ደሊኻ፡ ካብ ርእይቶታት ሰባት ሓራ 
ክትከውን ይግባእ። ንስኻ ክሳብ ክንደይ ኣብ 
ጽቡቕ ኵነታት ከም ዘለኻ ኣብ ርእይቶ 
ካልኦት ሰባት ትምርኰስ እንተ ደኣ ዄንካ፡ 
ልክዕ ከም እታ ኣብ ቅድሚ ንፋስ ደው 
ዝበለት ቈጽሊ ኢኻ እትኸውን። እወ ከምቲ 
እታ ቘጽሊ ናብቲ እቲ ንፋስ ዝነፍሶ ከም 
እትነፍስ፡ ንስኻ እውን ናብቲ እቲ ርእይቶ 
ሰባት ዝመርሓካ ኢኻ ክትምራሕ ማለት 
እዩ። 
 ኣብ ናይ ገዛእ ርእስኻ ክብሪ ርእሰ 

ተኣማንነት እንተ ደኣ ሃልዩካ፡ ንናይ ገዛእ 
ርእስኻ ርእይቶ እምበር፡ ንናይ ካልኦት ሰባት 
ኣይኰንካን እትስዕብ። 
 ኩላትና ዓወትን ዕብየትን ንደሊ 

ኢና። ክንእልሾ ኸኣ ግቡእ እዩ። የግዳስ 
ንስለ ካልኦት ኢልካ ኣይትንበር። ንሞያኻ፡ 
ቅዲ ህይወትካ ዋላ እትዘናግዓሉ ቦታ፡ ንስለ 
ካልኦት ሰባት ከኽብሩኻ ኢልካ ኣይትስርዓዮ 
ወይ ኣይትመድቦ። 
 ዓቢ ሰብ ክትከውን ባህጊ እንተ 

ሃልዩካ፡ ገለ ዓቢ ነገር ኢኻ ከተበርክት ዘለካ። 
ዓቢ ነገር እትሰርሕ፡ ብዓይኒ ካልኦት ክብሪ 
ምእንቲ ከምጽኣልካ ዘይኰንካ፡ ምእንቲ 
ትርጕም ዘለዎ ህይወት ከተሕልፍን 
ንዓቕምኻ ብምልኣት ምእንቲ ክትጥቀመሉን 
ክኸውን ይግባእ። ክሳብ ክንደይ ኣቓልቦ 
ካልኦት ስሒብካ፡ ከቶ ኣብ ግምት ከተእትዎ 
ኣይግባእን።
 ከቶ ኣይትጨነቕ። ነቲ ቅኑዕ መንገዲ 

ክትስዕቦ እንከለኻ፡ ዋላ እኳ ኣብ ፈለማ ገለ 
ሰባት ከም ዝነጽጉኻ ርዱእ እንተ ዀነ፡ ኣብ 
ዓራትካ ክትድቅስ እንከለኻ ሕልናኻ ንጹሕ 
ምዃኑ ክፍለጠካ እዩ። ኣብ መጠረሽታ ሓቂ 
ከም እትዕወት ድማ፡ ክትግንዘብ ኢኻ። 
 ንድርኺትካ ብዝግባእ መርምሮ። 

ኩሉ ኣብ ህይወትካ እትወስዶ ምርጫ፡ 
ንዓኻ ዝምእምእ ብዛዕባ ምዃኑ ብዝግባእ 
ኣረጋግጽ። ንኻልኦት ክትምስጥ ኢልካ 

እትወስዶ ምርጫ ክህሉ ኣይግባእን። ኩሉ 
ሻብ፡ “እቲ ናይ ብሓቂ ድርኺተይ እንታይ 
እዩ?” ኢልካ ንገዛእ ርእስኻ ሕተታ። 
 ንኣብነት፡ ንስኻ ናብ ዝተፈላለዩ ሃገራት 

ኣፍሪቃ ክትበጽሕ መደብ ኣውጺእካ ኣለኻ 
እስከ ንበል። ድርኺትካ ግዳ እንታይ እዩ? 
ናይ ብሓቂ ኣብ ሃገራት ኣፍሪቃ ምብጻሕ 

ስለ ዘወናወነካ ድዩ? ዋላስ ኣብ ኣፍሪቃ 
ፍሉይ ዕንደራ ብምክያድ ብእትፈጥሮም 
ዛንታታት ንመቕርብካ ንኽትምስጥ ኢኻ?
 ንስኻ ከተካይዶም ዘለካ ገለ ልምምዳት 

ኣስዒብና ከነቕርብ ኢና፥ 
1. ሰባት ናይ ብሓቂ ኣድናቖት ክረኽብሎም 

ዝምነዩዎም ኢልካ እትሓስቦም ገለ ዝርዝራት 
ክትሰርዕ ፈትን። ገለ ካብኣቶም ኣብ መዳይ 
– ሃብቲ፡ ሓይሊ፡ ክእለት፡ ትምህርቲ፡ ብልሒ 
ኣእምሮ፡ ሞያ፡ ጥዕና፡ ኣትለቲክስ፡ ስነ ጽሑፍ፡ 
ቅብኣ፡ … ክዀኑ ይኽእሉ። ካብ እቶም 
ኣብዚ ሕጂ ዝጠቐስናዮም ወጻኢ ኣብ እዚ 
ዝርዝር ክኣትዉ ኣለዉ እትብሎም ዝያዳ 
ኣገደስቲ ነገራት ኣብዚ ከተካትቶም ትኽእል 
ኢኻ። 
2. ምእንቲ ንኻልኦት ክትምስጥ ኢልካ 

እትገብሮም ነገራት ብዝርዝር ኣብ ወረቐት 
ጽሓፎም። ስለምንታይ እዮም እቶም 
ንኻልኦት ንምምሳጥ ኢልካ እትዓዮም፡ 
ኣገዳሲ ሰብ ከም ዝዀንካ ከም ዝስምዓካ 
ዝገብሩኻ? 
3. ስለምንታይ ንኻልኦት ሰባት ምምሳጥ 

ኣድላዪ ኰይኑ ከም ዝስምዓካ፡ ንገዛእ ርእስኻ 
ሕተታ። ኣብ መወዳእታ እንታይ ክትዕወት 
ኢኻ እትትስፎ? 
ገለ ሰባት ብዛዕባ ዘመዝገብዎ ዓወት ቀጻሊ 

ክጃሃሩ ኢኻ እትሰምዖም። “ኣነ ቀሊል 
ሰብ ከይመስለካ! ኣነ ንዘመዝግቦም ዘለኹ 
ዓወታት ከተቕልበሎም ኣለካ!” ዝብሉኻ 
ሰባት ከጋጥሙኻ እንከለዉ እንታይ 
ይስማዓካ።
 ሊቃውንቲ ስነ ልቦና ከም 

ዝብልዎ፡ “እቲ ጽቡቕ ተግባር ምስ ሰርሐ፡ 
ናብ ጃህራ ዝህንደድ ሰብ፡ ነቲ ዝሰርሖ ሰናይ 
ነገር እዩ ዝድምስሶ።” ንኣብነት ንስኻ ኣብ 
ጐረባብትኻ ንገለ ጽጉማት ስድራ ቤታት 
ኣብ ምሕጋዝ ብሰናይ ተግባርካ ዝወዳደረካ 
የለን እስከ ንበል። ነቶም ጽጉማት ስድራ 
ቤታት መግቢ ብምቕራብ ትዕንግሎም፡ 
ክዳን ብምግዛእ ካብ ዕርቃን ተገላግሎም 
ኣለኻ። ንገለ ሓገዝ ዝዀኖም ገንዘብ ካብ 
ምልጋስ እውን ኣየዕረፍካን። እዚ ቅዱስ 
ተግባር እዩ። 
እቲ ሕማቕ ነገር ዝስዕብ፡ ንስኻ ብዛዕባ እዚ 

ሰናይ ተግባርካ ክትምካሕ ወይ ክትጀሃር 
እንከለኻ እዩ። ክትጀሃር እንከለኻ፡ እቲ 
ዝገበርካዮ ሰናይ ተግባር፡ ንስለ ክብርኻ 
እምበር ንስለ ጽጉማት ከም ዘይገበረካዮ እዩ 
ዝሕሰብ። 
ሰባት ነቶም ንስለ ህቡብነት ወይ 

ተፈላጥነት ክረኽቡ ኢሎም ጽቡቕ ነገር 

ዝገብሩ፡ ብዓይኒ ጥርጣረ እዩ ዝርእዮም። 
ብኸምዚ እዩ እምበር፡ ንህቡብነት ዝያዳ 
ደድሕሪኣ ብዝኸድካዮ መጠን፡ ዝያዳ ካብ 
ኢድካ እተምልጠካ። 
ሰናይ ነገር ክትገብር እንከለኻ፡ ንስኻን 

ፈጣሪኻን ጥራይ ኢኹም ብዛዕባ እቲ 
ተግባር ክትፈልጡ ዘለኩም። ከይተፈለጥካ 
ጽቡቕ ነገር ኣበርክት። ብዛዕባ ስምካ ምግናን 
ኣይትጨነቕ። 
ሓደ ካብ እቶም ምሒር ዝበኣሱ ኣዕናዊ 

መንገዲታት ንኻልኦት ሰባት ክንምስጥ 
እንፍትነሉ፡ ባህርያትና ብምቅይያር ወይ 
‘ተዋስኦ’ ብምስራሕ እዩ። እወ ነቲ ሓቀኛ 
ባህርና ጕሒፍና፡ ኣብ ዕለታዊ ህይወትና 
ካልኦት ሰባት ከም ዝፈትዉዎ ንዝመስለና 
ባህሪ ከነንጸባርቕ ላዕልን ታሕትን ንብል። 
ውልቃዊ-መንነትካ ኣብ ቅድሚ ዝተፈላለዩ 

ሰባት ከም ዝለዋወጥ ተቕልበሉዶ? ገሌና 
ዝተፈላለዩ ባህሪ ከነንጸባርቕ ክንብል፡ 
ዋላ እቲ ሓቀኛ ባህርና እዩ ህልም ኢሉ 
ዝጠፍኣና። ምስ ገለ ኣብ መዳይ ጥዕና 
ዝግደሱ ክንራኸብ እንከለና፡ ንፉዓት ኣትሌት 
ክንመስል ህርዲግ ንብል። ምስ ዓርከ-
መሓዙትና ክንራኸብ እንከለና፡ ተዋዘይቲ 
ንኽንመስል ዘይንዛረቦ የለን። ኣብ ቅድሚ 
ናይ ቀረባ ሓላፊና፡ ዕቱባት ንኽንመስል 
ዝከኣለና ጻዕሪ ነካይድ። ገሌና ኣብ መዓልቲ 
ካብ 10 ክሳብ 20 ባህርያት እንለዋውጥ 
ከም ዘለና እዮም ሊቃውንቲ ዘዘኻኽሩና። 
ንገዛእ ባህርያትካ ካበይ ናበይ ከም 

እትለዋውጦ ብዝግባእ ኣቕልበሉ። 
ስለምንታይ ከምኡ ከም እትገብር 
ዘለኻ፡ ብዝግባእ ኣቕልበሉ። ምናልባት 
ንሓድሕዱ ዝገራጮ ባህሪ ተንጸባርቕ 
ከይትህሉ ኣስተውዕል። እዚ ሓደገኛ እዩ። 
እቲ ምንታይሲ፡ ከም እቲ ኣቐዲምና 
ዘተንባህናዮ፡ ቀጻሊ ንባህርያትካ ናብዝን 
ናብትን ትለዋውጥ እንተ ደኣ ዄንካ፡ ኣብ 
መወዳእታ ብዘይሓቀኛ ባህሪ ኢኻ ጠፊሽካ 
እትተርፍ። 
መራኸቢ ብዙሓን ወይ ማሕበራዊ 

መራኸቢታት፡ ንባህርያት ገለ ህቡባት 
ሰባት ከም እትርዕም ከይጸልዋኻ ምሒር 
ተጠንቀቕ። ገለ ሰባት ንህቡባት ሰባት ክመስሉ 
ክብሉ ጥራይ ኣብ ዘይመዋድቖኦም ዝወደቑ 
ከም ዘለዉ ከቶ ክንስሕቶ ኣይግባእን። 
ብገለ ጽልዋ ናብ ባህሪ ገለ ፍሉጣት ሰባት 

ከም እትርዕም ዘለኻ ክፍለጠካ እንከሎ፡ “ኣነ 
ንመን ክመስል ግዲ እየ ዝደሊ?! ኣብዚ 
እዋን ዘንጸባርቖ ዘለኹ ብልክዕ ነቲ ኣነ 
ክመስሎ ዝደሊ ድዩ?” ኢልካ ንገዛእ ርስኻ 
ሕተታ። 
እቲ ሓቀኛ ገዛእ ርእስኻ መን እዩ? 
ኣብ ህይወትካ ተዋስኦ ምንጽብራቕ፡ 

እወታዊ መዳይ እውን ኣለዎ። ነቲ ኣብ 
ውሽጥኻ ዘሎ ዕቝር ዓቕሚ ኣብ ምውጻእ 
ክሕግዘካ ይኽእል እዩ። ብግዳማዊ ህይወትና 
እወታዊ ባህሪ ከነንጸባርቕ እንከለና፡ 
ንውሽጣዊ ገዛእ ርእስና የበራብሮ እዩ። 
ንዓኻ ዝምእምኣካ ተራ ምረጽ እሞ፡ 

ንዕለታዊ ባህርያትካ ከም ዝጸልዎ ግበሮ። 
ንስኻ ናይ ብሓቂ ሕጕስ ክትከውን ደሊኻ 
ኣለኻ እስከ ንበል። ምእንቲ እዚ፡ ንስኻ 
ናይ ሕጕስ፡ ፍሽኽ በሃሊ፡ ሕዉስ ሰብ ባህሪ 
ክትላበስ ይግባእ። ከምዚ ዓይነት ባህሪ ቀጻሊ 
ክትለማመዶ እንከለኻ፡ ናብ ውሽጥኻ እዩ 
ቀስ ብቐስ ዝሰርጽ። ኣብ መወዳእታ ድማ፡ 
እቲ ባህሪ ምሉእ ብምሉእ ናትካ ይኸውን። 
“ኣብ መንጎ ንገዛእ ርእስኻ ምትላልን 

ንኻልኦት ሰባት ምትላልን ፍልልይ ኣሎ 
ድዩ?” ኢልካ ክትሓትት ትኽእል ትኸውን። 
ንውሽጣዊ ብቕዓትካ ንምውጻእ እትገብሮ 
ምውሳእ እወታዊ ልምምድ እዩ። የግዳስ 
ናእዳ ንኽትረክብ ኢልካ እተካይዶ ተዋስኦ 

ግዳ፡ ከም ኣሉታ እዩ ዝጥመት። 
 ንኻልኦት ሰባት ከተታልል ኣብ 

እትፍትነሉ፡ ኣብ መወዳእታ ፈሺልካ ኢኻ 
እትተርፍ። የግዳስ ንባህርያትካ ንምምሕያሽ 
ክትዋሳእ እንተ ጀሚርካ፡ ኣብ መወዳእታ 
ምስ እታ ዝበለጸት ገዛእ ርእስኻ ኢኻ 
እትራኸብ። 
 ንተዋስኦ ብእወታዊ መዳዩ ከተተግብሮ 

ከም ዘለካ ክተስምረሉ ኣለካ። ኣቐዲምካ 
ብኸመይ ንበዳሂ ኵነታት ከም እትገጥሞ 
ስትራተጂ ኣውጽእ። ንኣብነት፡ ኣብ ቅድሚ 
ህዝቢ መደረ ከተስምዕ መደብ እንተ 
ሃልዩካ፡ ኣብ ቅድሚ መስትያት ደው ኢልካ 
ልምምድ ክትገብር ትኽእል ኢኻ። ምስ 
ናይ ቀረባ ሓላፊኻ ምጕት ክትገጥም እንተ 
ደሊኻ ድማ፡ ነቲ ዘለካ ወጥሪ ብኸመይ ከም 
እተዝልቖ ብመልክዕ ተዋስኦ ኣተግብሮ። 
እዚ ሜላ እዚ፡ ካብ ብርክት ዝበሉ ሕሰማት 
ሓራ ክገብረካ እዩ። 
 ስለምንታይ እዩ ንማሕበራዊ 

ጽቕጠት ምእላይ መንገዲ ልቦና ዝኸውን? 
• ኣብ መጻወድያ ወልፊ ንህቡብነት ወይ 

ተፈላጥነት ኣይትሸመም።
• ካብ ካልኦት ሰባት መረጋገጺ ሃሰው 

ምባል ክሃስየካ እዩ። እቲ ምንታይሲ፡ ዝዓበየ 
ሰብ ንኽትከውን ከይትሰርሕ ሓሊኹ 
ክሕዘካ እዩ። 
• ንኣገዳስነትካ ካልኦት ሰባት ከጻርዩልካ 

ትደሊ እንተ ሃሊኻ፡ ንርእሰ-ክብርኻ 
እትምርምረሉ ግዜ ሕጂ እዩ። 
• ንኻልኦት ክትምስጥ ክትንቀሳቐስ 

እንከለኻ፡ ብውሽጥኻ ባዶሽ ከም ዝዀንካ 
እዩ ዝስማዓካ። 
• “ህቡብን ጕሁይን ክኸውንዶ ይሕሸኒ 

ዋላ ዕጕብን ዘይፍሉጥን ዝብል ምርጫ 
እንተ ዝወሃበኒ እንታይ ምመረጽኩ?” ኢልካ 
ንገዛእ ርእስኻ ሕተታ። 
• ዋላ ንኻልኦት ሰባት ንስኻ ናይ ዓለምና 

ዝበለጸ ሰብ ምዃንካ እንተ ኣእመንካዮም፡ 
ንገዛእ ርእስኻኸ ኣእሚንካያ ዲኻ? 
“ንኽብርኻ ኣብ ውሽጥኻ እምበር፡ ኣብ “ንኽብርኻ ኣብ ውሽጥኻ እምበር፡ ኣብ 

ግዳም ኣይትኣልሻ።” - ዊልያም ሼክስፒርግዳም ኣይትኣልሻ።” - ዊልያም ሼክስፒር
“ንኻልእ እተደንቖ ክትመስል ክትብል፡ “ንኻልእ እተደንቖ ክትመስል ክትብል፡ 

ገዛእ ርእስኻ ካብ ምኽሳር ዝብእስ ነገር ከቶ ገዛእ ርእስኻ ካብ ምኽሳር ዝብእስ ነገር ከቶ 
የለን።” - ሀርማን ሄስየለን።” - ሀርማን ሄስ
                       ይቕጽል                       ይቕጽል

ሎሚ ኣብ ERI-TV 

ሰዓት  መደብ

12፡00  ሃገራዊ መዝሙር
12፡02  ድራማ
12፡30  ዜና ትግርኛ
12፡50  ዜና ስፖርት
12፡55  TECH IN-SIGHT
13፡30  ዜና ዓረብ
13፡45  ቴራብ
14፡30  ሃብቲ ባሕሪ
15፡00  ህርመት
16፡20  ካብ ዞባታት
17፡00  ዜና ትግርኛ
17፡18  ድራማ
17፡30  ዜና ዓረብ
17፡45  ማእገር
19፡45  ቀስተ ድሕነት
20፡00  ዜና ትግረ
20፡15  መልሲ ኣብ መስመር 
21፡00  ዜና ትግርኛ
21፡25  መኣዝን ልምዓት
22፡00  ዜና ዓረብ
22፡15  ሌላ
22፡30  ዜና እንግሊዝ
22፡40 ተኸታታሊት ፊልም-መስተንክር

ጸጋታት ባሕሪጸጋታት ባሕሪ

ብምትሕብባር ሚ/ሃ/ባሕሪ ዝዳሎ ዓምዲ

ንቚታ ባሕሪ - ዳህሳስ ጽባቐን ምስጢርን ባሕሪ!ሚካኤል መንግስተኣብ

ብዝጥፍአ ወይ ብዝተበትከ ሬተ መግፈፊ ዓሳ ዝተተሓዘ ጎብየ ባሕሪ

ዘይሓለፍነታዊ ደረቕ ጉሓፍ ኣብ ገምገም ባሕሪ

ጽሬት ዝጎደሎ ገምገም ባሕሪ

ካብ መርከብ ዝለሓዄ ዘይቲ ነዳዲ

ብከላ ማለት፡ ንኣከባቢ ሓደጋ ከስዕቡ 
ዝኽእሉ ህላወ ዝተፈላለዩ በከልቲ ባእታታት 
- ማለት ከም ቀመማት፡ ጋዛት፡ ጓሓፋት 
ወዘተ እዩ። እዚ ከኣ፡ ኣብ ተፈጥሮኣዊ ሃብቲ 
ኣከባቢ ለውጢ ብምግባር፡ ንተጠቃምነት 
ጸጋታት መሬት፡ ማይ፡ ከምኡ’ውን ኣየር 
ኣብ ሓደጋ የውድቖ። በዚ ድማ፡ ሓደ 
ኣከባቢ ኣብ ጥቕሚ ንኽውዕል ውሑስ 
ምስ ዘይከውን “ተበኪሉ” ይበሃል።
ኣብ ናይ ሎሚ ዓምድና፡ ብዛዕባ ብከላ 

ባሕሪ ኢና ክንርኢ። ብከላ ባሕሪ ክበሃል 
እንከሎ፡ ደቂ-ሰብ ብዘካይድዎ ንጥፈታት 
ዝስዕብ ኰይኑ፡ ብቐጥታ ወይ ብተዘዋዋሪ 
መገዲ ወይ’ውን ብተፈጥሮኣዊ ክስተት 
ዘጋጥም ተርእዮታት እዩ። እዚ ተርእዮ 
ድማ፡ ንተጠቓምነት ባሕሪን ህይወታውያን 
ባሕርን ኣብ ሓደጋ ዘእቱ ኰይኑ ብዙሕ 
ከጠቓልል ይኽእል። ገለ ካብኡ ንምጥቃስ፡ 
ኣብ ገማግም ባሕሪ ዝተደኮኑ ሆቴላት፡ 
ገዛውቲ፡ ኢንዱስትርታት፡ ካብ ሕርሻዊ 
ንጥፈታት ዝወጽኡ ጓሓፋት፡ ከምኡ’ውን 
ናብ ዝተፈላለዩ ምንጭታት ማለት ናብ 
ወሓይዝ፡ ኣፈላጋት፡ ዝጓሓፉ ርስሓት ናብ 
ባሕሪ ምስ ዝኣትዉ፡ ንጥዕና ኣከባብን 
ህይወታውያን ባሕርን ኣብ ሓደጋ የእቱ። 
ብተወሳኺ ብንፋስ ዝላዕሉ ከም ፕላስቲክ 
ከምኡ’ውን ከም ሰበባ ባሕሪ ዝኣመሰሉ 
ምስፍሕፋሕ ተጓዳእቲ ህይወታውያን 
ክጥቀሱ ይኽእሉ።

ጠንቅን ሳዕቤንን ብከላ ባሕሪጠንቅን ሳዕቤንን ብከላ ባሕሪ

ንዓለባ ሕብሪ ዝጥቀማ ከምኡ’ውን፡ 
ላቦራቶሪ ናይ ምርምርን ሕክምናን 
ዝኣመሰላ ዓበይቲ ኢንዱስትርን ትካላትን፡ 
ንመጽናዕታዊ ምርምርን መርመራዊ 
ውጽኢትን ንምርካብ ዝተፈላለዩ ቀመማት 
ይጥቀማ። እዞም ቀመማት ከኣ በከልቲ 
ፈሰስቲ፡ ጸርግታት፡ ሓደገኛ ታህዋስያን፡ 
ካልኦትን ክኾኑ ይኽእሉ። ከምኡ’ውን 
ቴክኖሎጂያዊ ኣቑሑ ከም ሞባይል፡ 
ተለቪዥን፡ ኮምፕዩተር፡ ሶላር ወዘተ ምስ 
ምምጻእ ኢንድስትራዊ ምዕባለ ዳርጋ ናብ 
ነፍሲ-ወከፍ ተጠቃሚ ክበጽሕ ክኢሉ እዩ። 
ኮይኑ ግን ምስዞም ኣቑሑ ዝተገጥሙ ሓደገኛ 
ቀመማት ብግቡእ እንተዘይ ተጓሒፎም 
ኣብ ኣከባቢ ጸገማት ከስዕቡ ይኽእሉ። 
ብተመሳሳሊ፡ ከም ፕላስቲክ ዝኣመሰለ 
ተጠቃምነት ድሩቕ ጓሓፋት፡ ካብ ግዜ ናብ 
ግዜ እናወሰኸ ይመጽእ ኣሎ። ምኽንያቱ፡ 
ፕላስቲክ ብመንጽር ዋጋኡ ኣዝዩ ሕሱር 
ከምኡ’ውን ነዊሕ ዕምሪ ስለዘለዎ፡ ብደቂ-
ሰብ ዝያዳ ተጠላቢ እዩ። ኣብ ገማግም ባሕሪ 
ዝቕመጡ፡ ንኽዛወሩ ዝመጽኡ ኣጋይሽ፡ 
ገፈፍቲ ዓሳ፡ ከም ፕላስቲክ ማይ መስተዪ፡ 
ፌስታል፡ ታኒካ ናይ መስተን ዕሹግ መግቢን 
ካልእን ድሩቓት ጓሓፋት፡ ብሸለልትነት 
ኣብ ከባቢ ገማግም ባሕሪ ወይ ናብ ባሕሪ 
ይጉሕፍዎ። ኣብ ፕላስቲክ ዘለዉ ንጥረ 
ነገራት ንኽዳቐቑ ነዊሕ ግዜ ስለዝወስዱ፡ 
ከምኡ’ውን ኣብ ባሕሪ ጸምበለል ብምባል 
ብርሃን ጸሓይ ስለዝዓጽዉ፡ ኣትክልቲ 
ባሕሪ መስርሕ ምድላው መግቢ ብግቡእ 
ንከየሰላሰሉ ይዕንቅጽዎም። ከምኡ’ውን 
እንስሳታት ባሕሪ፡ መግቢ ስለዝመስሎም፡ 
ነቶም ፕላስቲካት ይውሕጥዎም እሞ፡ ኣብ 
ከብዶም ኣትዩ ንስርዓተ ምሕቃቕ መግቢ 
ዓጊቱ ሞት የስዕበሎም። 
ከም ሬተ መግፈፊ ዓሳ ዝኣመሰሉ ናብ 

ባሕሪ ዝጓሓፉ ወይ ዝኣትዉ ነገራት፡ 
ንእንስሳታት ባሕሪ ሓደገኛታት እዮም። 

ሬተ መግፈፊ ዓሳ፡ ብፕላስቲካዊ ንጥረ 
ነገር ዝተሰርሐ ኮይኑ፡ ካብ ገፈፍቲ ዓሳ 
ብሓደጋ ክብተኽ ወይ ብማዕበል ክጠፍእ 
ይኽእል። እዚ ከኣ ንዝተፈላለዩ እንስሳታት 
ባሕሪ ከም ዶልፊን፡ ጎብየ ባሕሪ፡ ኣቡ 
መጋዝ፡ ኣቡ ሮሙሽ፡ ሻርክ ብሬተ ከም 
ዝጠናነጉ ይገብሮም። ካብ ምንቅስቓስ ዓጊጉ 
ድማ፡ መግቢ ካብ ምርካብ ይዕንቅጾም፣ 
መቑሰልትን ረኽስን ፈጢሩ ከኣ ሞት 
የስዕበሎም። 
ብከላ ባሕሪ ኣብ ስነ-ማሕድሮ፡ ጥዕና 

ደቂ-ሰብ ከምኡ’ውን ብሓፈሻ ኣብ ኣከባቢ 
ኣዝዩ ጸላዊ እዩ። ንሕርሻዊ ንጥፈታት 
ዘገልግሉ ዝተፈላለዩ ቀመማት ከምኡ’ውን 
ካብ እንስሳታትን ንጥፈታት ደቂ-ሰብን 
ዝወጽኡ ርስሓት ብወሓይዝ ተጸይሮም 
ናብ ባሕሪ ይኣትዉ። እዚ ከኣ ምውሳኽ 
መኣዛታት ከም ናይትሮጂን ወይ ፎስፎረስ 
ብምኽታል፡ ተጓዳእቲ ሰበባ ባሕሪ ንክፍጠር 
የቃላጥፍ። ከም ውጽኢቱ፡ ዋሕዲ 
ኦክሲጂንን ምጉዳል ብቕዓት ማይ ባሕሪን 
ብምስዓብ፡ ንኣትክልትን እንስሳታት ባሕርን 
ዝኣመሰሉ ህይወታውያን ባሕሪ፡ እኹል 
ኦክሲጂን ንከይረኽቡ የጸግሞም። ከም 
ሳዕቤኑ ድማ፡ ምዝንባል ኣብ መነባብርኦምን 
ስርዓተ ሰንሰለታዊ ኣመጋግባኦምን የኸትል። 
ብተወሳኺ ፈሰስቲ ቀመማትን ድበትን 
ንዕንወት ዕምባባ ባሕሪ የቃላጥፍዎ። እዚ 
ከኣ ምጉዳል ብዙሕነት እንስሳታት ባሕሪ 
የስዕብ።
መብዛሕትኡ ግዜ ኣብ ባሕሪ ምፍሳስ 

ወይ ምልሓዅ ነዳዲ ዘይቲ ብዝተፈላለየ 
ምኽንያት ከጋጥም ይኽእል። ገለ 
ካብኡ፡ ኣብ ዝተደኮኑ መጻረዪ ነዳዲ ወይ 
ነዳዲ ዝኳዓተሉ ቦታ ዘጋጥም ምዝላቕ 
መጋጣጠሚ ቱቦታትን ምልሓዅ ካብ 
መኽዘንን፡ ዓበይቲ መራኽብ ንመስርሕ 
ምንቅስቓስ ዝጥቀማሉ ዘይቲ፡ ከምኡ’ውን 
መራኽብ ዘይተጻረየ ነዳዲ ጽዒነን ኣብ 
ዝጓዓዛሉ ግዜ ብሓደጋ ምስ ዝጥሕላ ወይ 
ምስ ዝጋጨዋ ክኾኑ ይኽእሉ።
ነዳዲ ዘይቲ ኣብ ባሕሪ ምስ ዝፈስስ፡ 

ንህይወታውያን ባሕሪ ከም ኣትክልቲ 
መናፊቶም ብምዕባስ መስርሕ ዕብየቶም 
የዳኽሞ ከምኡ’ውን ጽባቐኦም ይድወን። 
ብመንጽር እንስሳታት ባሕሪ ድማ፡ 
ንዓሳታትን ኣዕዋፍን፡ ኣካላዊ ጸገማት 
የኸተለሎም፡ ናይ ሞት ሓደጋ’ውን 
የስዕበሎም። ኣዕዋፍ ባሕሪ ዓሳ ክሃድና 
ናብ ዝተበከለ ባሕሪ ኣብ ዝኣትዋሉ፡ ነዳዲ 
ዘይቲ ናብቲ ሽፋን ክንቲት ኣዕዋፍ ሰንጢቑ 
ይኣቱ’ሞ፡ ከም ውጽኢቱ ንምቅይያር 
ሙቐት ተነቀፍቲ ብምግባር ናይ ሙማቝ 
ዓቕመን ብምጉዳል፡ ትሑት ሙቐት ሰብነት 
ከምዝህልወን ይገብር። በዚ ድማ፡ ኣብ ባሕሪ 
ከንሳፍፋ ይጽገማ፡ ክንቲተን ብዘይቲ ኣብ 
ዝዕበሰሉ’ውን ክበራ ኣይክእላን። ብተወሳኺ 
ነዳዲ ዘይቲ ንኣዕዋፍ ናይ ምብራር ክእለተን 
ብምጉንዳብ፡ ካብ መግቢ ምንዳይን 
ካብ ሃደንተን ምህዳምን የተዓናቕፈን። 
ብዘይካ’ዚ፡ እንስሳታት ባሕሪ ነዳዲ ዘይቲ ምስ 
ዝውሕጡ ጽምኣት ሰብነት የኸትለሎም 
ከምኡ’ውን ኣብ ስርዓተ ምሕቃቕ መግቢ 
ኣካላት ሃስያ የውርደሎም።

ምክትታል ብከላ ባሕሪምክትታል ብከላ ባሕሪ

ሓበርቲ ህይወታውያን ባሕሪ፡ ብከላ ባሕሪ 
ምስ ዝህሉ ምልክታት ወይ ግብረ መልሲ 
ብምርኣይ ህላወ በከልቲ ባእታት ዘግህዱ 
እዮም። እዞም ህይወታውያን እዚኣቶም፡ 

ኣከባቢ ኣብ ዝልወጠሉ ወይ ብዝሒ 
ከባቢያዊ ብከላ ኣብ ዘጋጥመሉ ብሰለስተ 
መገዲ ማለት ፊዝዮሎጂካዊ፡ ከሚካላዊ 
ከምኡ’ውን ባህርያዊ ለውጢ ይገብሩ። 
ንኣብነት፡ ምብዛሕ ወይ ምጉዳል ቁጽሪ 
ህይወታውያን፡ ምቅይያር ጠባያት፡ ምልዋጥ 
ደጋዊ ቅርጺ ኣካላት ይርአ፣ ከምኡ’ውን ኣብ 
ዝኽዘንዎ ባእታታት መርመራ ብምግባር 
ኣብ መደምደምታ ክብጻሕ ይከኣል። 
ሓበርቲ ህይወታውያን ባሕሪ፡ ነቲ 

ብሰንኪ ዝተፈላለዩ ብከላታት፡ ኣብ ስነ-
ማሕድሮ ከጋጥም ንዝኽእል ውህሉል 
ጽልዋ ይሕብሩ። ከምኡ’ውን ሳዕቤን ብከላ 
ክሳዕ ክንደይ ግዜ ክወስድ ከምዝኽእል 
ይእንፍቱ። ግቡእ ምክትታል ሓበርቲ 
ህይወታውያን ደረጃ ህላወ ብከላ ክሕብር 
ከሎ፡ ከምኡ’ውን ብዛዕባ ዓቐንን ብርትዐን 
ብከላ ተወሳኺ ሓበሬታ ከነጽር ይኽእል። 
ብምክትታል እዞም ህይወታውያን እትረኽቦ 
ሓበሬታ፡ ኣብ ምውሓስ ጽሬት ኣከባቢ ዓቢ 
ረብሓ ኣለዎ።  
ሓበርቲ ህይወታውያን ባሕሪ፡ ዝነብርሉ 

ኣከባቢ ብኩል ምስ ዝኸውን፡ ኣብ ኣካላቶም 
በከልቲ ባእታታት ብምኽዛን ሓበሬታ 
ናይቲ ዝነብርሉ ኣከባቢ ይህቡ። ኣብዞም 
ህይወታውያን ምርኩስ ብምግባር ዝግበር 
ምክትታል ጽሬት ኣከባቢ፡ ንሓጺር ወይ 
ንነዊሕ ግዜ ክኸውን ይኽእል። ምክትታል 
ጽሬት ኣከባቢ ኣብ ዝግበረሉ ድማ፡ እቲ 
ነዊሕ ግዜ ዝወስድ ዝያዳ ተመራጺ 
ይገብሮ። ምኽንያቱ እቲ ህይወታዊ ምስ 
ግዜ ኣብ ኣካላቱ በከልቲ ባእታት ስለዝኽዝን፡ 
ስእሊ ናይቲ ኣከባቢ ኣብ ዝተፈላለየ ወቕቲ 
ከብርህ ይኽእል።
ሓበርቲ ህይወታውያን ባሕሪ ከም 

ኣትክልቲ ባሕሪ፡ እንስሳታት ባሕሪ፡ ሰበባ 
ባሕሪ ወዘተ. ክጥቀሱ ይከኣሉ። ብከላ 
ኣብ ዘጋጥመሉ፡ ህላወ ወይ ምጥፋእ ናይ 
ገለ ዓይነታት ኣትክልቲ፡ ምርጋፍ ወይ 
ምቚሳል ቆጽሊ፡ ልሕጺ፡ ዕምባባ ወዘተ ከም 
ሓፈሻዊ ትዕዝብቲ ይርአ። ኣብ እንስሳታት 
ባሕሪ ከኣ ምውሳኽ ወይ ምጉዳል ቁጽሪ 
እንስሳታት፡ ምውሳኽ ተበለጽቲ ዓሌታት 
እንስሳ፡ ምቅይያር ጠባያት፡ ምጕዳል ኣካላት 
ወ.ዘ.ተ. እዩ። 

ምቁጽጻር ብከላ ባሕሪምቁጽጻር ብከላ ባሕሪ

ምቁጽጻር ብከላ ባሕሪ ኣብ ቁጠባዊ እቶት 
ሓንቲ ሃገር ዓቢ ረብሓ ኣለዎ። ምኽንያቱ 
በከልቲ ቀመማት ወይ ባእታታት ኣብ 
ባሕሪ ምስ ዝፈሱ፡ ዝርጋሐኦም ብዝተፈላለዩ 
መገዲ ብማዕበል ወይ ካረንት (ማድ) 
ክሰፍሕ ይኽእል። እዚ ከኣ ሰፊሕ ቦታ 
ብምሽፋን ኣብ ስርዓተ ሰንሰለታዊ መግቢ 
ብምኽዛን፡ ኣብ ህይወታውያን ባሕሪ 
ዋሕዲ ናይ ብዙሕነት የስዕብ። ከምኡ’ውን 
ኣብ’ዞም በከልቲ ባእታት ከዚኖም ዘለዉ 
ህይወታውያን ባሕሪ ዝምገቡ ደቂ-ሰብ 
ናይ ጥዕና ጸገማት የኸትል። ብተወሳኺ 
ንክዘናግዑ ብዝመጽኡ በጻሕቲ ዝጉሓፉ 
ፕላስቲክ፡ ብባሕርን ብኣከባቢኡን ዝተገፍዑ 
ዝተፈላለየ ርስሓት ዘለዎ ጻህያይ ባሕሪ 
ወ.ዘ.ተ. ምስ ዝህልዎ፡ ሰሓብነት ጽባቐ ባሕሪ 
ብምጉዳል፡ ቁጠባዊ ረብሓ የጉድል። 
ብበከልቲ ቀመማት ክመጽእ ዝክእል 

ብከላ ባሕሪ ንምፍታሕ ክውሰዱ ዘለዎም 
ስጉምትታት ኣለዉ። ንሳቶም ድማ ከም 
ምጉዳል ምጥቃም ፕላስቲክ፡ ምምዕባል 
ኣተኣላልያ ወይ ኣተሓሕዛ ጉሓፍ፡ 
ምትእትታው መምርሒታትን ሕጋጋታትን፡ 

ንቕሓት ህዝቢ ኣብ ጥዕና ባሕሪ ምዕባይ፡ 
ምውጋድ ካብ ኢንዳስትሪን ትካላትን 
ዝፈሱ ቀመማት፡ ምጉዳል ኣብ ገማግም 

ባሕሪ ዝድኮኑ ኢንዱስትሪታትን ትካላትን፡ 
ምውጋድ ካብ ኣገልግሎት ዝህባ ትካላት 
ዝወጽእን ጉሓፍ፡ ምውጋድ ካብ መርከብ 
ዝልሑኽ ዘይቲ፡ ነቲ ኣብ ጥቕሚ ዝወዓለ 
ነዳዲ ዘይቲ ካልኣይ ግዜ ዝምስርሓሉ መገዲ 
ምንዳይ ምጥቓስ ይከኣል።
ባሕሪ ኣዝዩ ሰፊሕን ዓሚቑን ስለዝኾነ፡ ናብ 

ባሕሪ ዝኣትዉ ፈሰስቲ ርስሓትን ድሩቓት 
ጓሓፋትን ጽልዋኦም ኣዝዩ ንእሽቶይ እዩ 
ዝብል ኣረኣእያ ኣሎ። እዚ ከኣ ንጽሬት 

ኣከባብን ህይወታውያን ባሕርን ከምኡ’ውን 
ጥዕና ደቂ-ሰብ ኣብ ግምት ከይእተኻ 
ዝግበር ዘይሓለፍነታዊ ኣተሓሕዛ ጉሓፍን 
ቀመማትን እዩ። በከልቲ ቀመማትን 
ድሩቓት ጓሓፋትን ኣብ ባሕሪ ምስ 

ዝህልዉ፡ ካብ ሰደድ ጸጋታት ባሕሪ ዝርከብ 
ሽያጥ ዓሳ፡ ጋምቤሪ ወ.ዘ.ተ. ይጎድል፣ 
ንጥፈታት ቱሪዝም ይውሕድ፡ ቁጠባዊ 
ረብሓ ናይ’ቲ ዕለታዊ መነባብርኡ ኣብ 
ባሕሪ ዝምርኮስ ህዝቢ ይንኪ፡ ከምኡ’ውን 
ኣብ ስነ-ማሕድሮ ህይወታውያን ባሕርን 
ደቂ-ሰብን ጥዕናዊ ጸገማት የስዕብ። ስለዚ 
ምክትታልን ምቁጽጻርን ብከላ ባሕሪ ናይ 
ኩሉ ሓላፍነት እዩ።

ኣንክሮኣንክሮኣንክሮኣንክሮ
ማርታ ክብሮም

ካብ ጽምብላት መርዓ ኣብ ኣፍሪቃቀቢላ ዙሉ፦ እዞም ቀቢላ ኣብ 
ደቡብ ኣፍሪቃ ዝነብሩ ኮይኖም፡ 
ባህላዊ መርዓኦም ድማ ኡማቦ ተባሂሉ 

ቀቢላ ኣካን፦ ኣብ ናይጀርያ ዝነብሩ 
ኮይኖም መርዓኦም ድማ ‘ኣኮምፈም’ 
ፈስቲቫል’ውን ተባሂሉ ዝጽዋዕ ኮይኑ፡ 
ኣዝዩ ሰሓቢን መሳጢን ጽምብል እዩ። 
መርዓውቲ ባህላዊ ክዳውንቲ ናይ 
ቀቢላኦም ድሕሪ ምኽዳኖም ምስ 
ኣጋይሾም ብምዃን ብሓንሳብ ይደርፉ፡ 
ይስዕስዑን ከበሮ ይሃርሙን። ኣብ 
መወዳእታ ድማ፡ ኩሎም ደቂ ዓዶም 
ነቶም መርዓውቲ ዘለዎም ፍቕርን 
ክብርን ንምግላጽ ዝተፈላለዩ ህያባት 
ነቶም መርዓውቲ የበርክቱሎም።

ይጽዋዕ። ኣብ መዓልቲ መርዓ፡ ስድራ 
መርዓት ንመርዓዊ ምስ 
ክብሩ ዝዳረግ ህያባት 
ይህብዎ። ስድራ ክልቲኦም 
መርዓውቲ ድማ፡ ኣብቲ 
መርዓ ንዘለዎም ውህደትን 
ፍቕርን ንምግላጽ ላም 
ይሓርዱ። ኩሎም 
ስድራ ድማ፡ ሓቢሮም 
ይቋደስዎ። ድሕሪ’ዚ 
መርዓውቲ ባህላዊ ክዳን 
ዙሉ ብምኽዳን ይደርፉን 
ይስዕስዑን። 
ማሳይ- ኬንያ፦ ኣብ 

ኬንያ ዝርከቡ ህዝቢ ማሳይ 
ኢኑቶ ዝበሃል ባህላዊ 
መርዓ የካይዱ። እዚ መርዓ 
ኬንያውያን ካብ ተዋጋእቲ 

ናብ ኣባጻሕ ቀጺሎም ድማ ናብ 
መርዓ ዘሰጋግር ጽምብል ገይሮም ስለ 
ዝሓስብዎ፡ ብፍሉይን ድሙቕን ኣገባብ 
እዮም ዝጽምብልዎ። ኣብዛ መዓልቲ 
ንመርዓውቲ ህያባት ይህብዎም፡ 
ንመርዓት ድማ ብኣዕናቝ ዝመልአ 
ብዙሕ ስልማታት ኣብ ኢዳን ክሳዳን 
ይገብሩላ። ኣብዚ መርዓ ብፍሉይ 
ካብ ዝካየድ፡ እቲ ፍሉይ ምንጣር 
ዘለዎ ሳዕስዒቶም እዩ። እዚ ሳዕስዒት 
በቶም ፍሉያት ተዋጋእቲ ናይቶም 
ቀቢላ ዝካየድ ኮይኑ ንፍጥነቶምን 
ጅግንነቶምን ዘርኢ’ውን እዩ። 
ቀቢላ ኢግቦ፦ ኣብ ናይጀርያ ዝርከቡ 

ቀቢላ ኢግቦ ‘ኢግባንክዉ’ ዝበሃል 
ፍሉይ ጽምብል መርዓ የካይዱ። 
ኢግባንክዉ ምስካም ነቢት ዘጠቓልል 
ጽምብል እዩ። እዚ ባህላዊ ጽምብል 

መርዓ ኮይኑ፡ ፍሉይ ኣሰታትያ ነቢት 
ዘጠቓልል እዩ። ኣብዚ መዓልቲ መርዓ፡ 
መርዓት ንዓኣን ንሰብኣያን ዝኸውን 
ብኬሪ ምሉእ  ዋይን ኣብ ኢዳ ትሕዝ 
እሞ ክልቲኦም መርዓውቲ ካብታ 
ዋይን ብሓንሳብ ይሰትዩ። እዚ ኣብ ኩሉ 
ጽቡቕን ሕማቕን ጕዕዞ ህይወቶም 
ብሓንሳብ ከም ዝህልዉ ዘመልክት እዩ። 
ብዘይካ’ዚ ኣቦ መርዓዊ፡ ኮላ ናት ዝበሃል 
ፍረ ኣብ ቅድሚ እቶም መርዓውቲ 
ይሰብር። እዚ ንኣጋይሹ ዘለዎ ክብሪ 
ዝገልጽን ምልክት ሰናይ ድሌትን እዩ። 

ምስጢር ናይ’ቲ ደዋሊ
ብ 25 ሰነ 2007 ለይቲ ኣብ ዋሽንግቶን 

- ኣመሪካ ሓደ መንነቱ ክፍለጥ 
ዘይተኻእለ ሰብ ብቴለፎን ናብ ሓንቲ 
ስድራ ብምድዋል ከፈራርሓ ሓደረ። 
እቲ ሰብ ንኹሉ ኵነታትን ምንቅስቓስን 
ናይታ ስድራ ዝፈልጥ ብምንባሩ፡ ንሳቶም 

ጥራይ ዝፈልጥዎ ውልቃዊ ምስጢር 
ከይተረፈ ብምንጋር ኣብ መወዳእታ 

ድማ ክቐትሎም ምዃኑ ነጊሩ ቴለፎን 
ዓጸወ። እዚ ፍጻመ ነዞም ስድራ ጥራይ 
ኣይኮነን ኣጋጢምዎም፡ ንሰለስተ ካልኦት 
ስድራ’ውን ዘጋጠመ ፍጻመ እዩ። እቶም 
ግዳያት፡ ከምዚ ዓይነት ፍጻመ ኣብ ሓደ 
ዘፍርሕ ፊልም ጥራይ ከም ዝርእይዎ 

ድማ ይገልጹ።
ንነፍሲ ወከፍ ስድራ ድማ፡ 

“ክትሞቱ ኢኹም። እጸልኣኩም 
እየ። ስለዚ ክቐትለኩም እየ” 
ይብሎም ነበረ። እቲ ደወል ኣብ 
ዝኾነ ሰዓታት ለይቲ እዩ ዝመጽእ 
ነይሩ። ብዘይካ’ዚ ንደቆም፡ 
እንስሳታቶም፡ እኖሓጎታቶምን 
ከም ዝቐትሎም’ውን ይዛረብ 
ነበረ። እዞም ስድራ ስለምንታይን 
ብኸመይን ተደዊሉዎም 

ኣይፈልጡን እዮም።
ንሓንቲ ካብዘን ስድራ ድማ፡ ኣብ 

ገዝኦም ኣብ በይኖም ዝተዘራረብዎን 
ምስ ሓደ መርማሪ ፖሊስ ዝገበርዎ 
ዝርርብን ብናይ ድምጺ መልእኽቲ 
መጽኦም። ብዘይካ’ዚ እቲ ደዋሊ ኣብታ 
ዝድውለሎም ሰዓት ገይሮሞ ዘለዉ 
ዓይነትን ሕብርን ክዳን ይነግሮም ነበረ። 
ኩባንያታት ናይ መስመር ቴለፎን ካበይ 
ቦታ ይድወል ነይሩ ክፈልጣ ስለ ዘይከኣላ፡ 
ኣባላት ፖሊስ’ውን ዋላ’ኳ ንነዊሕ ግዜ 
መጽናዕቲን መርመራን እንተ ኣካየዱ፡ 
መንነት ደዋሊ ክፈልጡ ኣይከኣሉን። 
ጸገም ስድራ ኩይከንዳል እውን ጸኒሑ 

እዩ ጀሚሩ። ናይቲ ወዲ 16 ዓመት 
ወዶም ኮርትነይ ቴለፎኑ ብዘይ ፍቓድ 
ናቱ ባዕላ ናብ ኣዕሩኽቱ ናይ ጽሑፍ 
መልእኽታት ክትሰድድ ጀመረት። ጸኒሓ 
ድማ ሓደ ዘፍርሕ ድምጺ ዘለዎ ሰብኣይ 
ክድውለሉ ጀመረ። ንስድራ ምልእቲ 
ከም ዝሓርዶም ድማ ክዛረብ ጀመረ። 
ፖሊስ እቲ ቴለፎን ካበይ ቦታ ይድወል 
ነይሩ ከጽንዑ ኣብ ዝፈተኑሉ ግዜ ግና፡ 
ኣንፈት እቲ ደወል ናብ ኮርትነይ እዩ 
መሪሕዎም። ነገራት እናኸፍኡ ከዱ። 
ስለዚ እቲ ደዋሊ፡ ናይቶም ዝድውለሎም 
ሰባት ቴለፎን ይጥቀም ነይሩ ማለት እዩ። 
እቲ ደዋሊ ኩሉ ምንቅስቓሶም፡ እንታይ 
ይገብሩ ኣለዉን እንታይ ተኸዲኖም 
ኣለዉን ይፈልጦ ነበረ። እቲ ተመሊኡ 
ዝስደዶም ዝነበረ ድምጺ ድማ፡ ናይ 
መንእሰይ ይጥዕም ነበረ። 
ኮርትነይ እቲ ድምጺ ኣዝዩ ዘፍርሕ 

ምዃኑ እዩ ዝገልጽ። ንሱ ምስ ጋዜጣ 
ኤቢሲ ኣብ ዝገበሮ ቃለ መሕተት፡ እቲ 
መንነቱ ዘይተፈልጠ ደዋሊ ብቴለፎን፡ 
“ኣበይ ከም ዘለኻ እፈልጥ እየ። ኣበይ ከም 
እትነብር እፈልጥ እየ። ስለዚ ክቐትለካ 
እየ” ከም ዝበሎ ይገልጽ። ዳርሲ ፕራይስ 
ዝተባህለት ሓፍቲ ኮርትነይን ኣንድርያ 
ካይን ዝተባህለት ጎረቤቱን’ውን ግዳይ 
ናይ’ዚ ምፍርራህ ዝኾና እየን። ንሳተን 
ናይ ስድራ ቤተን ቴለፎን ጠፊአን ከለዋ 
ባዕለን ድሕሪ ምውልዐንን ናይ መደወሊ 
ሪንግቶን ባዕለን ድሕሪ ምቕያረንን ካብ 
ዘይፈልጥኦ ሰብ ቴለፎን ተደወለን። እቲ 
ድምጽን እቲ መልእኽትን ድማ ኣዝዩ 
ዘርዕድ ከምዝነበረ ይገልጻ። እዚ ተርእዮ 
ንብዙሓት ሰባት እኳ እንተ ኣጋጠሞም፡ 
ክሳብ ሎሚ ግና ግድሉ ኣይተፈትሐን።

ካብ ኣደነቕቲ ልምድታት ዓለም
• ኣብ ስጳኛ ኣብ ዓመት ሓንቲ መዓልቲ ንሓድሕዶም ብኮሚደረ ዝተሃራረምሉ 

መዓልቲ ኣሎ። እዚ ዝዓበየ ናይ ኮሚደረ ምትህርራም መስሕብ በጻሕቲ ሃገር ኮይኑ፡ 
ካብ መላእ ዓለም ብዙሕ ሰብ ዝሳተፎ እዩ። ኮሚደረ ዘይትፈቱ እንተ ዄንካ፡ ብኣራንሺ 
ምትህርራምከ? ኣብ ጥልያን ኢቭራ ኣብ ዝተባህለት ከተማ፡ ተቐማጦ እዛ ከተማ ኣብ 
ዓመት ሓንቲ መዓልቲ ብኣራንሺ ንሓድሕዶም ክተሃራረሙ ካብ ገዝኦም ይወጹ። እዚ 
በዓል ካብ ጥንታውያን ደቀባት እተወርሰ ኮይኑ፡ ካብቶም ገዛእቶም ናጻ ንምዃን ኣራንሺ 
ይድርብዩ ነበሩ። 
• ኣብ ቦሊቭያ ኣብ ጽምብል ሓድሽ ዓመት፡ ጽቡቕ ትምኒቶም ንምግላጽ ሓጺን ሰልዲ 

ኣብ ኬክ ይገብሩ። ኣብ ስጳኛ’ውን ኣብ ግዜ ሓድሽ ዓመት ንህጻናት ንምሕጓስ ኣብ ጫማ 
ሽኮራዊ ነገራት ይገድፉ። እዚ መደብ ኣብ 5 ጥሪ ምሸት እዩ ዝካየድ። እዚ ጽምብል 
ነቶም ሰለስተ ጓሶት - ንእየሱስ ክርስቶስ ምስ ተወልደ ህያብ ዝሃብዎ ንምዝካር እዩ። 
• ኣብ ባርሳና ዝተባህለት ከተማ ህንዲ፡ ደቂ ኣንስትዮ ንሰብኡተን ብበትሪ ዝሃርማሉ 

መዓልቲ ኣሎ። እቶም ሰብኡት ድማ ኣንስቶም ክሃርምኦም ከለዋ ነብሶም ክከላኸሉ 
ይጽዕሩ። 
• ኣብ ጀርመን ናብ ሓደ እኩብ ሰብ ዘለዎ ቦታ እንተ ተዓዲምካ ንኹሉ ኣብኡ ዘሎ 

ሰብ ሰላም ክትብሎ ኣለካ። ወላ ነቶም ኣብኡ ዘለዉ ህጻናት ሰላም ክትብሎም ኣለካ። ኣብ 
ኣርጀንቲና ንእትፈልጦ ሰብ ኣብ ምዕጉርቱ ስዒምካ ሰላም ክትብሎ ልሙድ እዩ።  
• ኣብ ፊንላንድ ውድድር ሰበይትኻ ተሰኪምካ ምጉያይ ኣሎ። ብዙሓት መጻምድቲ፡ 

ኣብዚ ስፖርት ንምስታፍ ካብ ብዙሓት ሃገራት ይውሕዙ። ካብ 2005 ኣትሒዙ ድማ፡ 
ከም ብዓል ኣብ ኣውስትራልያ፡ ኣመሪካ፡ ዓዲ እንግሊዝን ኤስያን ተጀሚሩ። 
• ኣብ ጥልያን ኣብ ማእከላይ ግዜ፡ ሃገራዊት ባንዴራ መሬት ክትትንክፍ ፍቑድ 

ኣይነበረን። ምኽንያቱ ከም ምልክት ንጽህና ትሕሰብ ስለ ዝነበረት። ሕጂ ኣብታ ሃገር 
ፍሉይ ክእለትካ ተንጸባርቐሉ ውድድር ይካየድ እዩ። እዚ ውድድር፡ ባንዴራ ንላዕሊ 
ምስንዳውን መሬት ከይዓለበት ምቝላብን እዩ። 
• ኣብ ታይላንድ፡ ንጣኦቶም ቀይሕ ፋንታ ምስ መስሓቢኡ ናይ ምቕራብ ልምዲ ኣሎ። 

ብዘይካ’ዚ ዝተፈላለዩ ዓይነት መግቢ የቕርቡሉ እዮም።

ቀቢላ ስከለቶን
እዞም ቀቢላ ስከለቶን ወይ ኣስከሬን 

ተባሂሎም ዝጽውዑ ህዝቢ ኣብ ፓፓ ኒው 
ጊኒ ክልል ሲምቡ፡ ሚንዲማ ኣብ ዝበሃል 
ገጠር ዝነብሩ እዮም። ሃብታም ባህልን 

ታሪኽን ድማ ይውንኑ። ብዘይካ’ዚ ካብ 
ካልኦት ህዝብታት ዓለም ስግንጢራውን 
ፍሉይን ኣካይዳ ዝወነኑ እዮም። ካብ 
ወለዶ ናብ ወለዶ እናኣሰጋገርዎ ድማ፡ 
ምስኦም ንኣሽሓት ዓመታት ሒዞሞ 
ይጐዓዙ ኣለዉ። 
ቅድሚ 200 ዓመታት፡ ብዙሓት 

ጕጅለ ሃደንቲ ንሃድን ናብ ሓደ ጎቦታት 
ዝበዝሖ በረኻ ከዱ። እንተኾነ ክምለሱ 
ኣይከኣሉን። እዚ ምስጢራዊ ምጥፋእ ኣብ 
እዝኒ ነበርቲ እታ ዓዲ ብፍሉይ ክድውል 
ጀመረ። ነቶም ዝጠፍኡ ብጾቶም ክደልዩ 
ድማ፡ ተባዓት ተዋጋእቲ ተዋጺኦም ነቶም 
ካብ ገዝኦም ወጺኦም ክምለሱ ዘይከኣሉ 
ደቂ ዓዶም ንኽደልይዎም ናብቲ ጎቦታት 
ኣምርሑ። ኣብ ጕዕዞኦም ድማ፡ ሓደ 
በዓቲ ረኸቡ እሞ፡ ገለ ኣሰር ስለ ዝረኸቡ 
ብድፍረት ንውሽጢ ምስ ኣተዉ፡ ሓድሽ 
ኣስከሬን ረኸቡ። እንተኾነ ናብ ውሽጢ 
ምስ ኣተዉ፡ ሓደ ናይ ሰብ ድዩ ናይ 
ካልእ ክገልጽዎ ዘይከኣሉ፡ ኣዝዩ ገዚፍ 
ፍጡር ንመእተዊ እቲ በዓቲ ዓጸዎ። 
ነዚ ግዙፍ ፍጡር ንከደናግሩ ድማ፡ 
ነቶም ኣብኡ ዘለዉ ሬሳታት ንኽመስሉ 
ንኣካላቶም ብጸሊምን ጻዕዳን ጭቃ 
ብምልካይ ነቶም ኣብኡ ዝጸንሕዎም 
ሬሳታት ድሕሪ ምምሳሎም፡ ካብቲ በዓቲ 
ክወጹ ስለ ዝኸኣሉ፡ ብሰላም ናብ ዓዶም 
ክምለሱ ከኣሉ። 
ሎሚ ኣብዛ ቀቢላ ዘሎ ኣልፎንስ 

ዝተባህለ መራሒ፡ ኣቦሓጎኡ ምስቶም 

ኣብቲ በዓቲ ዝኣተዉ ተዋጋእቲ ከም 
ዝነበረን እቲ ዛንታ ድማ ካብኡ ከም 
ዝተቐበሎን ይገልጽ። ንሱ ቀጺሉ፡ እቶም 
ቀቢላ ካብቲ ግዜ ኣትሒዞም ንኣካላቶም 

ሕብርታት ብምልካይ ኣስከሬን ክመስሉ 
ከም ዝፍትኑ ይገልጽ። ምስ ግዜ ድማ፡ 
እዞም ደቀባት ነቲ ኣስከሬን ምምሳል ንተራ 
ኣቦሓጎታቶም ስለ ዘዘክሮም ብዝሓየለ 
መልክዑ እዮም ቀጺሎሞ።  
ኣብ 1970ታት ኣልፎንስ ነቲ ቅብኣ 

ናይ ኣካላቶም መሊሶም ከም ዘራቐቕዎ 
ኣረዲኡ። እዚ ድማ፡ ነቶም ምኽንያቶም 
ከይተፈልጠ ኣብቲ በዓቲ ሞይቶም 
ዝተረኽቡ ኣሕዋቶም ከም ዘዘክሮምን ደስ 
ኢልዎም ከም ዝገብርዎን የረድኡ። እዚ 
ነዞም ቀቢላ ኣዝዩ ዓቢን ፍሉይን ነገር እዩ። 
ቀቢላ ስከለቶን ኩሉ ኣካዪዳ ህይወቶም 

ብዙሕ ዝማዕበለ ኣይኮነን። ምስ ተፈጥሮ 
ዝተሓሓዝ እዩ። እዚ ድማ ንኣቦሓጎታቶም 
ንምዝካር ኢሎም ስለ ዝገብርዎ ደስ 
ኢልዎም እዮም ዝገብርዎ። ኩሉ ዝገብርዎ 
ሳዕስዒት፡ ደርፍታትን ህርመታትን ኣዝዩ 
ጥንታዊን ዘይማዕበለን እዩ። እቶም 
ብዕድመ ዝደፍኡ ሽማግለታት ነቶም 
ኣብ ዕድመ ጉብዝና ዝርከቡ ደቆም 
ዛንታ ኣቦሓጎታቶም ናብ ዝቕጽል ወለዶ 
ንምስግጋር ነዚ ንምንጋር ፍሉይ መደብ 
የዳልዉ እዮም። ካብ ካልእ ቦታ ዝመጹ 
በጻሕቲ’ውን ንኹሉ ንጥፈታት ናይዞም 
ቀቢላ ክርእይዎን ኣብ ዝኾነ ደስ ዝበሎም 
ንጥፈታቶም ክሳተፉን ፍቑድ እዩ። እዞም 
ቀቢላ ካብቶም ባህሎምን መንነቶምን 
ዓቂቦም ዝኸዱ ዘለዉ ኣህዛብ ብምዃኖም፡ 
ኣብ መላእ ዓለም ናእዳን ኣድናቖትን 
ከትርፉ ክኢሎም እዮም።



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

24 ሓምለ 2024 - ገጽ 8 መበል 33 ዓመት ቁ.281

ኣብ ዞባ ማእከል ንኡስ ዞባ ማ/ከተማ፡ ጎደና ሰማእታት ቁ.ገዛ 149 ብቁ/
ፍቓድ ዋኒን ASL00040151 ናይ ቢላርዶ መጻወቲ ትካለይ ንኣቶ ሙሴ 
ጋይም ተኪኤ ኣድራሻ ዞባ ማእከል ን/ዞባ ገጀረት ጎደና ተጋደልቲ ቁ.ገዛ 175 
ብ100,000.00 ናቕፋ ብዕለት 01/03/2024 መዝ 64/2024 ስለ ዝሸጥኩሉ፡ 
ብስም ሸያጢ ዝኽፈሎ ዕዳ ኣለኒ ወይ ይግባኣኒ እዩ ዝብል ኣካል እንተደኣ 
ሃልዩ፡ እዚ ምልክታ እዚ ካብ ዝወጸሉ ዕለት ጀሚሩ ክሳብ ሰላሳ መዓልቲ፡ 
ስልጣን ንዘለዎ ቤት ፍርዲ ተቓውምኡ የቕርብ። እንተዘይኣቕሪቡ፡ ዝቃወም 
ኣካል ከምዘየለ ተቘጺሩ ናብ ስም ዓዳጊ ከምዝመሓላለፍ ነፍልጥ። 

ሓዳስ ተስፋስላሴ ደረዕ 
ሕ/ወኪል ሰለሙን ፊሊጶስ 

ቤት-ፍርዲ ሸሪዓ ዞባ ማእከል

ከሳሲት ያስሚን ሓምድ መሓመድ 
ዓሊ፡ ተኸሳሲ ዓብደልዓዚዝ መሓመድ 
ኢብራሂም፡ ደሃይ ስለዘይብለይ ይጸወዓለይ 
ስለዝበለት፣ ብኣካል ወይ ብሕጋዊ 
ወኪል ን16/10/24 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብዘየለኻሉ 
ክረአ ምዃኑ ነፍልጥ።

1ይ ቤት-ፍርዲ ዕዳጋ እኽሊ

ኣቶብርሃን ዘራጽዮን እምባየ፡ ወለድና 
ዘራጽዮን እምባየን ቶቋም በርሀ ሓጎስን 
ስለዝዓረፉ፡ 3 ደቆም ጥራይ ወረስቲ 
ምዃንና ይረጋገጸልና ስለዝበለ፣ ዝቃወም 
እንተሎ፡ ን15/10/24 ኣብ ቤ/ፍ 5ይ 
መጋባእያ ይቕረብ።

ኣብ መንጎ ከሳሲ ኣቶ ኣስገዶም 
ነጋሽ በየነ፡ ተኸሰስቲ ነፍ/ሊላይ ጸጋይ 
ወልደገብርኤል፡1.ብዓልቲ ቤቱ ወ/ሮ 
ልኡል ተስፋዝጊ 2.ወዳ ኣኽሊሉ ሊላይ 
ጸጋይ ዘሎ ናይ ገንዘብ ክርክር፡ ተኸሰስቲ 
ኣድራሽኦም ስለዘይተፈልጠ፡ ብኣካል ወይ 
ብሕጋዊ ወኪል ን8/10/24 ኣብ ቤ/ፍ 
ቅረቡ። እንተዘይቀሪብኩም፡ ጉዳይኩም 
ኣብዘየለኹምሉ ክረአ ምዃኑ ነፍልጥ።

ወ/ሮ ሓረጉ ተኽለሰንበት ሓጎስ፡ ኣደይ 
ሮማ ዘምህረት ሰመረ ስለዝዓረፈት፡ 
ብለበዋ ዝገደፈትለይ ኣብ እምባደርሆ 
ን/ዞባ ሰረጀቓ ዝርከብ ናይ ህድሞ ገዛ 
ክጸድቀለይ ስለዝበለት፣ ዝቃወም እንተሎ፡ 
ን23/9/24 ኣብ ቤ/ፍ 6ይ መጋባእያ 
ይቕረብ።

ወ/ሮ ኣስቴር ጎይትኦም ነጋሽ፡ ኣደይ 
ኣለም ተወልደ ወልደሩፋኤል 
ስለዝዓረፈት፡ ኣነ ምስ 4 ኣሕዋተይ 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን23/9/24 ኣብ ቤ/ፍ 
6ይ መጋባእያ ይቕረብ።

ወ/ሮ ኣበባ ኣብርሃ እምሃጽዮን፡ ኣቦይ 
ኣብርሃም እምሃጽዮን ቀሺ ግርማጼንን 
ኣደይ ጽገወይኒ ተወልደብርሃን 
ገብረመድህንን ስለዝዓረፉ፡ ኣነ ምስ 3 
ኣሕዋተይ ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን23/9/24 
ኣብ ቤ/ፍ 6ይ መጋባእያ ይቕረብ።

ወ/ሮ ፍረወይኒ ቦኽረ ሃይለ፡ ብዓል ቤተይ 
ክብሮም ዓንዶም ሰለሙን ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 5 
ደቁ ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን1/10/24 
ኣብ ቤ/ፍ 8ይ መጋባእያ ይቕረብ።

ወ/ሮ ግደይ ኪዳነ ዮውሃንስ፡ ካብ ብዓል 
ቤተይ ነፍ/ ዓንዶም ግደ ይሕደጎ 
ዝተቐበልኩዎ ኣብ ከተማ ኣስመራ ኣብ 
ከባቢ መካነ ሂወት ሆስፒታል ብኮምሽን 
ኣባይቲ ብምስክር ወረቐት ቁ-122680 
መወከሲ ቁጽሪ 121851 ዝተረጋገጸ 
መንበሪ ገዝኡ ኣብ 543 ት/ሜ ዝሰፈረ 
G+1 ኣብ ታሕቲ ዓቢ ሳሎን፡ ሽቓቕ፡ 
ክሽነ፡ 1 መደቀሲ፡ ሰርቪስ 4 ክፍሊ 1ኽሽነ 
1ሽቃቕ ኣብ ላዕሊ 3 መደቀሲ 2 ሽቓቕን 
ዘማልአ ብለበዋ ዝገደፈለይ ይጽደቐለይ 
ስለዝበለት፣ ዝቃወም እንተሎ፡ ን1/10/24 
ኣብ ቤ/ፍ 8ይ መጋባእያ ይቕረብ።

ትበርህ ዘርአ ነጋሲ፡ ብዓል ቤተይ 
ተስፋማርያም ገብረየሱስ ብርሃነ 

ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 3 ደቅና ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን15/10/24 ኣብ ቤ/ፍ 
5ይ መጋባእያ ይቕረብ።

1ይ ቤት-ፍርዲ ጻዕዳ 
ክርስትያን

ት/ዕድመ ናትናኤል ሚኪኤል ፍስሃ 
ምባል ተሪፉ፡ ናታን ሚኪኤል ፍስሃ 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን24/9/24 ኣብ ቤ/ፍ ይቕረብ።

ዲቮራ ዳኒኤል ተፈሪ፡ ኣቦይ ዳኒኤል ተፈሪ 
ዑቕባሚካኤል ስለዝዓረፈ፡ ኣነ ጥራይ 
ወራሲት ምዃነይ ይረጋገጸለይ ስለዝበለት፣ 
ዝቃወም እንተሎ፡ ን24/9/24 ኣብ ቤ/ፍ 
ይቕረብ። 

1ይ ቤት-ፍርዲ እምባደርሆ

ሳባ ደጎል ስዩም ምባል ተሪፉ፡ ሽሻይ ደጎል 
ስዩም ተባሂሉ ይተኣረመለይ ስለዝበለት፣ 
ዝቃወም እንተሎ፡ ን25/9/24 ኣብ ቤ/ፍ 
ይቕረብ።

 መርሃዊት ተስፋማርያም ተኽለብርሃን 
ከምኡ’ውን መርሃዊት ተስፋማርያም 
ተወልደመድህን ምባል ተሪፉ፡ መርሃዊት 
ተስፋማርያም ተወልደብርሃን ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን25/9/24 ኣብ ቤ/ፍ ይቕረብ።

1ይ ቤት-ፍርዲ ዓዲ ተከሌዛን

ሄዋን ፍስሃየ ባህታ፡ ጓለይ ሰላም ቴድሮስ 
ገብረማርያም ስለዝተሰወት፡ ኣነ ምስ 
ወላዲኣ ቴድሮስ ገብረማርያም ወረስቲ 
ምዃንና ይረጋገጸልና ስለዝበለት፣ ዝቃወም 
እንተሎ፡ ን26/7/24 ኣብ ቤ/ፍ ይቕረብ።

1ይ ቤት-ፍርዲ መንደፈራ

ኣቶ ዳዊት ቀሺ ማርቆስ ሃይለ፡ ኣዴና ወይኒ 
ዑቕባጋብር መብራህቱ ስለዝዓረፈት፡ 
ኣነ ምስ 5 ኣሕዋተይ ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን10/10/24 ኣብ ቤ/ፍ ይቕረብ።

1ይ ቤት-ፍርዲ ዓዲ ዃላ

ከሳሲት ወ/ሮ ሳሮን መንግስትኣብ፡ 
ተኸሳሲ ኣቶ ፋኒኤል ያቆብ ግርማይ፡ 
ናይ ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን27/9/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

ሳባ ካሕሱ ተስፋሚካኤል ምባል ተሪፉ፡
ሊድያ ካሕሱ ተስፋሚካኤል ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን27/9/24 ኣብ ቤ/ፍ ይቕረብ።

 ተስፋማርያም ዓንደ ኣበራ ምባል 
ተሪፉ፡መንከም ዓንደ ኣበራ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን27/9/24 ኣብ ቤ/ፍ ይቕረብ።

1ይ ቤት-ፍርዲ ደቀምሓረ

ከሳሲት ወ/ሮ ብርሃኑ ጸጋይ፡ ተኸሳሲ ኣቶ 
ፍስሃየ በላኡ ዑቕባማርያም፡ ናይ ሓዳር 
ክሲ ቀሪቡልካ ስለዘሎ፡ ን3/10/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

ወ/ሮ ጸጋ ሃብተሚካኤል፡ ብዓል ቤተይ 
ገብረገርግሽ ሓድጉ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 8 ደቅና 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን2/10/24 
ኣብ ቤ/ፍ ይቕረብ።

ሄኖክ ዑቕባገብርኤል ምባል ተሪፉ፡ ሄኖክ 
ፈረደ ገብረዝጊ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን3/10/24 
ኣብ ቤ/ፍ ይቕረብ።

1ይ ቤት-ፍርዲ ሰገነይቲ

ከሳሲት ወ/ሮ ትርሓስ ፍስሃየ 
ዑቕባገብርኤል፡ ተኸሳሲ ሓጐስ ኣርኣያ 
ትኩእ፡ ናይ ሓዳር ክሲ ቀሪቡልካ ስለዘሎ፡ 
ን8/10/24 ኣብ ቤ/ፍ ቅረብ።

1ይ ቤት-ፍርዲ ዓዲ ቐይሕ

ወ/ሮ ፋጥማ  ሱለማን ኢብራሂም፡ 
ብዓል ቤተይ ኢድሪስ ሳልሕ ማሕሙድ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 7 ደቀይ ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን14/9/24 ኣብ ቤ/ፍ 
ይቕረብ።

ወ/ሮ ራድያ ኢብራሂም ኣሕመድ፡ 
ወደይ ናስር መሓመድሳልሕ ኢብራሂም 
ስለዝጠፈአ፡ እንተሎ ብኣካል ክቐርበኒ፡ 
እንተዘይሃልዩ ድማ ጥፉእ ተባሂሉ 
ክውሰነለይ ስለዝበለት፣ ዝቃወም እንተሎ፡ 
ን23/9/24 ኣብ ቤ/ፍ ይቕረብ።

1ይ ቤት-ፍርድ ማይ ምነ

ወ/ሮ ኣብርሀት ክፍላይ ወልደሚካኤል፡ 
ብዓል ቤተይ የዕብዮ ሃይለ ገብረማርያም 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 8 ደቅና ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን1/10/24 ኣብ ቤ/ፍ 
ይቕረብ።

1ይ ቤት-ፍርዲ ጊንዳዕ

ዮኤል ጌታሁን፡ ወላዲተይ ሙሉ ሃብተ 
ወልደሰንበት ምባል ተሪፉ፡ ሙጉነሽ ሃብተ 
ወልደሰንበት ተባሂሉ ይተኣረመለይ 
ስለዝበለ፣ ዝቃወም እንተሎ፡ ን24/10/24 
ኣብ ቤ/ፍ ይቕረብ።

1ይ ቤት-ፍርዲ ባጽዕ

ወ/ሮ ደሃብ ማዕሩፍ ካሕሳይ፡ ኣደይ ወ/ሮ 
በየና ጎይትኦም ውብ ስለዝዓረፈት፡ ኣነ ምስ 
1ሓወይ ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን2/10/24 
ኣብ ቤ/ፍ ይቕረብ።

ወ/ሮ ደሃብ ማዕሩፍ ካሕሳይ፡ ሓትነይ ወ/ሮ 
ኣለምጸሃይ ጎይትኦም ውብ ስለዝዓረፈት፡ 
ኣነ ወራሲት ምዃነይ ይረጋገጸለይ 
ስለዝበለት፣ ዝቃወም እንተሎ፡ ን2/10/24 
ኣብ ቤ/ፍ ይቕረብ።

1ይ ቤት-ፍርዲ ዞባ ዓንሰባ 
ከረን

ወ/ሮ እዝግኣምን ዓንደብርሃን ተስፋገርጊሽ፡ 
ብዓል ቤተይ ፍጹም ተስፋሚካኤል 
ወልደጼን ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 8 ደቅና 
ድማ ወረስቲ ምዃኖም ይረጋገጸሎም 

ስለዝበለት፣ ዝቃወም እንተሎ፡ ን26/7/24 
ኣብ ቤ/ፍ ይቕረብ።

1ይ ቤት-ፍርዲ ሓልሓለ

ዮስፍ መሓመድ ዓፋ ምባል ተሪፉ፡ 
መሓመድ ጅምዕ እድሪስ መሓመድ 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን7/10/24 ኣብ ቤ/ፍ ይቕረብ።

1ይ ቤት-ፍርዲ ባረንቱ

ለተንስኤ ገብረኣብ ገ/ኣብሄር፡ ኣደይ 
ዑቕባማርያም ባይረ ብርሃነ ስለዝዓረፈት፡ 
ኣነ ምስ 2 ኣሕዋተይ ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን9/8/24 ኣብ ቤ/ፍ ይቕረብ።

1ይ ቤት-ፍርዲ ተሰነይ

ያፌት ተስፋጊርግስ ወልደትንሳኤ 
ምባል ተሪፉ፡ ያፌት ርእሶም ሓየሎም 
ተባሂሉ ይተኣረመለይ ስለዝበለት፣ 
ዝቃወም እንተሎ፡ ን30/7/24 ኣብ ቤ/ፍ 
ይቕረብ።

ኣማራ ሓሚደ ሳልሕን ኣሚራ ሓሚደ 
ሳልሕ ምባል ተሪፉ፡ ዓምራ ሓምደ 
ሳልሕ ተባሂሉ ይተኣረመለይ ስለዝበለት፣ 
ዝቃወም እንተሎ፡ ን30/7/24 ኣብ ቤ/ፍ 
ይቕረብ።

መሓመድ ኣድም እስማዒል ምባል 
ተሪፉ፡ መሓመድ ኣድም እስማዒል 
ሓምድ ተባሂሉ ይተኣረመለይ ስለዝበለት፣ 
ዝቃወም እንተሎ፡ ን30/7/24 ኣብ ቤ/ፍ 
ይቕረብ።
 

ሰናይት ተስፋጊዮጊስ ኪዳነ፡ ወደይ 
ሳሚኤል እስቲፋኖስ ተኽለ ስለዝተሰወአ፡ 
ኣነ ምስ ወላዲኡ እስቲፋኖስ ተኽለ ሃይለ 
ወረስቲ ምዃንና ይረጋገጸልና ስለዝበሉ፣ 
ዝቃወም እንተሎ፡ ን30/7/24 ኣብ ቤ/ፍ 
ይቕረብ።

ሓጂ መሓመድ ዓቡዱራሕማን ምባል 
ተሪፉ፡ ሓጅ መሓመድ ዓቡዱራሕማን 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን30/7/24 ኣብ ቤ/ፍ ይቕረብ።

ጣርቅ መሓመድ ኣሕመድ ምባል ተሪፉ፡
ጣርቅ ኣሕመድ መሓመድ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን19/8/24 ኣብ ቤ/ፍ ይቕረብ።

1ይ ቤት-ፍርዲ ጎልጅ

መሓመድ ስራጅ ሳልሕ ምባል ተሪፉ፡
መሓመድዓሊ ስራጅ ሳልሕ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን9/8/24 ኣብ ቤ/ፍ ይቕረብ።

ዮርሳሌም ተወልደብርሃን ገብረእየሱስ 
ምባል ተሪፉ፡ ዮርሳሌም ወሉድ 
ገብረእየሱስ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን1/8/24 
ኣብ ቤ/ፍ ይቕረብ።

1ይ ቤት-ፍርዲ ዓሰብ

ሄለን ዮሃንስ፡ ብዓል-ቤተይ ደጎል ግርማይ 
ስለዝጠፈአ፡ እንተሎ ብኣካል ክቐርበኒ፡ 
እንተዘይሃልዩ ድማ ጥፉእ ተባሂሉ 
ክውሰነለይ ስለዝበለት፣ ዝቃወም እንተሎ፡ 
ን23/9/24 ኣብ ቤ/ፍ ይቕረብ።

ንኻልኣይ ግዜ ዝወጽአ ምልክታ ጨረታ

ኮለጅ ሕክምናን ስነ-ፍልጠት ጥዕናን ኦሮታ፡ ንሓደ ዓመት ዝጸንሕ ውዕል ጽገና 
ናይ ፎቶ-ኮፕየርን ፕሪንተርን ከቕርቡ ዝኽእሉ ኣወዳዲሩ ክጽግን ስለዝደለየ፡ 
ግዱሳት ተወዳደርቲ ነዚ ዝስዕብ ረቛሕታት ዘማልኡ ሕጋውያን ነጋዶ ክጫረቱ 
ይዕድም፦

1.ናይ 2019 ዝተሓደሰ ፍቓድ ንግድን ናይ 2023 ግብሪ ከም ዝኸፈሉ 
መረጋገጺ ካብ ኣታዊ ውሽጢ ሃገርን ወረቐት መንነት ቅዳሕን የቕርብ።
2.ተጫረትቲ ዘይምለስ 50.00 (ሓምሳ) ናቕፋ ብምኽፋል ሰነድ ጨረታ 
ይወስዱ።
3.ምልክታ ጨረታ ካብ ዝወጻሉ ዕለት ጀሚሩ፡ ሳንዱቕ ጨረታ ክሳብ ዕለት 
01/08/2024 ሰዓት 10፡00 ቅ.ቀ ክፉት ኮይኑ፡ ተጫረትቲ ወይ ሕጋውያን 
ወከልቶም ኣብ ዝተረኸቡሉ ኣብ ቤት ጽሕፈት ምምሕዳር ኮለጅ ሕክምናን 
ስነ-ፍልጠት ጥዕናን ኦሮታ ዕለት 01/08/2024 ሰዓት 10፡00 ቅ.ቀ ብግልጺ 
ይኽፈት።
4.መኽበሪ ጨረታ 20,000.00 (ዒስራ ሽሕ) ናቕፋ C.P.O የትሕዝ።
5.ዝርዝር መግለጽን ሓበሬታን ካብ ቤት ጽሕፈት ምምሕዳርን ፋይናንስን ኮለጅ 
ሕክምናን ስነ-ፍልጠት ጥዕናን ኦሮታ ክፍሊ ዕድጊ ምውካስ ይከኣል። መወከሲ 
ቁ.ቴሌፎን 163834/163467
6.ቤት ጽሕፈት ዝሓሸ ኣማራጺ እንተረኺቡ፡ ጨረታ ናይ ምስራዝ መሰሉ 
ዝተሓለወ እዩ።

ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

VACANCY ANNOUNCEMENT

Bisha Mining Share Company is inviting applicants for the following 
position for Bisha site project.
1. Position: HME Mechanic

Department: Mining 
Number required: Five (05)

 Primary Purpose
•	 Responsible for both planned and unplanned Maintenance work on shift – by- 

basis safely and effectively. The mechanic will perform Maintenance activities 
safely and effectively to deliver results that meet quality standard and company 
expectations. Training and mentoring of national artisans.

Main Functions
•	 Maintenance and repair on mobile machinery
•	 Job planning and monitoring
•	 Training and development of subordinates
•	 Health, Safety and Environment
•	 Additional Duties

UNIQUE REQUIREMENTS / OTHER INFORMATION
•	 Candidate must be physically & medically fit. 
Qualifications: Knowledge and Experience
o Trade Certificate o 5 years’ working experience in Mining 

Equipment Maintenance
o Experience with Chinese OEM’s highly 

desirable.
o International experience is desirable 

particularly in Africa.
Technical Skills Behavioral Skills
•	 Computer Literacy.
•	 MS Office – Intermediate, Excel 

– Advanced
•	 Driving License.
•	 Be able to utilize OEM technical 

tools.
•	 Plan, organize, and execution.
•	 Risk management and 

assessment.
•	 Analytical and Problem solving.

•	 Good communication skills and teamwork
•	 Ability to work in multi-disciplinary 

environment.
•	 Ability to conduct maintenance matters 

to various levels.
•	 Interpersonal skills.
•	 Ability to work under pressure and 

achieve project milestones.
•	 Good leadership skills.

General Information and other requirements:
•	 Place of Work:                Bisha.
•	 Salary:                               As per Company 

salary scale.
•	 Type of Contract:             Indefinite

Additional requirement for Nationals: 
•	 Having fulfilled his/her National Service 

obligation and provide evidence of release 
paper from the Ministry of Defense. 

•	 Present clearance paper from current/last 
employer.

•	 Testimonial documents to be attached (CV, 
work experience credentials, a copy of your 
National Identity Card etc.).

•	 Only shortlisted applicants will be 
considered as potential candidates for an 
interview.

•	 Application documents will not be returned 
to sender.

•	 All applications should be sent through the 
post office.

•	 Deadline for application: 10 days from the 
day of publication in the Newspaper.

Address:  Please mail your applications to:-
                     Bisha Mining Share Company, 
                     P. O. Box 4276 Asmara, Eritrea
Note to Eritrean applicants:  
                  Please send a copy of your application to:
                   1.   Aliens Employment permits Affairs,
                         P. O. Box 7940 
                         Asmara, Eritrea.
                   2.    Mineral Resources Management 
                          P. O. Box 272
                          Asmara, Eritrea

1ይ ቤት-ፍርዲ መንደፈራ

ብፍ/በ/መሰል ወረ/ነፍ በየነ ገብሪሂወት 
1.ሳባ በየነ 2.ተሻለ በየነ ወኪል ኣቶ ተሻለ 
በየነ፡ ብፍ/በ/ዕዳ ዝኾንኩም 1.ብርኽቲ 
በየነ 2.ጽገ በየነ 3.ለምለም በየነ 4.ረዘነ በየነ 
5.ሙሉጌታ በየነ 6.ሰለማዊት በየነ ናይ /
ነፍ/በየነ ገብርሂወት ዝምልከት ምክፍፋል 
ንብረት ብኣፈጻጻም ይረአ ስለዘሎ፡ ብኣካል 
ወይ ብሕጋዊ ወኪል ን18/9/24 ኣብ ቤ/ፍ 
ቅረቡ። እንተዘይቀሪብኩም፡ ጉዳይኩም 

 ሃገረ ኤርትራ 

 ሚኒስትሪመጐዓዝያን መራኸቢታትን 

በዓል መዚ ሲቪል ኣቭየሽን 

Ministry of Transport & Communications Civil Aviation Authority   
_________________________________________________________________________________________________________________________________________________________________________________________________________________________________ 

                            ምልክታ 
 

        ንኩሎም ገያሾ መገዲ ኣየር ኢትዮጵያ 
 

ከም ዝፍለጥ፡ መገዲ ኣየር ኢትዮጵያ ኣብ ልዕሊ ካብን/ናብን ኤርትራ ዝንቀሳቐሱ ገያሾ፡ 
ከውርዶ ዝጸንሐን ዘሎን ዘይንቡር ንግዳዊ ንጥፈታት ብሓፈሻ፡ ብፍላይ ድማ ስልዒት ዘይፍትሓውን 
ዘይርትዓውን ናህሪ ዋጋታት፡ ምስራቕ፡ ምዕናው፡ ምጥፋእ፡ ክቱር ምድንጓያት ባልጃታት ገያሾን ካልእን፡ 
ኣብ ግምት ብምእታው፡ መገዲ ኣየር ኢትዮጵያ ጉድለታቱ ኪእርምን ንግዳያት ካሕሳ ኪኸፍልን፡ 
ብወገን በዓል መዚ ሲቭል ኣቭየሽን ዝቐረበሉ ሕቶ ዕሽሽ ብምባሉ፡ መገዲ ኣየር ኢትዮጵያ፡ ካብ ዕለት 
30 መስከረም 2024 ጀሚሩ ካብን/ናብን ኤርትራ ከካይዶ ዝጸንሐ በረራታት ኪቋረጽ ተወሲኑ ኣሎ። 

 

ስለዝኾነ፡ ኩሉኹም ገያሾ መገዲ ኣየር ኢትዮጵያ፡ ጉዕዞኹም ከይሰናኸል ምእንቲ ፡ ብእዋኑ 
ኣማራጺታት ከተናድዩ ንመክር። 

 
 

                           በዓል መዚ ሲቭል ኣቭየሽን ኤርትራ 
                          ኣስመራ  

 

 

ኣብ ኣስመራ ምምሕዳር ኣኽርያ ዚፕ 1A167 ፕሎት 4S ፓርሰል 
Q ዝርከብ መንበሪ ገዛ ብስም ሸቃ ሃብተ ተስፋሚካኤል ሚኪኤላይ፡ 
ኣብ ኮምሽን ኣባይቲ ብቁ. ምስክርነት ወረቐት 108581 ብመወከሲ 
ቁጽሪ 110260 ዝተመዝገበ ገዛ፡ ኦርጅናል ሊብሬቶ ስለዝጠፋኣኒ፡ 
ዝረኸበ ወይ ብዕዳ ሒዘዮ ኣለኹ ዝብል እንተሎ፡ ብቑጽሪ ቴሌፎን  
07205301 ወይ 07133100 ይሓብረኒ። እንተዘየሎ፡ ድሕሪ 30 
መዓልቲ ካብ ዝምልከቶ ቤት ጽሕፈት ዳግማይ ክወሃበኒ ክሓትት 
ምዃነይ እሕብር።

ወኪል ብርክቲ ግርማይ ተስፋሚካኤል

ብስም ቅድሳን ኣርኣያ ኪዳነ (ሞግዚት) ዝተመዝገበ ብፍ.ቁ.ፍ.ዋኒን ASL00001272 
ዝኾነ፡ ኣብ ዞባ ማእከል ንዞባ ማ/ከተማ ጎደና መንደፈራ ቁጽሪ ገዛ 10 ዝርከብ 
ናይ ቤት መስተ ትካለይ ንወ/ሮ ግደይ ገብረእግዚኣቤሄር ገብረስላሴ ኣድራሻ ዞባ 
ማእከል ን/ዞባ ገጀረት ጎደና ረሓይታ ቁ. ገዛ 14 ካብ ዕለት 01/07/24 ክሳብ ዕለት 
30/6/26 ኣካርየዮ ስለዘለኹ፡ ዝቃወም ምስ ዝህሉ፡ እዚ ምልክታ እዚ ካብ ዝወጸሉ 
ዕለት ኣብ ውሽጢ 30 መዓልቲ፡ ስልጣን ንዘለዎ ቤት ፍርዲ ተቓውሞኡ የቕርብ። 
እንተዘይ ኮይኑ ዝቃወም ኣካል ከምዘየለ ተቖጺሩ፡ እቲ ናይ ክራይ ውዕል ሕጋዊ 
ምዝገባ ከም ዝፍጸመሉ አፍልጥ። 

ቅድሳን ኣርኣያ ኪዳነ

ኣብዘየለኹምሉ ክረአ ምዃኑ ነፍልጥ።

1ይ ደረጃ ቤት-ፍርዲ ደቀምሓረ

ሂወት ገብረግዚኣብሄር፡ ኣቦይ ቀሺ 
ገብረግዚኣብሄር ስለዝዓረፈ፡ ንኣደይ 
ወ/ሮ ብርኽቲ ቀሺ ገብረመድህን ናይ 
መጻምድቲ መሰላ ይተሓለወላ፡ ኣነ ድማ 
ወራሲት ምዃነይ ይረጋገጸለይ ስለዝበለት፣ 
ዝቃወም እንተሎ፡ን 2/10/24 ኣብ ቤ/ፍ 
ይቕረብ።

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ካብ ክብረ-ወሰናት ዙር ፈረንሳ

ዙር ፈረንሳ 2024፡ ሰንበት 21 ሓምለ 
ብዓወት ስሎቬንያዊ ተቐዳዳማይ ታደይ 
ፖካቻ ምዝዛሙ ይዝከር።
  እዚ ዝዓበየ ናይ ቅድድም ብሽክለታ 

ውድድር፡ ካብታ ዝፈለመላ ግዜ ጀሚሩ 
ብርክት ዝበሉ ክብረ-ወሰናት ኣጽሒፉ እዩ። 
ሎሚ ዓመት’ውን ብተመሳሳሊ። 
  ገለ ካብቶም ኣቐዲሞም ዝተመዝገቡ 

ክብረ-ወሰናት
  እቲ ዝጸበበ ፍልልይ ናይ ግዜ ዝተራእየላ 

ዓወት ናይዚ ውድድር፡ ኣብ 1989 
ዝተኻየደ ጆርጅ ለሞንድ ብሸሞንተ ካልኢት 
ዝተዓወተሉ’ያ። ለሞንድ፡ ናብ ናይ መወዳእታ 
መድረኽ ክኣቱ እንከሎ፡ ካብቲ ክልተ ግዜ 
ዕዉት ናይ ግዜ ዝነበረ ላውረንቲ ፊግኖን፡ 
ብ50 ካልኢት ድሒሩ ነይሩ። እንተኾነ፡ ኣብታ 
መዛዘሚት መድረኽ ለሞንድ፡ ብሸሞንተ 
ካልኢት በሊጹ ተዓዊቱላ። 
  ብመንጽሩ፡ እቲ ዝገፍሐ ናይ ግዜ ፍልልይ 

ዝተራእየላ ዓመት፡ ናይ 1903 ውድድር እያ። 
ነዛ ፋልመይቲ ዓመት፡ ማሪስ ጋሪን ዝተባህለ 
ተቐዳዳማይ፡ ንድሕረኡ ዝወደአ ብ2 ሰዓት፡ 
49 ደቒቕን 45 ካልኢትን ፍልልይ በሊጹ 
ተዓዊቱላ። 
  ኣብ 1919፡ ኣብቲ ብጫ ማልያ 

ዝተኣታተወሉ ዓመት፡ ዓሰርተ ተቐዳደምቲ 
ጥራይ እዮም ውድድር ክዛዝምዎ ክኢሎም። 
እዚ ከኣ፡ ብሰንኪ ኣብ ቀዳማይ ኲናት ዓለም 
ዝወረደ ዕንወት፡ መወዳዳሪ ጽርግያታት 
ስለዝተበላሸወ እዩ። ዕዉት ናይቲ ውድድር 
ፊርሚን ላምቦት ነይሩ።
  ዙር ፈረንሳ፡ ኣብ ታሪኹ ኣብ ክልተ 

ዓመታት፡ ክሳብ መዛዘሚ መድረኽ ብጫ 
ማልያ ከይለበሱ ክዕወቱ ዝኸኣሉ ተቐዳደምቲ 
ርእዩ። ኣብ 1947 ጂን ሮቢክ፡ ኣብታ ኣብ 
ከተማ ፓሪስ ንእትዛዘም ዝነበረትን 257 

ኪሎሜተር ዝሸፈነትን ውድድር፡ ተነጺፉሉ 
ዝነበረ ናይ ሰለስተ ደቓይቕ ፍልልይ ኣሕውዩ 
እዩ ተዓዊቱላ። ሆላንዳዊ ጃን ጃንሰን ድማ፡ 
ብናይ ግዜ ውድድር ብእትዛዘም ዝነበረት 
ናይ 1968 ውድድር፡ ግዜ ከሲቡ ወናኒ ብጫ 
ማልያ ክኸውን በቒዑ።
  ኣብ ታሪኽ እዚ ውድድር፡ ኣብ ኣርባዕተ 

ዓመታት ማለት ኣርባዕተ ተቐዳደምቲ፡ 
ንብጫ ማልያ ኣብ ቀዳመይቲ መድረኽ ምስ 
ተረከቡዋ ክሳብ ምዝዛም ዓቂቦም ተዓዊቶምላ። 
ኣብ 1903፡ ማውሪስ ጋሪስን፡ ኦታቭዮ ቦቴቻ 
ኣብ 1924፡ ኒኮሎ ፍራንትዝ ኣብ 1928፡ 
ከምኡ’ውን ሮማይን ማይስ ኣብ 1935 
እዮም። 
  ብዘይካ’ዚ፡ ሓሙሽተ ተቐዳደምቲ፡ ኣብ 

ናይ መወዳእታ ውድድሮም ወነንቲ ብጫ 

ማልያ ኮይኖም ተፋንዮም። ንሳቶም ከኣ፡ ረኔ 
ፖተር፡ ሮጀር ላፒቤ፡ ሲልቨር ማይስ፡ ፋውስቶ 
ኮፕን ብራድሊ ዊንግስን እዮም። 
  ፈረንሳዊ ሲልቫን ቻቫነል፡ ኣብ 18 

ውድድራት ዙር ፈረንሳ ብምስታፉ ክብረ-
ወሰን ሒዙ ይርከብ። ኣብ 369 መድረኻት 
ናይዚ ደርማስ ውድድር ብምስታፉ’ውን 
ድርብ ክብረ-ወሰን ክሕዝ በቒዑ ኣሎ። 
  ብዘይካ ሎሚ ዓመት፡ ዓመት መጸ 

መዛዘሚ መድረኽ ዝካየደላ ከተማ ፓሪስ፡ 146 
መድረኻት ናይዚ ውድድር ብምእንጋድ 
ክብረ-ወሰን ሒዛ ዘላ ከተማ’ያ።
  ኣብ ታሪኽ እዚ ውድድር፡ ዕዉት 

መጥቃዕቲ ዝገበረ ተቐዳዳማይ ኣልበርቶ 
ቦርሎን እዩ። ንሱ፡ ኣብ ናይ 1947 ውድድር 
ን253 ኪሎሜተር በይኑ ንዓባይ ጉጅለ ብ16 

ደቕቕን 30 ካልኢትን ፈልዩዋ ብምእታው 
ተዓዊቱ። ይኹን እምበር፡ ኣብ ታሪኽ እዚ 
ውድድር፡ እቲ ዝገፍሐ ናይ ግዜ ፍልልይ 
ዝተመዝገበሉ ዓመት ኣብ 1976 እዩ። ሆዜ 
ልዊስ ቬኾ ዝተባህለ ተቐዳዳማይ፡ ንዓባይ 
ጉጅለ ብ22 ደቕቕን 50 ካልኢትን ፍልልይ 
እዩ ተዓዊቱ ነይሩ።
  ኣብ ሓደ ውድድር ዙር ፈረንሳ፡ እቲ 

ዝበዝሐ ናይ መድረኽ ዓወት ዘመዝገበ 
ቤልጁማዊ ኤዲ መርክስ ኮይኑ፡ ክልተ ግዜ 
ሸሸሞንተ ናይ መድረኽ ዓወታት ኣመዝጊቡ። 
ፈረንሳዊ ቻርለስ ፔሊሴርን ቤልጁማዊ ፍረዲ 
መርተንስን ድማ፡ ነፍሲ ወከፎም ሓሓደ ግዜ 
በጺሖሞ።
  ገለ ካብ ናይ ሎሚ ዓመት ክብረ-ወሰናት
  ኣብዚ ዝሓለፈ ሰንበት ዝተዛዘመ ውድድር፡ 

ቀዳመይቲ ክብረ-ወሰን ኮይና ዝተጻሕፈት ናይ 
ኤርትራዊ ተቐዳዳማይ ቤልጁማዊት ክለብ 
ኢንተርማርሸ ቢንያም ግርማይ እያ። ቢንያም፡ 
ኣብ ሳልሰይቲ መድረኽ ድሕሪ ምዕዋቱ፡ “ናይ 
ፈለማ ጸሊም ኣፍሪቃዊ ዕዉት መድረኽ ዙር 
ፈረንሳ” ብምዃኑ ታሪኽ ሰሪሑ። 

  ብዘይካ’ዚ፡ ቢንያም፡ ኣብ ሓሙሸይቲ 
መድረኽ ቀጠልያ ማልያ ድሕሪ ምልባሱ 
ክሳብ መወዳእታ ሒዝዋ ብምውዳኡ፡ “ናይ 
መጀመሪያ ኣፍሪቃዊ ቀጠልያ ማልያ ዝለበሰን 
ሒዝዋ ዝወደአን” ኮይኑ። ቢንያም፡ ሰለስተ 
ናይ መድረኽ ዓወታት ምምዝጋቡ ይዝከር። 
  ኣብታ ቢንያም ቀዳመይቲ ናይ መድረኽ 

ዓወት ዘመዝገበላ ዕለት፡ ሪቻርድ ካራፓዝ 
እውን፡ “ናይ ፈለማ ኤኳዶራዊ ብጫ ማልያ 
ዝለበሰ” ኮይኑ እዩ። እዚ ወዲ 31 ዓመት 
ተቐዳዳማይ ክለብ ኤ.ኤፍ ኢዲኬሽን፡ ንመበል 
17 መድረኽ ድሕሪ ምዕዋቱ ከኣ፡ “ናይ 
ፈለማ ኤኳዶራዊ ተቐዳዳማይ ኣብ ዙር 
ፈረንሳ መድረኽ ዝተዓወተ” ተባሂሉ። 
ካራፓዝ፡ ንማልያ ኣንበሳ ዓቐብ ዝተዓወተላ 
ቀዳማይ ኤኳዶራዊ እውን እዩ። 
  ናብዚ ውድድር ቅድሚ ምእታዉ 34 ናይ 

መድረኽ ዓወታት ዝነበሮ እንግሊዛዊ ኣባል 
ጋንታ ኣስታና ማርክ ካቨንዲሽ፡ ንሓሙሸይቲ 
መድረኽ ብሽኳ ከምዝተዓወተላ ይዝከር። በዚ 
ከኣ፡ ብ35 ናይ መድረኽ ዓወታት፡ “ኣብ ዙር 
ፈረንሳ እቲ ዝበዝሐ ናይ መድረኽ ዓወት 
ዝተጐናጸፈ ተቐዳዳማይ” ክኸውን በቒዑ 
እዩ። 
  ኣቐዲሙ ኣብዛ ዓመት ንጂሮ ዲ 

ኢጣልያ ዝተዓወተሉ ታደይ ፖካቻ፡ ነዚ 
ውድድር ድሕሪ ምዕዋቱ፡ “ድሕሪ 1998፡ 
ናይ መጀመሪያ ተቐዳዳማይ ኣብ ሓደ 
ዓመት ንጂሮ ዲ ኢጣልያን ዙር ፈረንሳን 
ዝተዓወተሎም” ተባሂሉ። ቅድሚ 26 
ዓመታት ንመወዳእታ ግዜ ኢጣልያዊ ማርኮ 
ፓንታኒ እዩ፡ ንኽልተኦም ናይ ግራንድ ቱር 
መድረኻት ተዓዊቱሎም ነይሩ። ብሓፈሻ፡ 
ሸውዓተ ተቐዳደምቲ ተመሳሳሊ ታሪኽ 
ሰሪሖም እዮም።
  ብዘይካ’ዚ ፖካቻ፡ ናይ መጀመሪያ 

ተቐዳዳማይ ሽዱሽተ ናይ መድረኽ ዓወታት 
ኣመዝጊቡ፡ ብጫ ማልያ ዝተዓወተላ ክኸውን 
ክኢሉ - ድሕሪ ፈረንሳዊ በርናርድ ሂናኡልት 
ኣብ 1976 ዝሰርሖ ታሪኽ። እዚ ስሎቬንያዊ፡ 
እቲ ዝነኣሰ ተቐዳዳማይ ሰለስተ ግዜ ንዙር 
ፈረንሳ ዝተዓወተሉ’ውን ኮይኑ ኣሎ - ኣብ 
መበል 25 ዓመቱ።

ሊቨርፑል፡ ንታኬፉሳ ኩቦ ንምፍራም ኣብ ድርኵዂት በጺሓ
ከም መግለጺ ዝተፈላለያ ምንጪታት፡ 

ሊቨርፑል ንጃፓናዊ ናይ ክንፊ ኣጥቃዓይ 
ሪያል ሶሴዳድ ታኬፉሳ ኩቦ፡ ናብ መሳርዓ 
ንምጽምባር ተቓሪባ ከምዘላ ተገሊጹ። 
ሊቨርፑል፡ ናይ ነዊሕ እዋን መተካእታ 
ግብጻዊ ኣጥቃዓያ ሞሓመድ ሳላሕ ዝኾና፡ 
ብየማናይ ክንፊ ዝጻወት ኣጥቃዓይ ንምዕዳግ 
ኣብ ዕዳጋታት ሃሰስ ክትብል ድሕሪ ምጽናሕ፡ 
ጃፓናዊ ኩቦ ልክዓዊ መተካእታኡ ዝብል 
እምነት ኣሕዲራ ዝጀመረቶ መስርሕ፡ ኣብ 
መፈጸምታኡ ከተብጽሖ ኣብ ጫፍ በጺሓ 
ከምዘላ፡ ጃፓናዊት ማዕከን ዜና ስፖኒቺ 
ገሊጻ። እዛ ማዕከን ዜና፡ ሊቨርፑል ንፌርማ 
ኩቦ ንምርካብ ዘቕረበቶ 55 ሚልዮን 
ፓውንድ፡ ብጋንታኡ ሪያል ሶሴዳድ 
ተቐባልነት ድሕሪ ምርካቡ፡ ነቲ መስርሕ 
ዕድጊ ተፈጻሚ ንምግባር ኣብ ናይ መወዳእታ 
መድረኹ ኣብጺሓቶ ከምዘላ ገሊጻ። ታኬፉሳ 

ኩቦ ኣብ 2022 እዩ ብ5.5 ሚልዮን ፓውንድ 
ካብ ሪያል ማድሪድ ናብ ሪያል ሶሴዳድ 

ተሰጋጊሩ። ሪያል ማድሪድ፡ ነዚ ተጻዋታይ 
ንሪያል ሶሴዳድ  ክትሸጠላ እንከላ፡ ካብ 
ዳግማይ ሽያጡ 50 ሚእታዊት ክትቅበል 
ኣፈሪማ’ያ ኣፋንያታ ነይራ። በዚ መሰረት፡ 
ሶሴዳድ ካብ ሽያጥ ኩቦ ካብ እትረኽቦ 55 

ሚልዮን ፓውንድ፡ እቲ 27.5 ሚልዮን 
ፓውንድ ናብ ሪያል ማድሪድ የሕሊፋ ክትህቦ 

እያ። 22 ዓመቱ ረጊጹ 
ዝርከብ ታኬፉሳ ኩባ፡ 
ንሪያላ ሶሴዳድ ኣብ 
85 ግጥማት ክውክላ 
እንከሎ፡ ኣብዚ ጉዕዞ 
እዚ ድማ፡ 14 ቀረባት 
ዝርከቦ 16 ሸቶታት 
ኣበርኪቱላ። ብኩቦ 
ክትካእ ዝሕሰብ ዘሎ 
ሳላሕ፡ ኣብ ኣንፊልድ 
ዘጽንሖ ናይ 12 ኣዋርሕ 

ውዕል ተሪፉዎ ኣብ ዘለወሉ እዋን፡ ዝቕጽል 
ዓመት ውዕሉ ዛዚሙ እንተዘይኮይኑ፡ 
ኣብዛ ከረምቲ ካብ ኣንፊልድ ናይ ምውጻእ 
ድሌት ከምዘይብሉ፡ ምስቲ ግብጻዊ ቅርበት 
ዘለዎም ወገናት የረድኡ።

‘’ደ ብሩይነ ኣይወጽእን’ዩ’’ ፐፕ ጓርድዮላ
ኣሰልጣኒ ማንቸስተር ሲቲ ፐፕ ጓርድዮላ፡ 

ኣርሓ ማእከል ሜዳ ኬቨን ደ ብሩይነ ናብ 
ጋንታታት ስዑዲ ዓረብ ክኸይድ እዩ ንዝብል 
ዜና፡ ካብ ሓቂ ዝረሓቐ ምዃኑ ብምግላጽ፡ 
እቲ ቤልጁማዊ ኣከፋፋሊ ኣብታ ጋንታ 
ክጸንሕ ምዃኑ ብርእሰ ተኣማንነት ገሊጹ። 
ኣብ ዝሓለፉ መዓልታት ስሙ ብተደጋጋሚ 
ምስ ክለባት ስዑዲ ዓረብ ክተሓሓዝ ዝጸንሐ 

ደ ብሩይነ፡ ኣብ ኢትሓድ ናይ ሓደ ዓመት 
ውዕል ተሪፍዎ ከምዘሎ ዝፍለጥ ኮይኑ፡ 
ዝሓለፈ ወርሒ ግና፡ ኣብ ሊግ ስዑዲ ዓረብ 
ብዝሕፈስ ዘሎ ገንዘብ፡ ንመጻኢኡ ዳግማይ 
ግምት ክገብረሉ ከምዝግደድ ገሊጹ ምንባሩ 
ዝዝከር እዩ። ናይ ቅድመ ውድድራት 

ልምምዳቱ ንምጅማር ኣብ ምሽብሻብ ዝርከብ 
ጓርድዮላ፡ ንኹነታት ደ ብሩይነ ኣመልኪቱ 
ኣብ ዝሃቦ መግለጺ፡ “ኬቨን ኣይወጽእን እዩ። 
ሓደ ተጻዋታይ ካብ ጋንታና እንተወጺኡ፡ 
ብዛዕባ’ዚ ክንዛረብ ኢና። ብርግጽ ድማ 
ክሳብ ናይ መወዳእታ መዓልቲ መስኮት 
ምስግጋር ዕድላት ኣለና። ሓደስቲ ተጻወትቲ 
ከም ኣማራጺ ኣይነጽግን እየ። እንተኾነ ሓደ 

ዓይነት ጋንታ ናይ ምህላውና ካብ 85፡ 90 
ወይ 95 ሚእታዊት ዕድል ኣሎ ይመስለኒ።” 
ክብል ሓጺር መገልጺ ሂቡ። ማንቸስተር 
ሲቲ ናይ ዝሓለፉ ኣርባዕተ ዓመታት ክብራ 
ንምዕቃብ፡ 18 ነሓሰ ኣንጻር ቸልሲ ፋልማይ 
ናይ ፕሪመር ሊግ ጸወታኣ ከተካይድ እያ።

ኣስቶን ቪላ ን ኦናና ኣፈሪማ
ብኣላይነት ስጳኛዊ ዓላሚ ኡነይ ኤምሬ ካብ 

እትእለ ንደሓር፡ ደረጃ ብደረጃ ካብ ዝዓበያ 
ጋንታታት እንግሊዝ ንምዃን ተቓሪባ ዘላ 
ኣስቶን ቪላ፡ ንቤልጁማዊ ኣከፋፋሊ ኤቨርተን 

ኣማዱ ኦናና፡ ብኣስታት 50 ሚልዮን 
ፓውንድ ኣብ ሕቝፋ ምእታዋ ወግዓዊ 
ገይራ። ብዓወት ሃገራዊት ጋንታ እስጳኛ 
ኣብ ዝተዛዘመ ግጥማት ዋንጫ ኤውሮጳ 
2024፡ ኣብ ኩሎም ጸወታታት ንሃገሩ 
ቤልጅዩም ዝተሰለፈላ ኦናና፡ ብመገዲ 
ኣስቶን ቪላ ረኺብዎ ዘሎ ዕድል፡ ኣብ 
ዝቕጽል ዓመት ኣብቲ ነፍሲ ወከፍ 
ተጻዋታይ ዝብህጎ ግጥማት ሻምፕዮንስ 
ሊግ ኤውሮጳ ናይ ምጽዋት ዕድል 
ረኺቡ ኣሎ። ኣብ 2022፡ 33 ሚልዮን 
ፓውንድ ወጻኢታት ተገይሩሉ ካብ 
ፈረንሳዊት ክለብ ሊዮን ናብ ኤቨርተን 
ዝተጸምበረ ኦናና፡ ብማልያ እታ ናይ 

ከተማ ሊቨርፑል ጋንታ ኣብ ዝተሰለፈሎም 
72 ግጥማት ብስሙ ኣርባዕተ ሸቶታት 
ከመዝግብ ዝኸኣለ፡ ሓደ ካብ ትስፉዋት 
ኣከፋፈልቲ ኤውሮጳ እዩ። ኣስቶን ቪላ 
ዝሓለፈ ወርሒ ሰነ፡ ነቲ ኣብ ዝሓለፈ ዓመተ 
ስፖርት ዝበለጸ ናይ ጸወታ ዘመኑ ዘሕለፈ 
ብራዚላዊ ኣከፋፋሊኣ ጎዱላስ ሉዊስ፡ ብ42 
ሚልዮን ፓውንድ ናብ ጁቬንቱስ ድሕሪ 
ምሻጣ፡ ምዕሩይ መተካእታኡ ዝኾና 
ኣከፋፋሊ ኣብ ምንዳይ ከምዝጸንሐት 
ይሕበር። ኣሰልጣኒ ኣስቶን ቪላ ኡናይ 
ኤምሬ ናብ ካልእ ምዕራፍ ናይ ሞያኡ 
ከበርኾ እምነት ከምዘለዎ ዝገለጸ ኦናና፡ 
ኣብ ሓዳሽ ጋንታኡ ዝርከብ ወዲ ሃገሩ 
ዩሪ ቴሌማንስ፡ ናብ ኣስቶን ቪላ ንኽጽንበር 
ከምዘእመኖ፡ ድሕር’ቲ ናይ ፌርማ ስነ ስርዓት 
ንመራኸቢ ብዙሓን ኣስቶን ቪላ ሓቢሩ።

ኣሚር ዓሊ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ዙር ፈረንሳ 2024፡ ዝለዓለ ገንዘባዊ ሽልማት ዝረኸቡ ተቐዳደምቲዝሓለፈ ሰንበት 21 ሓምለ፡ ዝተፈላለዩ 

ክብረ-ወሰናት ኣጽሒፉ ዝተዛዘመ ዙር ፈረንሳ 
2024፡ ልዕሊ 2.2 ሚልዮን ዩሮ ገንዘባዊ 
ሽልማት ከምዝነበሮ ይግለጽ።
  እቲ ዝለዓለ ሽልማት ዝረኸበ ዕዉት 

ናይ’ዚ ውድድር፡ ታደይ ፖካቻ እዩ። ፖካቻ፡ 
ብጫ ማልያ ብምዕዋቱ ፍርቂ ሚልዮን (500 
ሽሕ ዩሮ) ተሸሊሙ። መድረኽ ዝተዓወተ 
ተቐዳዳማይ 11 ሽሕ ዩሮ ይሽለም ብምዃኑ 
ከኣ፡ ፖካቻ 66 ሽሕ ዩሮ ኣኻዕቢቱ - ሽዱሽተ 
መድረኻት ብምዕዋቱ። ኣብ ነፍሲ ወከፍ 
መድረኽ ንብጫ ማልያ ሒዙ ዝኣተወ 
ተቐዳዳማይ 500 ዩሮ ዝወስድ ብምዃኑ 
ድማ፡ ታደይ ነዛ ማልያ ን18 መድረኻት 
ዓቂቡዋ ብምውድኡ፡ ትሽዓተ ሽሕ ዩሮ 
ተሸሊሙ። 
  በዚ ከኣ፡ ምስቲ ዝረኸቦ ገለ መቝሽሻት 

ብድምር 650 ሽሕ ዩሮ ምሽላሙ ይሕበር። 
እዚ ከኣ፡ ኣብ ሓደ ውድድር ዙር ፈረንሳ ካብ 
ዝረኸቦ ሽልማት እቲ ዝበዝሐ እዩ። 
  እዚ ከምዚ’ሉ እንከሎ፡ ሰለስተ ግዜ ንዙር 

ፈረንሳ ዝተዓወተሉ ዝነኣሰ ተቐዳዳማይ 
ክኸውን ዝኸኣለ ፖካቻ፡ ድሕሪ ውድድር 
ኣብ ኦሎምፒክ ክሳተፍ እኳ መደብ እንተነበሮ፡ 
ኣዝዩ ብምድካሙ ካብቲ ውድድር ኣንሳሒቡ 
ምህላዉ ሓቢሩ። ስሎቬንያ ከኣ፡ ንቦታኡ 
ብደመን ኖቫክ ተኪኣቶ ኣላ።
  ካልኣይ ዝለዓለ ገንዘባዊ ሽልማት ዝረኸበ 

ተቐዳዳማይ፡ ኣብ ብጫ ማልያ ካልኣይ 
ዝወጸ ዮናስ ቪንገጋርድ እዩ። ናይ ዝሓለፉ 

ክልተ ዓመታት ዕዉት ናይ’ዚ 
ውድድር ዝነበረ ቪንገጋርድ፡ ካልኣይ 
ብምውጽኡ 200 ሽሕ ዩሮ ወሲዱ። 
ምስቲ ንመበል 11 መድረኽ 
ብምዕዋቱ ዝረኸበን 11 ሽሕ ዩሮን 
ገለ መቑሽሻትን፡ ኣስታት 250 ሽሕ 
ዩሮ ተሸሊሙ።
  ንፋልማይ ግዜኡ ኣብዚ ውድድር 

ዝተሳተፈ ረምኮ ኢቨነፖል፡ ሳልሳይ 
ዝለዓለ ተሸላሚ እዩ። ረምኮ፡ ንጻዕዳ 
ናይ መንእሰያት ማልያ ብምዕዋቱ 
20 ሽሕ ዩሮ፣ ካብ ካልአይቲ 
መድረኽ ጀሚሩ ክሳብ መወዳእታ 
ብምልባሱ ከኣ፡ ኣብ ነፍሲ ወከፍ 
መድረኽ 300 ዩሮ ይወስድ ነይሩ። 
ንሻውዐይቲ መድረኽ ብምዕዋቱ 11 
ሽሕ ዩሮ፡ ኣብ ብጫ ማልያ ሳልሳይ 
ብምውድኡ 100 ሽሕ ዩሮን ገለ 
መቑሽሳትን፡ ብድምር ኣስታት 170 
ሽሕ ዩሮ ከምዝተሸለመ ይግለጽ። 
  ራብዓይ ዝለዓለ ሽልማት ዝወሰደ 

ተቐዳዳማይ፡ ቢንያም ግርማይ እዩ። ሰለስተ 
መድረኻት ብምዕዋቱ 33 ሽሕ ዩሮ ዝወሰደ 
ቢንያም፡ ንቐጠልያ ማልያ ካብ ሓሙሸይቲ 
መድረኽ ጀሚሩ ን16 መድረኻት ሒዛ 
ብምጕዓዙ ከኣ፡ 4800 ዩሮ ከሲቡላ። ብዓቢኡ 
ሒዙዋ ብምውድኡ 25 ሽሕ ዩሮ ተሸሊሙላ። 
ኣብ ኢንተርሚደይት ኣብ ደረጃ ይኣቱ 

ብምንባሩ’ውን፡ ዝፈላለየ ገንዘባዊ ሽልማት 
ምሽላሙ ይግለጽ። በዚ ከኣ፡ ብገምጋም ካብ 
85 ክሳብ 90 ሽሕ ዩሮ ምሽላሙ ይጽብጸብ።  
  ብሓፈሻ ናይ ፖካቻ ጋንታ ዩ.ኤይ.ኢ 

ኢማራትስ፡ ካልእ ሽልማት ኣስታት 806,810 
ሽሕ ዩሮ ብምውሳዳ፡ ኣብ ቅድሚት ትስራዕ። 
እዚ መጠን ገንዘብ፡ ናይቲ ተሰሊዑ ዝነበረ 
35.3 ሚእታዊት ምዃኑ ይንገር። ኣብ 2022፡ 

ጃምቦ ቪስማ ኣብ ዙር ፈረንሳ ንዝወሰደቶ 
779,750 ዩሮ ድማ፡ ሓሊፋቶ ኣላ። ቪስማ፡ 
ኣብዛ ናይ ሎሚ ዓመት ውድድር 356,220 
ሽሕ ብምውሳድ ድሕሪኣ ትስዕብ። ስኮዳል፡ 
ብ248.860 ሳልሰይቲ፣ ኢንተርማርሽ፡ 
ብ111,760 ራብዓይ ደረጃ ምሓዘን ይግለጽ። 

  እዚ ብውልቀ ተቐዳደምቲ ዝተረኽበ 
ገንዘባዊ ሽልማት፡ ብቐጥታ እቶም ዕዉታት 
ተቐዳደምቲ ዝወስድዎ ዘይኮነ፡ ኣብታ 
ጋንታ - ማለት ኣብቶም ተቐዳደምቲን 
ሰራሕተኛታትን (Staff) ዝመቓቐል ምዃኑ 
ግና ክዝንጋዕ የብሉን።

ሃገራዊ ውድድር ኵዕሶ መርበብ ጀሚሩ
ሃገራዊ ውድድር ኵዕሶ መርበብ ትሕቲ 16 

ዓመት፡ “ግራስ ሩት መሰረት ምዕባለ ኵዕሶ 
መርበብ’’ ብዝብል ቴማ ትማሊ ኣብ ሰዓታት 
ቅድሚ ቀትሪ ኣብ ኣስመራ ሜዳ ቦቺዮፊላ 
ተኸፊቱ። 

  ኣብዚ ውድድር፡ ብዘይካ ሰሜናዊ ቀይሕ 
ባሕሪ፡ ኩለን ዞባታት ብኽልቲኡ ጾታ ይሳተፋ 
ኣለዋ። ዞባ ማእከል ድማ፡ ብናይ ክልተ 
መሰልጠኒ ማእከላት እያ ተወኪላ ዘላ። 
  ኣብ መኽፈቲ እቲ ውድድር፡ ፈለማ 

ጋንታታት ደቂ ኣንስትዮ፡ ማእከልን 
(መሰልጠኒ ማእከል ባሕቲ መስከረም) ደቡብን 
እየን ተራኺበን። ደቡብ ከኣ፡ 2ብ0 ተዓዊታ። 
ብዘይካ’ዚ፡ ዓንሰባ ንማእከል (መሰልጠኒ ማእከል 
ደምበ ሰምበል) 2ብ1፡ ጋሽ ባርካ ንደቡባዊ 
ቀይሕ ባሕሪ 2ብ0 ስዒረናአን።
  ኣብ ውድድር ናይ ደቂ ተባዕትዮ፡ ባሕቲ 

መስከረም ናይ ማእከል ንደቡብ፡ ደምበ 
ሰምበል ናይ ማእከል ንዓንሰባ፡ ጋሽ ባርካ ድማ 
ንደቡባዊ ቀይሕ ባሕሪ ብተመሳሳሊ 2ብ0 
ኣሰኒፈናአን።
  ኣብቲ ዕለት ልዕሊ 16 ዓመት ዝኾኑ 

ሰልጠንቲ ግራስ ሩት (Grass roots) ዞባ 
ማእከል ጋንታታት ደቂ ተባዕትዮ ሰላምን 
ሕውነትን’ውን፡ ናይ ምሕዝነት ጸወታ 
ኣካይዶም ነይሮም። ንተዓዘብቲ ዝመሰጠ 
ጸወታ እዘን ጋንታታት፡ ብዓወት ሕውነት 
2ብ1 ተዛዚሙ። እዚ ውድድር፡ ሎሚ’ውን 
ኣብ ሰዓታት ቅድሚ ቀትሪ ቀጺሉ ክውዕል 
ምዃኑ፡ ካብቲ ፈደረሽን ዝረኸብናዮ ሓበሬታ 
የረድእ።

ቀይሕ ባሕሪን ደንደንን ተዓዊተን
ኢንሹራንስን ኩባንያ ሰገንን ነጥቢ ተማቒለን

ሻምፕዮን ሱፐር ዲቪዥን ‘ኤ’ ኵዕሶ እግሪ 
ዞባ ማእከል፡ ዝሓለፈ ሰንበት 21 ሓምለ ኣብ 
ስታድዩም ኣስመራ ኣብ ዝቐጸለሉ፡ ደንደንን 
ቀይሕ ባሕሪን ተዓዊተን። 
  ካልአይቲ ዘላ ደንደን፡ ንማይተመናይ 

ክትገጥማ እንከላ፡ ኣብ ቀዳማይ 45 ደቓይቕ 
ዝኾነ ሸቶ ዘይተመዝገቦ ጸወታ ኣካዪደን። 
ሰለሰተ ግዜ ነጥቢ ብምጥፋእ ካብ መራሒት 
ዘላ ቀይሕ ባሕሪ ብሽድሽተ ነጥቢ ድሒራ 
ዘላ ደንደን፡  በታ ኣብ ካልኣይ እብረ ኣብ 
ተወሳኺ ደቒቕ ዘመዝገበታ እንኮ ሸቶ 1ብ0 
ተዓዊታ። ኣመዝጋቢ እዛ ሸቶ ሴም መድሕን 
ከኣ፡ ብሉጽ ተጻዋታይ ናይዛ ግጥም ተባሂሉ። 
  ካልአይቲ ጸወታ ናይታ ዕለት ቀይሕ 

ባሕሪን ኣዱሊስን ዘካየዳኣ ነይራ። ይዅን 
እምበር፡ ብሰንኪ ዝናብ ብምቍራጻ፡ ብቕድሚ 
ትማሊ ሰኑይ ኣብ ሰዓታት ቅድሚ ቀትሪ 
እያ ተኻዪዳ። ቀይሕ ባሕሪ፡ ኣብ መበል 24 
ተጻዋታይ ኣዱሊስ ናብ ልዳቱ ብዘመዝገባ 
ሸቶ ቀዲማ መሪሕነት ሒዛ። ብተኸታታሊ 

ኣብ መበል 36 ደቓይቕ ካብ ቤንሁር ጠዓመ፡ 
ኣብ መበል 45 ደቒቕ ካብ ዓብለሎም 
ተኽለዝጊ ሸቶታት ብምውሳኻ ከኣ፡ ንዕረፍቲ 
3ብ0 መሪሓ ወጺኣ።
  ኣብ ካልኣይ እብረ’ውን፡ እዛ ጋንታ፡ 

ኣብ መበል 49 ደቒቕ ዓብለሎም ተኽለዝጊ 

መሪሕነታ ዘደልደለት ሸቶ ኣቝጺራ። ኣዱሊስ፡ 
ኣብ መበል 63 ደቒቕ ብመገዲ ፍጹም ቅላዕ 
መድሃኔ ኣብርሃ ሸቶ ረኺባ ውጽኢት ናብ 
4ብ1 ቀይራቶ ነይራ። እንተኾነ፡ ቀይሕ ባሕሪ 
ድሕሪ 14 ደቒቕ ንዝረኸበታ ፍጹም ቅላዕ 
ብመገዲ ናሆም ፍጹም ብምቝጻር ብገፊሕ 
5ብ1 ክትዕወት ክኢላ። ናይዛ ግጥም ብሉጽ 
ተጻዋታይ፡ ዓብለሎም ተኽለዝጊ ኮይኑ።
  ዛጊት ተኻዪዱ ካብ ዘሎ 14 ግጥማት፡ 

ቀይሕ ባሕሪ ብ40 ነጥቢ ትመርሕ ኣላ። 
ደንደን 34፡ ኣስመራ ቢራ 30፡ ኣልታሕሪር 
29፡ ማይተመናይ 20፡ ጎዳይፍ 15፡ ኣዱሊስ 
14፡ ኩባንያ ሰገን ሸሞንተ፡ ሰምበል ሸውዓተ፡ 
ገዛ ባንዳ ሓንቲ ነጥቢ ብምውህላል ካብ 
ካልአይቲ ክሳብ ዓስራይቲ ተሰሪዐን ኣለዋ።
  እዚ ከምዚ’ሉ እንከሎ፡ ሻምፕዮን 

ኵዕሶ እግሪ ደቂ ኣንስትዮ’ውን ብቐዳም 
ብዝተፈላለዩ ግጥማት ቀጺሉ ነይሩ። 
  ፍርቂ መዓልቲ ጎዳይፍን በሪኽን ክጻወታ 

እንከለዋ፡ በሪኽ 1ብ0 ተዓዊታ። ኣባላ ሄርሜላ 
መስፍን ድማ፡ ብልጽቲ ተጻወትቲ ተባሂላ። 
  ብዘይካ’ዚ፡ ደንደን ንገጀረት 3ብ1 ከተሰንፋ 

እንከላ፡ ተጻወቲታ ሄለን ሚኪኤል ናይዛ 
ግጥም ብልጽቲ ተጻዋቲት ተባሂላ። ጸወታ 
እተን ማዕረ ነጥቢ ዘለወን ሰገንን ኢንሹራንስን 
ግና፡ 0ብ0 ተዛዚሙ። ሶፋኒት ጸጋይ ካብ ሰገን፡ 
ብልጽቲ ተጻዋትቲ ናይዛ ጸወታ ተባሂላ። 
  ኩለን ጋንታታት ዓዓሰርተ ግጥማት 

ከካይዳ እንከለዋ፡ ደንደን ብ26 ትመርሕ። 
ኢንሹራንስን ኩባንያ ሰገንን ማዕረ 24 ነጥቢ፡ 
ገጀረት ብ18 ነጥቢ ይስዕባኣ ምህላወን፡ ህዝባዊ 
ርክባት ናይ’ቲ ፈደረሽን ሓቢራ።

ኣንቸሎቲ፡ ንምባፐ ሓዲሽ ቦታ 
ክረኽበሉ ምዃኑ ገሊጹ

ኣሰልጣኒ ሪያል ማድሪድ ካርሎ ኣንቸሎቲ፡ 
ንሓዲሽ ኣባሎም ከይላን ምባፐ፡ ሓዲሽ ቦታ 
ክረኽበሉ ምዃኑ ገሊጹ።
  ዝሓለፈ ሰሙን፡ ኣብ ቅድሚ 80 ሽሕ 

ደገፍቲ ከም ተጻዋታይ ሪያል ማድሪድ 
ዝተላለየ ምባፐ፡ ኣብዛ ጋንታ ኣበየናይ ቦታ 
ክስለፍ እዩ ዝብል ሕቶ ኣለዓዒሉ ኣሎ። 

ምኽንያቱ፡ ኣብቲ ንሱ ዝስለፈሉ ጸጋማይ 
ክንፊ መጥቃዕቲ፡ ኣብ ብሉጽ ብቕዓት 
ዘላ ቪንስየስ ጁንየር ስለዝስለፍ። በዚ 
ከኣ፡ ኣንቸሎቲ፡ ንምባፐ ኣብዚ መስመር 
መጥቃዕቲ ንኽጥቀመሉ ወሳኒ ስራሕ ይጽበዮ 
ከምዘሎ ይግለጽ።
  እዚ ኢጣልያዊ ዓላሚ፡ ትማሊ ነዚ ሓዲሽ 

ጋላክቲኮ ተጻዋታዮም ኣበይ ቦታ ከምዘሰልፎ 
ኣብ ዝተሓተተሉ፡ “ንምባፐ፡ ቦታ ክረኽበሉ 
ናተይ ሓላፍነት እዩ። ክንረኽበሉ ኢና፣ 
ጸቒጥና ከነእትዎ ኢና።” ክብል መሊሱ።
  ኣንቸሎቲ፡ ናይዚ ቅልጡፍ ፈረንሳዊ 

ኣጥቃዓይ ውጽኢታውነት ንምዕባይን 
መስመር መጥቃዕቲ እዛ ጋንታ ሚዛናዊ 
ንምግባርን፡ ናብ ናይ ማእከል ኣጥቃዓይ 
ክቕይሮ ሓሲቡ ምህላዉ ይግለጽ። ማድሪድ፡ 
ኣብዛ እትጅመር ወቕተ-ስፖርት፡ ንቪንስየስን 
ሮድሪጎን፡ በቲ ዝስለፍዎ ዝነበሩ ብተኸታታሊ 
ብጸጋምን የማንን ክንፊ ክትጥቀመሎም 
ምዃና ይግለጽ። በሊንግሃም ከኣ፡ ከም ሃንዳሲ 
ኣከፋፋሊ ከምኡ’ውን ንተራ እቲ ጥሮታ 
ዝወጸ መብዛሕትኡ ግዜ እናከፋፈለ ዝከላኸል 
ቶኒ ክሩስ ክሽፍኖ ይኽእል እዩ - ብመሰረት 
ጸብጻባት።
  ካብ ፒኤስጂ ናብዛ ኣብ ዋና ከተማ 

እስጳኛ እትርከብ ክለብ ተሰጋጊሩ ዘሎ ምባፐ፡ 
ቀዳመይቲ ጸወታኡ 14 ነሓሰ ከካይዳ ትጽቢት 
ይግበረሉ። ዋንጫ ሻምፕዮንስ ሊግ ዘልዓለት 
ሪያል ማድሪድ፡ ኣብታ ዕለት ኣብ ዩኤፋ 
ሱፐር ካፕ ኣንጻር ዕውትቲ ኤውሮፕያን ሊግ 
ዝኾነት ኣታላንታ እያ ክትጻወት።



ሓዳስ   ኤርትራ

ጃፓን፡ እስራኤላውያን ውልቀ-ሰባትን ትካላትን ትእግድጃፓን፡ ኣብ ልዕሊ ኣርባዕተ 
እስራኤላውያን እገዳ ከምዘንበረት - 
ማዕከናት ዜና ገሊጸን።
እቶም እስራኤላውያን ውልቀ-
ሰባት፡ ‘ኣብ ዌስት ባንክ ንዝርከቡ 
ፍልስጤማውያን የበሳብሱን የሳርጥዩን 
ኣለዉ’ ብምባል እዩ - መንግስቲ 
ጃፓን ነቲ ስጉምቲ ወሲድዎ።
ብመሰረት ጸብጻባት፡ እቶም ዝተኣገዱ 
እስራኤልውያን - ናብ ጃፓን ከይገሹ 
ክልኩላት እዮም። ኣብ’ታ ሃገር ዝርከብ 
ሕሳባቶም እውን ድስኩል እዩ።
 ሕብረት ኤውሮጳ ብተመሳሳሊ፡ 

ኣብ ዝሓለፈ ሰሙን 
ኣብ ምብራቓውን 
ምዕራባውን ክፋል 
እስራኤል ኣብ 
ልዕሊ ዝነብሩ 
ፍልስጤማውያን፡ 
ዝ ተ ፈ ላ ለ የ 
ግ ፍ ዕ ታ ት 
ኣውሪዶም ዝበሎም 
- ሓሙሽተ ውልቀ-
ሰባትን ሰለስተ 

ቤንያሚን ናታንያሁ ኣብ ኣመሪካ ምብጻሕ የካይድ ኣሎ
ቀዳማይ ሚኒስተር እስራኤል ቤንያሚን 

ናታንያሁ፡ ኣብ ሕቡራት መንግስታት 
ኣመሪካ ምብጻሕ የካይድ ከምዘሎ 
ማዕከናት ዜና ኣቃሊሐን።
ምብጻሕ ናይ’ቲ ቀዳማይ ሚኒስተር፡ 

ኣብ ምቁራጽ ተዂሲ እስራኤልን 
ምንቅስቓስ ሓማስን ገለ ተራ ክህልዎ እኳ 
ዝተፈላለዩ ወገናት እንተተጸበዩ፡ ሓያሎ 
እስራኤላውያን ግን - ንመገሻ ናታንያሁ 
ብምቅዋም፡ እቲ ቀዳማይ ሚኒስተር ኣብ 
ሃገሩ ኮፍ ኢሉ ኣብ ጉዳይ ምቁራጽ 
ተዂሲን ምልቃቕ እስራኤልውያን 
ጅሆታትን ከተኩር ይጠልቡ።
 ፕረዚደንት ጆ ባይደን ዝሓለፈ 

ሰንበት፡ ካብ’ቲ ኣብ  ሕዳር 2024 
ዝካየድ ውድድር ፕረዚደንታዊ ምርጫ 
ከምዘንሰሓበ ብወግዒ ድሕሪ ምሕባሩ፡ 
ቀዳማይ ሚኒስተር ናታንያሁ ንባይደን 
ብኣካል ረኺቡ፡ ኣብ ውግእ እስራኤልን 
ምንቅስቓስ ሓማስን ንሃገሩ ዝገበሮ ደገፍ 
ከመስግኖ ምዃኑ እዩ ዝሕበር።

ጀርመን፡ ካብ ኤውሮጳ ወጻኢ እትልእኮ ሰደድ ብ2.6 ሚእታዊት ነክዩ
ጀርመን፡ ካብ ኣባል ሃገራት ሕብረት-

ኤውሮጳ ወጻኢ - ናብ ካልኦት ክትልእኮ 
ዝጸንሐት ሰደድ፡ ኣብ ወርሒ ሰነ ብ2.6 
ሚእታዊት ከምዝነከየ ተሓቢሩ።
እዚ ኣሃዝ፡ ምስ ናይ ዝሓለፈ ዓመት 

ክነጻጸር እንከሎ እቲ ምጒዳል እናበኣሰ 
ይኸይድ ከምዘሎ እዩ ዝጥቀስ።
ጀርመን፡ ናብ’ተን ቀንዲ ናይ ንግዲ 

መሻርኽታ ዝኾና ሕቡራት መንግስታት 
ኣመሪካን ቻይናን ክትልእኮ ዝጸንሐት 
መጠን ሰደድ፡ ኣብ ውሽጢ ሓደ ዓመት 
ጥራይ - ብ6.2 ከምኡ’ውን ብ9.9 
ሚእታዊት ከምዝጐደለ እዮም ጸብጻባት 
ዘረድኡ። 
እዚ ከኣ፡ንቚጠባ እታ ሃገር ብከቢድ 

ኣሉታ ክጸልዎ ዝኽእል ምዃኑ 
- ዝተፈላለዩ ወገናት ብተወሳኺ 
የጠንቅቑ።
“ኣብ ንጥፈታት ንግዲ ወጻኢ ዝረአ 

ዘሎ ድኻማት፡ ሰረቱ ኣብ ውሽጢ እታ 
ሃገር ዘሎ ምሕደራ እዩ” ዝበለ ሓደ ካብ 

ላዕለዎት ሰብ-መዚ እታ ሃገር፡ ጀርመን - 
ኣብ ውሽጢ ሓጺር እዋን ስምምዕ ናጻ 
ንግዲ ምስ ካልኦት ሃገራት ክትክትም 
ተማሕጺኑ።
ኣብ ኤውሮጳ ዝዓበየ ቁጠባ እትውንን 

ጀርመን፡ ኣብዚ ሕጂ እዋን ሓንቲ 
ካብ’ተን ብቚጠባ ብኣሉታ ተጸልየን 

ቁጠባ ህንዲ ብ8.2 ሚእታዊት ዓብዩ
ቁጠባ ህንዲ፡ ኣብ ዓመተ 2023/2024 

- ብ8.2 ሚእታዊት ከምዝዓበየ፡ 
ስታቲስቲካውያን ጸብጻባት እታ ሃገር 
ሓቢሮም።
መንግስቲ ህንዲ፡ እቲ ምስ ሩስያ ዘካይዶ 

ዘላ ንግዳዊ ንጥፈታት - ሓደ ካብ’ቲ 
ንቑጠባኦም ብኣወንታ ዝጸለዎ ነጥቢ 
ምዃኑ እዩ ዝገልጽ።
ብመሰረት ጸብጻባት፡ ልዕሊ 40 ሚእታዊት 

እታው ነዳዲ ህንዲ - ካብ ሩስያ እዩ።
ህንዲ ናብ ሩስያ እትልእኮ ሰደድ 

ኣቑሑ - ካብ ግዜ ናብ ግዜ ብምውሳኹ 

ድማ፡ ንግዳዊ ዝምድና ክልቲአን ሃገራት 
ክብ ከምዝበለ፡ ቀዳማይ ሚኒስተር ሞዲ 
ይገንዝብ።
ገለ ካብቶም ካብ ህንዲ ናብ ሩስያ 

ዝለኣኹ ዓይነታት ኣቑሑ፡ መድሃኒታት፡ 
ናውቲ ፋርማሲ፡ ሓጺን. . . ምዃኖም 
ጸብጻባት ይጠቕሱ።
ብቚጠባዊ ዕብየት ኣብ ዓለም ኣብ 5ይ 

ደረጃ ተሰሪዓ ዘላ ህንዲ፡ ኣብ ዝመጽእ 
ቀረባ ዓመታት - ንጃፓንን ጀርመንን 
በሊጻ ሳልሳይ ደረጃ ክትሕዝ ትኽእል እያ 
ዝብሉ ወገናት ኣለዉ።

ሶርያን ሩስያን፡ ዝዓነዉ ታሪኻውያን ህንጻታት ሶርያ 
ንምዕራይ ይሰርሓ

ብውግእ ዝዓነዉ ታሪኻውያን 
ህንጻታት ሶርያ ዳግማይ ንምህናጽ፡ 
ሚኒስተር ባህሊ ሶርያ ሉባና ምሻውን 
ኣምባሳደር ፈደረሽን ሩስያ ኣብ 
ሶርያ ኣሌክሳንደር ያፊሞቭን፡ ኣብ 
ከተማ ደማስቆ-ሶርያ ተራኺቦም 
ከምእተዘራረቡ ተሓቢሩ።
“እቲ ኣብ መንጎ ሶርያን ሩስያን 

ተመዲቡ ዘሎ ፕሮጀክት፡ ንኽልቲአን 
ሃገራት ዘርብሕ እዩ” ዝበለ ሚኒስተር 
ሉባና፡ ኣብ መንጎ እዘን ክልተ ሃገራት 

ንዘሎ ቴክኒካዊ ምትሕብባር ዘደንፍዕ 
ምዃኑ እውን እዩ ገሊጹ።
እቲ መደብ፡ ኣገዳሲ ባህላዊን 

ፖለቲካዊን ጥቕምታት ከምዘለዎ 
እውን ሚኒስተር ሉባና ይውስኽ።
ሩስያውያንን ሶርያውያንን ክኢላታት 

ስነ-ጥንቲ፡ ኣብ ቀረባ እዋን ተራኺቦም 
- ኣብ ኣተገባብራን ናይ ግዜ መቓንን 
ከምዝዛራረቡ፡ ክልቲኦም ሰብ-መዚ 
ሓቢሮም።
ብመሰረት ጸብጻባት፡ ኣብ ሶርያ ብሰንኪ 

ውግእ - ልዕሊ 10,600 ህንጻታት 
ዓንዮም ኣለዉ።

ትካላት መንግስቲን እስራኤል 
ከምዝኣገደ ዝዝከር እዩ።
ሻሙናይ ወርሑ ኣብ ዝቕጽለሉ 
ዘሎ ግጭት እስራኤልን ምንቅስቓስ 
ሓማስን፡ ኣብ ዌስት ባንክ ብዙሓት 
እስራኤላውያን ውልቀ-ሰባትን ትካላት 
መንግስትን፡ ብሕልፊ ኣብ’ዚ እዋን እዚ 
- ኣብ ልዕሊ ፍልስጤማውያን በበይኑ 
ግፍዕታት የውርዱ ከምዘለዉ 
ዝግለጽ ዘሎ።
ከም ውጽኢቱ ድማ፡ ኣመሪካን 

ካናዳን እውን ኣብ ልዕሊ እቶም 
ከምኡ ዝፍጽሙ ውልቀ-ሰባት እገዳ 
ከምዘንበራ ሓቢረን ዘለዋ።
ዛጊት፡ ብኣማኢት ዝቑጸሩ 
እስራኤላውያንን ትካላት መንግስቲ 
እስራኤልን፡ ብሕብረት ኤውሮጳን ገለ 
ሃገራትን እገዳ ከምእተነብረሎም እዩ 
ዝግለጽ ዘሎ።
እንተኾነ፡ እቲ ስጉምቲ ኣብ ልዕሊ 
ፖሊሲ መንግስቲ እስራኤል ዝዀነ 
ለውጢ ዘምጽእ ከምዘይኰነ ተዓዘብቲ 
የገንዝቡ።

ዘለዋ ሃገራት ምዃና ይንገር።
ኣውራ ጠንቂ ናይ’ዚ፡ ሩስያ ከም ግብረ-

መልሲ ናይ’ቲ ሃገራት ምዕራብ ኣብ 
ልዕሊኣ ዘጽንዓኦ እገዳታት፡ ጀርመን ናብ 
እትርከበን ብዙሓት  ሃገራት ክትልእኮ 
ንዝጸንሐት ባህርያዊ ጋዝ ምንካያ 
ምዃኑ እዮም ተንተንቲ ዘረድኡ።

ናታንያሁ - “እስራኤልን ኣመሪካን 
- ትማሊ፡ ሎሚ፡ ከምኡ’ውን ጽባሕ 
ተደጋጊፈን ዝኸዳ መሓዙት እየን” ክብል 
ከምእተሰምዐ እውን ይግለጽ።
ዝሓለፈ ሰንበት ናብ ናይ ኣመሪካ 

መገሻኡ ናብ መዓርፎ ነፈርቲ ከተማ 
ቴል-ኣቪቭ ኣብ ዘምርሓሉ ዝነበረ 

እዋን፡ ብኣማኢት ዝቑጸሩ ስድራ-ቤታት 
ናይ’ቶም ብሓማስ ጅሆ ተታሒዞም 
ዘለዉ እስራኤልውያን፡ ኣብ ኣፍ-ደገ እቲ 
ኣህጉራዊ መዓርፎ ነፈርቲ ተኣኪቦም 
ከምእተቓወምዎን፡ ስምምዕ ምቁራጽ 
ተዂሲ ክቕበል ከምእተማሕጸንዎን 
ተገሊጹ።

ዜና ወጻኢዜና ወጻኢዜና ወጻኢዜና ወጻኢ
ሚርያም ኣብርሃምሚርያም ኣብርሃም

